
(ᐊᐃᖅᑕᐅᔪᖅ ᓯᑎᐱᕆ 17, 2013)  

 
ᐱᒋᕐᓂᖓ  

 
ᓇᓗᓇᐃᕐᓗᒍ ᓄᓇᕗᑦ ᐊᖏᖅᓯᒪᔭᖓᓄᑦ ᐱᓪᓗᒍ ᐱᔪᓇᐅᑎᖏᓐᓄᑦ ᐃᑲᔪᑕᐅᒐᔭᖅᑐᓄᓪᓗ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓕᓴᕆᓗᒍ ᓴᐳᒻᒥᔭᐅᓂᖏᓐᓄᑦ ᐃᓱᒪᒋᔭᖏᓐᓄᓪᓗ 
ᑐᓴᖅᑕᐅᒐᓗᐊᕐᒪᖓᑕ ᓈᒻᒪᒋᔭᖏᓐᓂᒃ ᒐᕙᒪᖓᑕ ᓄᓇᕗᒥᑦ ᐊᒻᒪ ᑕᐃᑯᐊᓗ ᐱᔨᑦᑎᕋᖅᑎᓂᒃ 
ᓄᑕᖅᑲᓄᑦ ᒪᒃᑯᒃᑐᓂᓗ;  
 
ᐃᓕᓴᕆᓗᒍ ᕿᑐᕐᖓᕆᔭᐅᔪᓄᒃ ᒪᒃᑯᒃᑐᓄᓪᓗ ᐱᔪᓐᓇᐅᑎᖃᕐᒪᑕ ᐃᓕᓐᓂᐊᕐᓂᕐᒧᑦ 
ᐱᕈᖅᐸᓪᓕᐊᓂᕐᒧᓪᓗ, ᓴᐳᒻᒥᔭᐅᔪᓐᓇᕐᓗᑎᒃ ᐊᓐᓂᖅᑕᐅᖁᓇᑎᒃ, ᐸᖅᑭᔭᐅᔪᓐᓇᕐᓗᑎᒃ 
ᐃᑲᔪᖅᑕᐅᓂᒃᑯᓪᓗ, ᐱᖃᑕᐅᔪᓐᓇᕐᓗᑎᒃ ᐃᓱᒪᓕᐅᕆᓂᕐᒧᑦ ᐊᒃᑐᑎᐃᓂᖏᓐᓄᑦ ᐃᒻᒥᑯᑦ, ᐊᒻᒪᓗ 
ᐱᖃᑕᐅᔪᓐᓇᕐᓗᑎᒃ ᐃᑲᔫᑕᐅᒐᔭᖅᑐᓂᒃ ᖃᑕᙳᑎᒌᓄᑦ, ᐃᓕᖅᑯᓯᕐᒧᑦ ᐃᓅᖃᑎᒌᖕᓂᕐᒧᓪᓗ;  
 
ᐃᓕᓴᕆᓗᒍ ᐃᓄᐃᑦ ᐅᒃᐱᕆᔭᖏᑦ ᐃᓕᖅᑯᓯᖏᓪᓗ ᑐᑭᓯᐅᒪᑦᑎᐊᕐᓗᓂ ᐊᑲᐅᓂᖅᐹᒥᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᖃᓄᐃᖏᑦᑎᐊᖅᑐᓄᑦ ᖃᑕᙳᑎᒌᓄᑦ, ᐊᒻᒪ ᑲᒪᒋᓗᒍ 
ᐊᑐᕆᐊᖃᓪᓚᕆᖕᓂᖓᓄᑦ ᐃᓄᐃᑦ ᐅᒃᐱᕆᔭᖏᓐᓂᑦ ᐃᑲᔪᖅᓱᕐᓂᒃᑯᑦ ᐸᓚᖅᓯᐅᒪᒐᔭᕐᓂᖏᓐᓄᑦ 
ᓄᑕᖅᑲᑦ, ᒪᒃᑯᒃᑐᑦ ᖃᑕᙳᑎᒌᓗ;  
 
ᓇᓗᓇᐃᕐᓗᒍ ᓄᓇᕗᑦ ᐊᖏᖅᓯᒪᔭᖏᓐᓄᑦ ᐱᓪᓗᒍ ᐱᓕᕆᐊᕆᖃᑦᑕᖅᑕᖏᓐᓄᑦ 
ᓯᓚᕐᔪᐊᕐᒥᐅᓕᒫᓄᑦ ᑲᑎᒪᔨᖏᓐᓂᑦ ᐱᔪᓐᓇᐅᑎᖏᓐᓄᑦ ᓄᑕᕋᐅᑉ, ᐋᖅᑭᓯᒪᔭᖓᓗ 
ᑲᑎᒪᕕᒡᔪᐊᖅᑎᓪᓗᒋᑦ ᑖᒃᑯᐊ ᓯᓚᕐᔪᐊᕐᒥᐅᓕᒫᓄᑦ ᑲᑎᒪᔨᖏᑦ ᑕᐃᑲᙵᑦ ᓄᕕᑉᐱᕆ 20, 1989-
ᒥᑦ ᐊᒻᒪ ᑲᓇᑕᒥᑦ ᐊᖏᖅᑕᐅᓂᖅᖢᓂ ᑎᓯᑉᐱᕆ 13, 1991; ᐊᒻᒪ 
 
ᐃᓕᓴᕆᓗᒍ ᐱᔭᕆᐊᖃᕐᓂᖏᓐᓄᑦ ᐃᒻᒥᒃᑰᖅᑐᓂ ᐃᖅᑲᓇᐃᔭᖅᑎᖓᓄᑦ ᒪᓕᒐᓕᐅᕐᕕᖕᒥᑦ, 
ᐃᑲᔪᖅᑕᐅᓗᑎᒃ ᐃᓄᐃᑦ ᐃᓕᖅᑯᓯᖏᓐᓄᑦ ᐅᒃᐱᕆᔭᒥᖕᓄᑦ ᐃᑲᔪᑕᐅᒐᔭᖅᖢᑎᒃ 
ᐱᔪᓐᓇᐅᑎᖏᓐᓄᑦ ᐊᒻᒪ ᐊᑲᐅᓂᖅᐹᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᒻᒪ ᐃᑲᔪᖅᓱᕐᓗᑎᒃ 
ᒪᓕᒐᓕᐅᕐᕕᖕᒥᑦ ᐊᒻᒪ ᒐᕙᒪᖓᑕ ᓄᓇᕗᑦ ᐊᑐᑦᑎᐊᕋᓗᐊᕐᒪᖔᑦ ᐱᔭᕆᐊᖃᖅᑕᖏᓐᓂᒃ ᓱᕈᓯᕐᓄᑦ 
ᒪᒃᑯᒃᑐᓄᓪᓗ. 
  
ᑲᒥᓯᓇᖓ ᓄᓇᕗᒥᑦ, ᐱᖁᔭᖏᓐᓄᑦ ᐊᖏᖅᓯᒪᔭᖏᓐᓄᓪᓗ ᒪᓕᒐᓕᐅᕐᕕᐅᑉ, ᐅᑯᐊ ᒪᓕᒋᐊᓕᑦ: 
 
ᑐᑭᖏᑦ 
1.  ᑕᕝᕙᓂ ᐱᖁᔭᕐᒥᒃ 
 
“ᑭᒡᒐᖅᑐᐃᔨᐅᓚᐅᑲᒃᑐᖅ” ᑐᑭᓕᒃ ᐃᓄᒃ ᑎᒃᑯᐊᖅᑕᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ 10(1) 
ᑭᒡᒐᖅᑐᐃᔨᐅᓚᐅᑲᒃᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ; (acting Representative) 

“ᓄᑕᕋᖅ” ᑐᑭᓕᒃ ᐃᓄᒃ ᐅᕝᕙᓘᓐᓃᑦ ᐱᑕᖃᖏᑎᓪᓗᒍ, ᐅᑭᐅᖃᕈᓂ ᑐᖔᓂ 16-ᓂᒃ; (child) 
 
“ᓄᑕᖅᑲᒃᑯᕕᒃ ᒪᒃᑯᒃᑐᓄᓪᓘᓐᓃᑦ” ᑐᑭᓕᒃ ᑎᒍᐊᙳᐊᖃᓯᐅᓄᑦ ᐊᖏᕐᕋᕆᔭᐅᔪᓂᒃ, ᑲᑎᖓᔪᓂᒃ 
ᐃᓂᖃᕐᕕᒋᔭᐅᓯᐅᓄᑦ ᐅᕝᕙᓘᓐᓃᑦ ᐊᓯᖏᑦ ᓇᔪᕐᕕᒋᔭᐅᓯᐅᓄᑦ, ᑲᒪᒋᔭᐅᓯᐅᓄᑦ ᐃᓂᒋᔭᐅᔪᓂᒃ, 
ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑎᒍᐊᙳᐊᖃᓯᐅᓄᓪᓗ ᐊᓯᖏᑦ 
ᐱᔨᑦᑎᕋᐃᓯᐅᓄᑦ ᓱᕈᓯᑐᐃᓐᓇᕐᓄᑦ ᒪᒃᑯᒃᑐᒧᓘᓐᓃᑦ ᑕᕝᕙᓂ ᐱᖁᔭᖓᑕ ᓄᓇᕗᒥᑦ, ᐱᕋᔭᖕᓂᕐᒧᑦ 
ᒪᓕᒐᖓᓂᒃ (ᑲᓇᑕᒥᑦ) ᐅᕝᕙᓘᓐᓃᑦ ᒪᒃᑯᒃᑐᓄᑦ ᐱᕋᔭᖃᑦᑕᖅᑐᓂᒃ ᐱᖁᔭᖓᓂᒃ (ᑲᓇᑕᒥᑦ); 
(child or youth facility) 
 
“ᐋᓐᓂᖅᑐᖃᕐᔪᐊᖅᑎᓪᓗᒍ” ᑐᑭᓕᒃ ᐋᓐᓂᖅᑐᖃᖅᑎᓪᓗᒍ ᐃᓅᔪᓐᓃᖅᑐᖃᓕᕋᔭᕈᓂᓗ 
ᐋᓐᓂᖅᑐᖃᕐᔪᐊᕐᓗᓂᓘᓐᓃᑦ ᐅᕝᕙᓘᓐᓃᑦ ᐊᑯᓂ ᐊᔪᕈᑎᑖᕐᓗᓂ ᑎᒥᖓᒍᑦ; (critical injury) 
 
“ᑎᓕᔭᐅᓂᒃᑯᑦ ᐱᔪᓐᓇᕐᓂᖅᑖᑎᑕᐅᓯᒪᔪᖅ” ᑐᑭᓕᒃ ᑭᒡᒐᖅᑐᐃᔨ, ᑲᑎᒪᔨ, ᑎᑎᕋᕐᕕᖕᒥᑦ 
ᐊᐅᓚᑦᑎᔨᑦ, ᑲᑐᔾᔨᖃᑎᒌᑦ, ᑎᑎᕋᕐᕕᒃ ᐊᓯᖏᓐᓂᒡᓘᓐᓃᑦ ᑎᒥᐅᔪᑦ ᑕᐃᔭᐅᔪᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᑎᓕᔭᐅᓂᑯᑦ ᐱᔪᓐᓇᕐᓂᖅᑖᑎᑕᐅᔪᖅ ᓇᓗᓇᐃᖅᓯᒪᔭᖓᓂᒃ ᑕᕝᕙᓂ 
ᐱᖁᔭᕐᒥᒃ ᐊᑐᐊᒐᕐᓂᒡᓘᓐᓃᑦ ᑕᔅᓱᒪ ᐱᖁᔭᐅᑉ; (designated authority) 
 
“ᒐᕙᒪᐅᑉ ᐃᖅᑲᓇᐃᔭᕐᕕᖓ” ᑐᑭᓕᒃ ᐃᖅᑲᓇᔭᕐᕕᒃ, ᐊᕕᒃᑐᖅᓯᒪᔪᑦ ᐃᖅᑲᓇᔭᕐᕕᒃ ᐅᕝᕙᓘᓐᓃᑦ 
ᑎᑎᕋᕐᕕᖓᑕ ᒐᕙᒪᖓ ᓄᓇᕗᑦ ᑭᓯᐊᓂ ᐱᖃᓯᐅᔾᔨᖏᑦᑐᖅ ᐅᑯᓂᖓ  

(a)    ᑎᑎᕋᕐᕕᖓᑦ ᒪᓕᒐᓕᐅᕐᕕᒃ 
(b)    ᐃᓚᒋᔭᐅᔪᓄᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓂᒃ ᐅᕝᕙᓘᓐᓃᑦ   

   ᐃᓚᒋᔭᐅᔪᓄᒃ ᓯᕗᓕᖅᑏᑦ ᑲᑎᒪᔨᖏᓐᓂᒃ, ᐅᕝᕙᓘᓐᓃᑦ   
(c)    ᑎᑎᕋᕐᕕᖓᑦ ᐃᒻᒥᒃᑰᑐᒧᑦ ᐃᖅᑲᓇᔭᖅᑎᖓᑦ ᒪᓕᒐᓕᐅᕐᕕᖕᒥᑦ   

   ᓇᓗᓇᐃᖅᓯᒪᕗᖅ ᑕᐃᑲᓂ ᒪᓕᒐᓕᐅᕐᕕᖕᒥᑦ ᐊᒻᒪ ᓯᕗᓕᖅᑏᑦ ᑲᑎᒪᔨᑦ     
      ᐱᖁᔭᖓᓂᒃ; (government department) 
 
“ᑭᒡᒐᖅᑐᐃᔨ” ᑐᑭᓕᒃ ᐃᓄᒃ ᑎᒃᑯᐊᖅᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ 2(1) ᐱᔭᒃᓴᖏᓐᓂᒃ 
ᐱᓕᕆᐊᖃᕐᓗᓂ ᐊᒻᒪ ᐱᓕᒻᒪᒃᓴᕐᓗᓂ ᐱᔪᓐᓇᕐᓂᕐᒥᒍᑦ ᐊᑐᕐᓗᓂ ᑖᓐᓇ ᑭᒡᒐᖅᑐᐃᔨ ᑕᕝᕙᓂ 
ᐊᓯᖓᓂᓘᓐᓃᑦ ᐱᖁᔭᕐᒥᑦ; (Representative)  
 
“ᒪᒃᑯᒃᑐᖅ” ᑐᑭᓕᒃ  

(a)  ᐃᓄᒃ ᐅᑭᐅᖃᓕᖅᑐᖅ 16 ᐅᖓᑖᓂ ᑭᓯᐊᓂ 19-ᓂᒃ ᐅᑭᐅᖃᖏᑦᑐᖅ 
ᓱᓕ; ᐅᕝᕙᓘᓐᓃᑦ 

(b) ᐃᓄᒃ ᐅᑭᐅᖃᓕᖅᑐᖅ 19-ᓂᒃ ᑭᓯᐊᓂ ᖄᖏᐅᑎᓯᒪᖏᑦᑐᖅ 22-ᓂᒃ 
ᐅᑭᐅᖃᕐᓗᓂ 
(i) ᑐᒃᓯᕋᖅᓯᒪᓗᓂ ᐅᕝᕙᓘᓐᓃᑦ ᐱᔨᑦᑎᕋᖅᑕᐅᓗᓂ ᑕᐃᑲᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᐊᒻᒪ ᐱᔪᓐᓇᕐᓗᓂᓗ 
ᑕᐃᑲᓂ ᐃᓚᒃᑲᓐᓂᖓᓂ 2(2) ᑕᐃᑲᓂ ᐱᖁᔭᕐᒥᑦ 
ᐃᓕᓐᓂᐊᕐᓗᓂᓗ,   

(ii) ᐸᓯᔭᐅᓐᓂᕐᓗᓂ ᐱᕋᔭᕐᓂᕐᒧᑦ ᑕᐃᑲᓂ ᒪᒃᑯᒃᑐᓄᑦ 
ᐱᕋᔭᖃᑦᑕᕐᓂᕐᒧᑦ ᒪᓕᒐᖅᑎᒍᑦ ᐱᖁᔭᖓᓂᒃ (ᑲᓇᑕᒥᑦ) 

ᐅᕝᕙᓘᓐᓃᑦ ᒪᒃᑯᒃᑐᓄ ᐱᕋᔭᖃᖅᑕᖅᑐᓄᑦ ᐱᖁᔭᖓᓂᒃ 
ᑐᕌᖓᒃᐸᑦ ᐊᒻᒪ ᐸᓯᔭᒃᓴᐅᔾᔪᑎᖓ ᑭᓯᐊᓂ 
ᐱᓕᕆᐊᕆᔭᐅᓚᐅᖏᑎᓪᓗᒍ,  

(iii) ᐸᓯᔭᒃᓴᐅᒍᓂ ᐱᕋᔭᖕᓂᕐᒧᑦ ᑐᕌᖓᔪᒥᒃ ᒪᒃᑯᒃᑐᓄᑦ 
ᐱᕋᔭᖃᑦᑕᕐᓂᕐᒧᑦ ᒪᓕᒐᖅᑎᒍᑦ ᐱᖁᔭᖓᓂᒃ (ᑲᓇᑕᒥᑦ) 
ᐅᕝᕙᓘᓐᓃᑦ ᒪᒃᑯᒃᑐᓄᑦ ᐱᕋᔭᖃᖅᑕᖅᑐᓄᑦ ᐱᖁᔭᖓᓂᒃ 
ᐱᔾᔪᑎᖃᕐᓗᓂ ᐊᒻᒪ ᐱᔭᕇᖅᑕᐅᓚᐅᖏᓪᓗᓂ ᐃᖅᑲᖅᑐᐃᔨᒧᑦ 
ᖃᓄᐃᓕᔭᐅᓂᖓᓄᑦ ᐅᕝᕙᓘᓐᓃᑦ ᐱᓕᕆᐊᕆᔭᐅᓚᐅᖏᑎᓪᓗᒍ,  

(iv) ᖃᓄᐃᑦᑐᓂᖏᓐᓄᑦ ᐃᓄᖕᓂᑦ ᐃᓚᒋᔭᐅᒍᓂ ᓂᕈᐊᖅᓯᒪᔭᖓᑦ 
ᐊᑐᐊᒐᕐᓂᑦ ᐱᔾᔪᑎᖃᕐᓗᓂ ᑕᕝᕙᓂ ᐱᖁᔭᕐᒥᒃ ᒪᒃᑯᒃᑐᓂᕐᒥᓂᒃ 
ᐱᔾᔪᑎᒋᓗᒍ ᑖᓐᓇ ᐱᖁᔭᖅ, ᐅᕝᕙᓘᓐᓃᑦ  

(v) ᐊᑯᓂ ᑎᒥᒥᒍᑦ, ᐃᓱᒪᒥᒍᑦ, ᐃᒃᐱᖕᓂᒃᑯᑦ ᐅᕝᕙᓘᓐᓃᑦ 
ᑕᐅᑦᑐᖓᒍᑦ ᐊᔪᕈᑎᖃᕐᓗᓂ, ᐊᕕᐊᕈᑎᖃᕐᓗᓂ ᐊᕙᑎᒥᓂᒃ ᐊᒻᒪ 
ᖃᓄᐃᓕᐅᕐᓂᒃᑯᑦ ᐊᒡᕕᐊᕈᑎᖃᕐᓗᓂ ᐃᓅᖃᑎᒥᓂᒃ 
ᐊᒃᑐᑎᖃᕐᓗᓂ ᐱᖃᑕᐅᓇᓱᒃᑲᓗᐊᕈᓂ ᐊᓯᒥᓂᒃ; ᐅᕝᕙᓘᓐᓃᑦ  

(c) ᑭᓇᑐᐃᓐᓇᖅ ᐅᑭᐅᖃᓕᖅᑐᖅ 19-ᓂᒃ ᑎᑭᐅᑎᓯᒪᒐᓂ 
ᐅᑭᐅᖏᓐᓄᑦ 26 ᐊᖑᑦ ᐊᕐᓇᕐᓘᓐᓃᑦ ᐃᓚᒋᔭᐅᖃᑕᐅᑉᐸᑦ 
ᐊᖏᖃᑎᒌᒍᑎᒧᑦ ᑐᑭᒧᐊᖅᑎᑦᓯᔨᖓᓄᑦ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᓯᕋᐅᑎᓄᑦ ᐃᓛᒃᑰᖅᑐᒥ 6 ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᓯᕋᐅᑎᓄᑦ ᐱᖁᔭᕐᒥᑦ. (youth)  

ᐋᖅᑭᒋᐊᖅᑕᐅᔪᖅ: ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᐋᒡᒌᓯ 21, 2013-ᒥᑦ.   
 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
 
ᑎᒃᑯᐊᖅᑕᐅᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ  
2.   (1) ᑲᒥᓯᓇ, ᐱᖁᔭᐅᓯᒪᑎᓪᓗᒍ ᒪᓕᒐᓕᐅᕐᕕᖕᒥᑦ, ᐃᓄᖕᒥᑦ ᑎᒃᑯᐊᖅᓯᓗᓂ 
ᐱᓕᕆᐊᖃᕈᓐᓇᕐᓗᓂ ᐱᔭᒃᓴᖃᖅᑎᓪᓗᓂᐅᒃ ᐊᒻᒪ ᐱᓕᒻᒪᒃᓴᖃᑦᑕᕐᓗᓂ ᐱᔪᓐᓇᕐᓂᕐᒥᒍᑦ ᑖᓐᓇ 
ᑭᒡᒐᖅᑐᐃᔨ ᑕᐃᑲᓂ ᑕᕝᕙᓂ ᐱᖁᔭᕐᒥᒃ ᐅᕝᕙᓘᓐᓃᑦ ᐊᓯᖏᓪᓗ ᐱᖁᔭᖅ.  

 
ᐃᖅᑲᓇᐃᔭᕆᔭᖅ 
 (2) ᑕᐃᓐᓇ ᑎᒃᑯᐊᖅᑕᐅᔪᖅ ᐃᓚᒃᑲᓐᓂᖓᓂ (1) ᑕᐃᔭᐅᒐᔭᖅᑐᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐅᕝᕙᓘᓐᓃᑦ ᐊᓯᐊᓂᒡᓘᓐᓃᑦ ᑕᐃᒐᔭᖅᑕᖓᑕ ᑲᒥᓯᓇᐅᑉ 
ᐃᓱᒪᒃᓴᖅᓯᕈᑎᒋᔭᖏᓐᓄᑦ ᒪᓕᒐᓕᐅᕐᕕᖕᒥᑦ.  
  
ᓇᓗᓇᐃᕈᑎᑦ ᖃᓪᓗᓈᑦᑎᑐᑦ ᐅᐃᕖᑎᑐᓪᓗ 
 (3) ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᖃᓪᓗᓈᑎᑐᑦ  ᐃᒪᓐᓇ Representative for 
Children and Youth ᐊᒻᒪ ᐅᐃᕖᑎᑐᑦ ᐃᒪᓐᓇ représentant de l’enfance et de la 
jeunesse ᐅᕝᕙᓘᓐᓃᑦ ᐊᓯᖓᓂᒃ ᑐᓂᔭᐅᑐᐃᓐᓇᕆᐊᓕᒃ ᑲᒥᓯᓇᐅᑉ ᐃᓱᒪᒋᔭᒥᓂᒃ 
ᒪᓕᒐᓕᐅᕐᕕᖕᒥᑦ.  
 
 



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  
 

 4 S.Nu. 2013,c.27 
 

 
ᐃᖅᑲᓇᐃᔮᖓᑦ ᐊᓯᔾᔨᖅᑕᐅᑎᓪᓗᒍ  
 (4) ᑭᒡᒐᖅᑐᐃᔨ ᐃᓱᒪᒃᓴᐅᕈᑎᒋᔭᐅᑐᐃᓐᓇᕆᐊᓕᒃ ᒪᓕᒐᓕᐅᕐᕕᖕᒥᑦ ᐃᖅᑲᓇᐃᔮᖓᑦ 
ᐊᓯᔾᔨᖅᑕᐅᓗᓂ ᐊᒻᒪ ᐃᓱᒪᒃᓴᖅᓯᐅᕈᑎᒋᔭᐅᓗᓂ ᖃᓄᖅ ᐃᖅᑲᓇᐃᔮᖓᑦ ᑕᒪᒃᑭᓕᒫᖅ 
ᐅᖃᐅᓯᓕᒫᓂᒃ ᑕᐃᔭᐅᒐᕐᒪᖔᑦ.   
 

ᐱᔪᓐᓇᕐᓂᕆᔭᐅᔪᑦ ᐱᔭᒃᓴᐃᓗ: ᐱᔾᔪᑎᖓ 
 
ᐱᔭᒃᓴᑦ 
3. ᑭᒡᒐᖅᑐᐃᔨ ᐱᔭᒃᓴᖃᖅᐳᖅ ᐅᑯᓂᖓ  

(a) ᖃᐅᔨᓇᓱᒃᐸᒡᓗᓂ ᐱᔪᓐᓇᐅᑎᖏᓐᓂᒃ ᐊᑲᐅᓂᖅᐹᒥᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ, ᐃᒥᒃᑰᖅᑐᖅ ᐊᒻᒪ ᑲᑎᖅᓱᐃᔪᑦ, ᓴᐳᒻᒥᔭᐅᒐᓗᐊᕐᒪᖔᑦ 
ᐊᑲᐅᓂᖅᐹᒃᑯᑦ ᐱᓕᕆᐊᕆᔭᐅᓗᓂ ᐊᒻᒪ ᐃᓱᒪᒋᔭᖏᑦ 
ᑐᓴᖅᑕᐅᖃᑦᑕᕋᓗᐊᕐᒪᖔᑦ ᑲᒪᒋᔭᐅᑦᑎᐊᕋᓗᐊᕐᒪᖔᓪᓗ ᐱᔾᔪᑎᖃᕐᓗᑎᒃ 
ᐊᒃᑐᐃᓐᓂᕆᔭᖏᓐᓄᓪᓗ ᑖᒃᑯᓄᖓ ᒐᕙᒪᒃᑯᒃ ᐃᖅᑲᓇᐃᔭᕐᕕᖏᓐᓂᒃ ᐊᒻᒪ 
ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᑕᐅᓯᒪᔪᓄᒃ;  

(b)  ᑲᒪᓇᓱᐊᖅᐸᒡᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᑐᓐᓇᐅᑎᑕᐅᒐᓗᐊᕐᒪᖔᑕ 
ᐱᔾᔨᑎᕋᐃᓂᕐᒧᑦ ᑖᒃᑯᓄᖓ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᒻᒪ 
ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᑕᐅᓯᒪᔪᓄᒃ ᐊᒻᒪ ᐃᓱᒫᓗᑎᒋᔭᖏᑦ 
ᑕᐃᑯᓄᖓ ᐱᔨᑦᑎᖅᑕᐅᓯᐅᑦ ᓈᒻᒪᒃᑐᒥᒃ ᑲᒪᒋᔭᐅᑦᑎᐊᓲᖑᒐᓗᐊᕐᒪᖔᑦ. 

(c) ᐅᖃᖃᑎᒌᖃᑕᖁᓗᒋᑦ ᑐᑭᓯᐅᒪᖃᑦᑕᖁᓗᒋᑦ ᑖᒃᑯᐊ ᓄᑕᖅᑲᑦ 
ᒪᒃᑯᒃᑐᓄᓪᓗ ᖃᑕᙳᑎᖏᓪᓗ ᐊᒻᒪᓗ ᐊᑐᐃᓐᓇᐃᑎᑦᑎᓯᐅᓄᑦ 
ᐱᔨᑦᑎᕋᐃᓂᒃᑯᑦ.  

(d)  ᑭᒃᑯᑐᐃᓐᓇᕐᓄᑦ ᓇᓗᓇᐃᖅᓯᕙᒡᓗᓂ ᐱᓪᓗᒍ ᐱᔪᓐᓇᐅᑎᖏᓐᓄᑦ 
ᐊᑲᐅᓂᖅᐹᒥᒃ ᓄᑕᕋᖅ ᐊᒻᒪ ᒪᒃᑯᒃᑐᓄᓪᓗ ᐊᒻᒪ ᐃᖅᑲᓇᐃᔮᖓᑦ 
ᑭᒡᒐᖅᑐᐃᔨᐅᑉ;  

(e)  ᖃᓄᐃᖁᔭᒥᓂᒃ ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪ ᐃᓱᒪᒃᓴᖅᓯᐅᕈᑎᓂᒃ 
ᒐᕙᒪᒃᑯᒃ ᐃᖅᑲᓇᐃᔭᕐᕕᖏᓐᓂᒃ ᑎᓕᔭᐅᓂᒃᑯᑦ 
ᐱᔪᓐᓇᖅᑎᑖᖅᑎᑕᐅᓯᒪᔪᓂᒡᓘᓐᓃᑦ ᐊᒃᑐᑎᔪᓂᒃ, ᖃᓄᐃᑉᐸᓕᐊᔪᓂᒃ  
ᐊᒻᒪ ᐊᑐᕆᐊᖃᓪᓚᕆᒃᑐᓂᒃ ᑖᒃᑯᓄᖓ ᒪᓕᒐᒃᓴᓕᐊᖑᔪᓕᕆᓂᒧᑦ, ᐊᒻᒪ 
ᐊᑐᐊᒐᕐᓂᒃ ᑐᕌᖓᔪᓂᒃ ᓄᑕᖅᑲᑦ ᒪᒃᑯᒃᑐᓄᓪᓗ;  

(f) ᖃᓄᐃᖁᔭᒥᓂᒃ ᐅᖃᐅᔾᔨᒋᐊᖅᐸᒡᓗᓂ ᐃᓱᒪᒃᓴᖅᓯᐅᕈᑎᓂᒡᓗ ᒐᕙᒪᒃᑯᒃ 
ᐃᖅᑲᓇᔭᕐᕕᖏᓐᓂᒃ ᐊᒻᒪ ᑎᓕᔭᐅᓂᑯᒃ ᐱᔪᓐᓇᖅᑎᑖᖅᑎᑕᐅᓯᒪᔪᓂᒃ 
ᐊᑐᐃᓐᓇᔪᓂᒃ,  ᐊᑑᑎᔪᓂᒃ, ᖃᓄᐃᑉᐸᓕᐊᔪᓂᒃ  ᐊᒻᒪ 
ᐊᑐᕆᐊᖃᓪᓚᕆᒃᑐᓂᒃ ᐃᓕᓐᓂᐊᕈᑎᓂᒃ ᐊᒻᒪ ᐱᔾᔨᑎᕋᐃᓂᕐᒧᑦ 
ᑐᕌᖓᔪᓂᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ; ᐊᒻᒪ  

(g) ᖃᓄᐃᓕᐅᖅᐸᒡᓗᓂ ᐊᓯᖏᓐᓂᒃ ᐱᔭᒃᓴᖏᓐᓄᑦ ᐋᖅᑭᒃᓯᒪᕗᑦ ᑕᐃᑲᓂ 
ᐅᕝᕙᓘᓐᓃᑦ ᐊᓯᖏᓐᓂᒃ ᐱᖁᔭᕐᒥᒃ. 

ᐱᔪᓐᓇᕐᓂᕆᔭᑦ 
4. (1) ᐱᓪᓗᒍ ᐊᓯᖏᓐᓂᒃ ᐱᔪᓐᓇᕐᓂᕆᔭᖏᓐᓄᑦ ᑕᐃᑲᓂ ᐅᕝᕙᓘᓐᓃᑦ ᐊᓯᖏᓪᓗ 
ᓇᓕᐊᑐᐃᓐᓇᒃᑯᑦ ᐱᖁᔭᕐᒥᑦ, ᑭᒡᒐᖅᑐᐃᔨ ᐱᔾᔪᑎᖓ ᐱᓕᕆᐊᖃᖅᑎᓪᓗᒍ ᐱᔭᒃᓴᖏᓐᓂᒃ 
ᐃᒪᓐᓇᐃᓕᑐᐃᓐᓇᕆᐊᓕᒃ  

(a)  ᐱᖃᑦᑕᕐᓗᓂ ᐊᒻᒪ ᕿᒥᕐᕈᕙᒡᓗᓂ ᐱᔾᔪᑎᑐᐃᓐᓇᕐᒧᑦ ᑐᕌᖓᔪᒥᒃ 
ᐱᔨᑦᑎᕋᖅᑕᐅᔪᓂᒃ ᓇᓕᐊᑐᐃᓐᓇᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ, 
ᑎᓕᔭᐅᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᒥᒃ  ᐅᕝᕙᓘᓐᓃᑦ ᓄᑕᕋᒃᑯᕕᖕᒥᑦ 
ᒪᒃᑯᒃᑐᒃᑯᕕᖕᒥᓘᓐᓃᑦ ᐱᔾᔪᑎᖓ ᑐᕌᖓᒃᐸᑦ ᓄᑕᕋᑐᐃᓐᓇᕐᒥᒃ 
ᒪᒃᑯᒃᑐᒧᓪᓘᓐᓃᑦ ᑲᑎᖓᔪᓂᒡᓘᓐᓃᑦ ᓇᓗᓇᑐᐃᓐᓇᖅ ᓄᑕᖅᑲᑦ 
ᒪᒃᑯᒃᑐᒧᓪᓘᓐᓃᑦ ᑲᒪᒋᔭᖓᑕ ᑭᒡᒐᖅᑐᐃᔨᐅᑉ ᖃᓄᐃᑦᑐᓂᖓ ᐊᒻᒪ 
ᖃᓄᐃᖁᔭᒥᓂᒃ ᐅᖃᐅᔾᔨᒋᐊᕐᓗᓂ, ᐃᑲᔪᕐᓗᓂ ᐊᒻᒪ ᑭᒡᒐᖅᑐᐃᒐᔭᖅᑐᒥᒃ 
ᑖᒃᑯᓄᖓ;  

(b) ᕿᒥᕐᕈᓗᓂ ᐱᔾᔪᑎᑐᐃᓐᓇᖓᓂᒃ ᐃᓅᔪᓐᓂᕐᓂᖓᓄᑦ 
ᐋᓐᓂᕐᔪᐊᕐᓂᕈᓂᓘᓐᓃᑦ ᓇᓕᐊᑐᐃᓐᓇᖅ ᓄᑕᕋᖅ ᒪᒃᑯᒃᑐᓄᓪᓘᓐᓃᑦ;  

(c) ᐊᖏᖃᑎᒌᒐᓱᐊᕐᓂᖅ ᐅᕝᕙᓘᓐᓃᑦ ᑲᑎᖅᓱᐃᓇᓱᐊᕐᓗᓂ 
ᐊᑐᖅᑕᐅᒐᔭᖅᑐᓂᒃ ᑕᐃᒪᓐᓇ ᐅᑑᑎᒐᔭᖅᑐᓂᒃ ᐃᓄᐃᒃ ᐃᓕᖅᑯᓯᖓᑎᒍᑦ 
ᐊᒻᒪ ᐅᒃᐱᕆᔭᖓᑎᒍᑦ ᐃᑲᔫᑕᐅᒐᖅᑐᓂᒃ ᑲᒪᓇᓱᐊᖅᑎᓪᓗᒋᑦ 
ᐊᑲᐅᖏᓕᐅᕈᑎᓂᒃ ᑐᕌᖓᔪᓂᒃ ᐱᔨᑦᑎᕋᐃᓂᕐᒧᑦ ᒐᕙᒪᒃᑯᒃ 
ᐃᖅᓇᐃᔭᕐᕕᖓᓂᒃ, ᑎᓕᔭᐅᓂᒃ ᐱᔪᓐᓇᓂᖅᑖᖅᑎᑕᐅᓯᒪᔪᒥᒃ ᐅᕝᕙᓘᓐᓃᑦ 
ᓄᑕᖅᑲᑯᕕᖕᒥᑦ ᒪᒃᑯᒃᑐᑯᕕᖕᒥᓘᓐᓃᑦ ᐊᑲᐅᖏᓕᐅᕈᑎᓂᒃ ᑖᒃᑯᓄᖓ;   

(d) ᐅᐸᓗᖓᐃᔭᖅᐸᒡᓗᓂ ᐃᓕᓴᕐᕕᖕᓂᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓪᓗᒍ ᐱᔾᔪᑎᓂᒃ ᐊᒃᑐᑎᓕᖕᓄᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᒻᒪ 
ᐃᖅᑲᓇᐃᔮᕆᔭᖓᑦ ᑭᒡᒐᖅᑐᐃᔨᐅᑉ ᐊᒻᒪ ᓴᖅᑭᑎᑦᑎᓗᓂ 
ᐃᓕᓴᖅᓯᔪᓐᓇᕐᓂᕐᒧᑦ ᐊᒻᒪ ᑎᑭᓯᐅᒪᓕᕈᓐᓇᖁᓗᒋᑦ ᓯᓚᕐᔪᐊᕐᒥᐅᓕᒫᓄᑦ 
ᑲᑎᒪᔨᖏᓐᓂᒃ ᐊᖏᕈᑎᖏᓐᓄᑦ ᐱᔪᓐᓇᐅᑎᖏᓐᓂᒃ ᓱᕈᓯᐅᑉ;  

(e) ᐃᓕᖅᑯᓯᐅᔪᓂᒃ ᑕᒪᒃᑭᑦ ᕿᒥᕐᕈᓇᑦᑎᐊᖅᐸᒡᓗᓂᒋᑦ 
ᒪᓕᒐᒃᓴᓕᐊᖑᔪᓕᕆᓂᕐᒧᑦ ᐃᓕᓐᓂᐊᕈᑎᓂᒃ, ᐊᑐᐊᒐᕐᓂᒃ ᐊᒻᒪ 
ᐱᔨᑦᑎᕋᐃᓂᒃᑯᑦ ᒐᕙᒪᒃᑯᒃ ᐃᖅᑲᓇᐃᔭᕐᕕᖏᓐᓄᑦ , ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ ᐊᒻᒪ ᓄᑕᖅᑲᑯᕕᖕᒥᑦ ᒪᒃᑯᒃᑐᑯᕕᖕᓂᓘᓐᓃᑦ 
ᓇᓗᓇᐃᖅᑕᐅᓯᒪᔪᒥᒃ ᑖᒃᑯᓄᖓ ᐊᑐᕐᓗᑎᒃ ᐱᓪᓗᒍ ᓄᑕᖅᓄᑦ 
ᒪᒃᑯᒃᑐᓄᓪᓗ;  

(f) ᑕᑯᓇᒃᐸᒡᓗᓂ ᑐᕌᖓᔪᓂᒃ, ᐊᑑᑎᖃᖅᑐᓂᒃ  ᑕᑎᙵᓂᖏᓐᓄᑦ ᐃᓄᐃᑦ 
ᐅᒃᐱᕆᔭᖏᓐᓄᑦ ᑕᐃᑲᓂ ᒪᓕᒐᒃᓴᓕᐊᖑᔪᓕᕆᓂᒃᒧᑦ, ᐃᓕᓐᓂᐊᕈᑎᓄᑦ, 
ᐊᑐᐊᒐᕐᓂᒃ, ᐊᒻᒪ ᐱᔨᑦᑎᕋᐃᓂᕐᒧᑦ ᒐᕙᒪᒃᑯᒃ ᐃᖅᑲᓇᐃᔭᕐᕕᖏᓐᓂᒃ, 
ᑎᓕᔭᐅᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᒃ ᐊᒻᒪ ᓱᕈᓯᒃᕕᖕᒥᑦ 
ᒪᒃᑯᒃᑐᑯᕕᖕᒥᓘᓐᓃᑦ ᑖᒃᑯᓄᖓ ᑐᕌᖓᔪᓂᒃ;  

(g) ᑕᑯᓇᒃᐸᒡᓗᓂ ᑐᕌᖓᔪᓂᒃ ᐊᔪᕐᓇᖏᓐᓂᖅᓴᐅᓕᕈᓐᓇᖁᓗᒍ ᐱᔪᓐᓇᐅᑎᑦ 
ᐊᑲᐅᓂᖅᐹᒃᑯᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ; ᐊᒻᒪ  

(h) ᐊᐅᓚᑦᑎᓗᓂᒃ ᐱᓕᕆᐊᒃᓴᖏᑎᒍᑦ ᑐᕌᖓᔪᒥᒃ ᐱᔭᒃᓴᖏᓐᓄᑦ 
ᑭᒡᒐᖅᑐᐃᔨᐅᑉ ᐊᒻᒪ ᐱᓕᒻᒪᒃᓴᕐᓗᓂ ᐱᔪᓐᓇᕐᓂᕐᒥᒍᑦ ᑕᕝᕙᓂ ᐱᖁᔭᕐᒥᒃ.   

ᑭᒡᓕᖓᑦ: ᒪᓕᒐᓕᕆᔨᑎᑐᑦ ᐱᓕᕆᐊᖓᓂᒃ ᐊᑐᕆᐊᖃᖏᓐᓂᖅ 
 (2) ᑭᒡᒐᖅᑐᐃᔨ ᖃᓄᐃᓕᐅᕆᐊᖃᖏᑦᑐᖅ ᒪᓕᒐᓕᕆᔨᑎᑐᑦ ᑭᓇᑐᐃᓐᓇᕐᒧᑦ. 
 
ᐃᓱᒪᒃᓴᖅᓯᐅᕈᑎᑦ ᐃᓚᓕᐅᑎᓯᒪᔪᑦ  
5. (1) ᑭᒡᒐᖅᑐᐃᔨ ᐱᓕᕆᐊᖃᖅᑎᓪᓗᒍ ᐱᔭᒃᓴᖏᓐᓂᒃ ᐊᒻᒪ ᐱᓕᒻᒪᒃᓴᕐᓗᓂ ᐱᔪᓐᓇᕐᓂᒥᒍᑦ 
ᐊᑐᕐᓗᓂ ᑕᐃᑲᓂ ᐱᖁᔭᕐᒥᑦ ᐅᑯᓂᖓ ᑐᙵᕕᖃᕆᐊᖃᖅᑐᖅ ᐊᑐᕆᐊᖃᖅᑐᓂᒃ:  

(a) ᐃᓱᒪᓕᐅᕆᕙᒡᓗᓂ ᖃᓄᐃᓕᐅᑕᐅᕙᓪᓕᐊᑎᓪᓗᒋᑦ ᓱᕈᓯᑦ ᒪᒃᑯᒃᑐᓪᓗ  
ᐊᑲᐅᓂᖅᐹᒥᒃ ᒪᓕᒡᓗᒍ ᑖᒃᑯᐊ;  

(b) ᐃᓕᖅᑯᓯᖅ ᐊᒻᒪ ᐱᖁᓯᕕᓂᕐᒥᒃ ᐊᑐᖅᐸᒡᓗᓂ ᓴᖏᓂᖅᑖᑎᖁᓗᒋᑦ 
ᐸᓚᖅᓯᐅᒪᖁᓗᒋᑦ ᓱᕈᓯᑦ, ᒪᒃᑯᒃᑐᓄᓪᓗ ᐊᒻᒪ ᖃᑕᙳᑎᒌᓄᑦ; 

(c) ᐃᓄᐃᑦ ᐃᓕᖅᑯᓯᖏᓐᓂᒃ ᐱᕐᔪᐊᖑᑎᑦᑎᔭᕆᐊᓕᒃ ᐃᑲᔪᖅᓱᕐᓗᓂᓗ 
ᐱᓪᓗᒍ ᐃᓱᒪᓕᐅᕆᔭᑦ ᐊᒻᒪ ᖃᓄᐃᓕᐅᖅᐸᓪᓕᐊᓂᖏᓐᓄᑦ ᐃᓄᐃᑦ 
ᓱᕈᓯᑦ ᒪᒃᑯᒃᑐᓪᓗ; 

(d) ᖃᑕᙳᑎᒌᑦ ᐹᖅᑭᔭᐅᑎᑦᐊᕋᓗᐊᕐᒫᑦ ᐃᑲᔫᑎᓂᒡᓗ ᓱᕈᓯᓄᑦ ᒪᒃᑯᒃᑐᓄᓪᓗ; 
(e) ᐃᓅᖃᑎᒌᖕᓂᖅ ᖃᑕᙳᑎᒌᓄᑦ ᑖᒃᑯᓄᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐱᒻᒪᕆᐅᑎᑕᐅᔭᕆᐊᖃᕐᓂᖓᓄᑦ ᐊᒻᒪ, ᖃᓄᑐᐃᓐᓇᕐᓗ ᐊᔪᕐᓇᖏᒃᑯᓂ, 
ᐃᑲᔪᖅᓱᖅᑕᐅᓗᓂ ᓯᖏᓕᖅᑎᒃᑲᓐᓂᖁᓗᒍᓗ;  

(f) ᐱᓇᓱᐊᕆᐊᖃᖅᐳᑦ, ᖃᖓᑐᐃᓐᓇᒃᑯᑦ ᐊᔪᕐᓇᖏᑦᑕᕌᖓᑦ, ᐱᖃᑕᐅᓗᑎᒃ 
ᐃᑲᔪᖅᓱᐃᓐᓇᖁᓗᒍᓗ ᖃᑕᙳᑎᒌᑦ ᐃᓱᒪᒃᓴᐅᕐᓂᒃᑯᑦ 
ᖃᓄᐃᓕᐅᑕᐅᑎᓪᓗᒋᓗ ᓱᕈᓰᑦ ᒪᒃᑯᒃᑐᓪᓗ; ᐊᒻᒪ  

(g) ᐃᓱᒫᓗᑎᒋᔭᑦ ᐱᓪᓗᒋᑦ ᓱᕈᓰᑦ ᒪᒃᑯᒃᑐᓄᓪᓗ ᐃᒪᓐᓇᑦᓴᕆᐊᓖᑦ 
ᐋᖅᑭᓯᓇᓱᐊᖅᐸᒡᓗᑎᒃ ᐊᑐᖅᑕᐅᓗᓂ ᑲᑐᔾᔨᓂᕐᒥᒃ ᐊᒻᒪ 
ᐱᒻᒪᕆᐅᑎᑦᑎᓂᕐᒧᑦ. 

 
ᐃᓄᐃᑦ ᐅᒃᐱᕆᔭᖏᑦ  
 (2) ᑭᒡᒐᖅᑐᐃᔨ ᐱᓕᕆᐊᖃᖅᑎᓪᓗᒍ ᐱᔭᒃᓴᖏᓐᓂᒃ ᐊᒻᒪ ᐱᓕᒻᒪᒃᓴᖅᑎᓪᓗᒍ 
ᐱᔪᓐᓇᓂᖏᓐᓂᒃ ᑕᕝᕙᓂ ᐱᖁᔭᕐᒥᒃ ᐅᑯᓄᖓ ᐃᓚᖃᕆᐊᖃᖅᐳᖅ ᐃᓄᐃᑦ ᐅᒃᐱᕆᔭᖏᓐᓂᒃ. 
ᐋᖅᑭᒋᐊᖅᑕᐅᔪᖅ: ᐱᖓᔪᙵᓐᓂᒃ ᒪᓕᒐᓕᐅᖅᑎᑦ, ᐋᒡᒌᓯ 21, 2013-ᒥᑦ.  

 
ᓂᕈᐊᖅᓯᓂᖅ, ᐃᓱᓕᕕᖓ ᐃᖅᓇᐃᔭᕐᕕᖓᓂᒃ ᐊᒻᒪ ᓄᖅᑲᕐᓂᖅ  

 
ᐊᒡᕕᐊᕈᑎᑦ ᓂᕈᐊᕐᓂᕐᒧᑦ 
6. (1) ᑎᒃᑯᐊᖅᓯᖁᔨᓚᐅᖏᓐᓂᕐᒧᑦ ᐃᓄᖕᒥᑦ ᑭᒡᒐᖅᑐᐃᔨᐅᓕᕋᔭᖅᑐᒥᒃ, ᒪᓕᒐᓕᐅᕐᕕᐅᒃ 
ᐃᓱᒪᒋᔭᕆᐊᖃᖅᑕᖓ ᐱᔪᓐᓇᕐᓂᖓᓄᑦ, ᐱᓕᕆᐊᖃᓕᒪᓗᓂ ᑕᐃᔅᓱᒪᓗ ᐊᑐᖃᑦᑕᖅᓯᒪᓂᖓᓗ, 
ᐅᑯᐊᓗ ᐱᖃᓯᐅᑎᕗᑦ  

(a)  ᑐᑭᓯᐅᒪᓂᖓᓄᑦ ᐃᓄᐃᑦ ᐅᒃᐱᕆᔭᖏᓐᓄᑦ, ᐃᓕᖅᑯᓯᖏᓐᓂᒃ, 
ᐅᖃᐅᓯᖏᑎᒍᑦ, ᐱᖅᑯᓯᑐᖃᕕᓂᖏᑎᒍᑦ, ᐃᓱᒪᒋᔭᖏᑦ 
ᐃᓅᓯᑐᖃᕕᓂᖏᓪᓗ;  

(b)  ᐱᓕᕆᐊᖃᓕᒪᓗᓂ ᓄᑕᕋᓕᕆᓂᕐᒥᑦ ᒪᒃᑯᒃᑐᓂᒡᓗ 
ᐱᕈᖅᐸᓪᓕᐊᓂᖏᓐᓄᑦ, ᖃᓄᐃᑦᑐᓂᖏᓐᓄᑦ, ᐃᓕᓐᓂᐊᕐᓂᓕᕆᓂᒃᑯᑦ, 
ᐃᖅᑲᖅᑐᐃᓂᓕᕆᓂᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ; ᐊᒻᒪ  

(c) ᑐᑭᓯᐅᒪᓂᖓᓄᑦ ᑭᐅᓇᓱᐊᑎᐊᕈᒪᓂᖃᕐᓗᓂᓗ ᐱᔭᕆᐊᖃᑦᑕᖅᑕᖏᓐᓄᑦ 
ᓄᑕᖅᑲᓄᑦ ᒪᒃᑯᒃᑐᓂᓪᓗ ᓄᓇᕗᒥᑦ.  
 

ᐊᓯᖓ ᐃᓱᒪᒃᓴᖅᓯᐅᕈᑎ 
 (2) ᐊᐅᓚᑦᑎᔨᑦ ᐱᔨᑦᑎᕋᐃᓂᕐᒧᓪᓗ ᑲᑎᒪᔨᖏᑦ ᐃᓕᓴᖅᓯᑐᐃᓐᓇᕆᐊᓖᑦ ᐊᓯᑲᓐᓂᖏᓐᓂᒃ 
ᐱᔪᓐᓇᕐᓂᕆᔭᒥᓂᒃ ᐅᕝᕙᓘᓐᓃᑦ ᐊᑐᕆᐊᖃᓪᓚᕆᒃᑐᓂᒃ ᑎᒃᑯᐊᖅᓯᑎᓪᓗᒋᑦ ᑭᒡᒐᖅᑐᐃᔨᒥᒃ.   
 
ᐃᓱᓕᕝᕕᖓ ᐃᖅᑲᓇᐃᔭᕐᕕᖓᓂᒃ 
7. (1) ᐱᔾᔪᑎᖓ ᐃᓚᖓᓂ 9, ᐃᖅᑲᓇᐃᔭᕐᕕᖓᓂᒃ ᑖᓐᓇ ᑭᒡᒐᖅᑐᐃᔨ ᑲᒪᕗᖅ 
ᐃᖅᑲᓇᐃᔭᕐᕕᖓᓂᒃ ᐃᓱᓕᕝᕕᖃᖅᖢᓂ ᐊᕐᕌᒍᓂ ᑕᓪᓕᒪᓂᒃ ᐊᒻᒪ 
ᑎᒃᑯᐊᖅᑕᐅᑲᓐᓂᑐᐃᓐᓇᕆᐊᓕᒃ ᐊᑕᐅᓯᕐᐊᓗᓂ ᖄᖏᐅᑎᒃᑲᓐᓂᖁᓗᒍ ᐊᕐᕌᒍᒃᑲᓐᓂᕐᓂᑦ 
ᑕᓪᓕᒪᓂᒃ. 
 
ᑲᔪᓯᑎᓪᓗᒍ ᐃᓱᓕᕝᕕᖓ ᖄᖏᐅᑎᑎᓪᓗᒍ  
 (2) ᐃᓱᓕᕝᕕᖓ ᖄᖏᐅᑎᑎᓪᓗᒍ ᑎᑎᕋᕐᕕᖓᓂᒃ ᑖᓐᓇ ᑭᒡᒐᖅᑐᐃᔨ ᑲᒪᕗᖅ ᑭᓯᐊᓂ 
ᑎᒃᑯᐊᖅᑕᐅᑲᓐᓂᖅᑎᓪᓗᒍ ᐊᓯᒥᓂᒡᓘᓐᓃᑦ ᑎᒃᑯᐊᖅᓯᔪᖃᖅᑎᓪᓗᒍ.  
 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᖏᑦᑐᖅ  
8. (1) ᑭᒡᒐᖅᑐᐃᔨ ᐃᓚᒋᔭᐅᖏᑦᑐᖅ ᒐᕙᒪᒃᑯᑦ ᐃᖅᑲᓇᔭᕐᕕᖓᓂ.  
 
ᐃᖅᑲᓇᐃᔮᒥᑦ ᐃᓱᓕᑦᑎᔪᖃᕌᖓᑦ ᐊᑭᓕᐅᑕᐅᓲᑦ  
 (2) ᑖᓐᓇᐅᒐᓗᐊᕐᑎᑦᓗᒍ ᐃᓚᒃᑲᓐᓂᖓᓂ (1),  ᑖᓐᓇ ᐃᓚᒋᔭᐅᔪᖅ ᑖᓐᓇᓗ ᐃᓄᒃᓂᒃ 
ᑭᒡᒐᕐᑐᐃᓗᓂ ᐊᑭᓕᕐᑕᐅᓂᐊᕐᑐᖅ ᐃᖅᑲᓇᐃᔮᒥᒃ ᐃᓱᓕᑦᑎᔪᖃᕌᖓᑦ ᐊᑭᓕᐅᑕᐅᓲᓂᒃ.  
ᐋᖅᑭᒋᐊᖅᑕᐅᔪᖅ: ᐱᖓᔪᙵᓐᓂᒃ ᒪᓕᒐᓕᐅᕐᕕᖕᒥᑦ, ᐋᒌᓯ 21, 2013.  
 
ᐃᒻᒥᓂᒃ ᓄᖅᑲᑎᓪᓗᒍ  
9. (1) ᑭᒡᒐᖅᑐᐃᔨ, ᐃᓇᖏᖅᓯᔪᕐᓗ ᑭᒡᒐᖅᑐᐃᔨᐅᓚᐅᑲᒃᑐᖅ ᖃᖓᑐᐃᓐᓇᒃᑯᑦ ᐃᒻᒥᓂ 
ᓄᖅᑲᑐᐃᓐᓇᕆᐊᓕᒃ ᓇᓗᓇᐃᖅᓯᓗᓂ ᐅᖅᑲᑎᒥᑦ ᑎᑎᖅᑲᑎᒍᑦ ᐅᕝᕙᓘᓐᓃᑦ ᐅᖅᑲᑎ 
ᐱᑕᖃᖏᑎᓪᓗᒍ ᐅᕝᕙᓘᓐᓃᑦ ᐊᔪᓚᐅᑲᒃᑎᓪᓗᒍ ᐅᕝᕙᓘᓐᓃᑦ ᐅᖅᑲᑎᐅᑉ ᐃᓂᖓ 
ᐱᑕᖃᖏᑎᓪᓗᒍ, ᓇᓗᓇᐃᖅᓯᒐᔭᖅᑐᖅ ᒪᓕᒐᓕᐅᕐᕕᐅᒃ ᑎᑎᖅᕋᑎᖓᓄᑦ ᑕᐃᑲᓂ 
ᒪᓕᒐᓕᐅᕐᕕᒥᑦ. 
 
ᐲᖅᑕᐅᑎᓪᓗᒍ ᐱᔾᔪᑎᖃᖅᑎᓪᓗᒍ ᐱᓕᕆᑦᑎᐊᖏᑎᓪᓗᒍ  
 (2)  ᐱᖁᔨᑎᓪᓗᒋᑦ ᒪᓕᒐᓕᐅᕐᕕᖕᒥᑦ, ᐃᒪᓐᓇᐃᓕᐅᑐᓐᓇᕆᐊᓕᒃ, ᐱᔾᔪᑎᖃᕐᓗᑎᒃ 
ᐱᓕᕆᑦᑎᐊᖏᑎᓪᓗᒍ, ᓄᖅᑲᖓᑎᑦᑎᑐᐃᓐᓇᕆᐊᓕᒃ ᐲᖅᑕᓯᓗᑎᒡᓘᓐᓃᑦ ᑭᒡᒐᖅᑐᐃᔨᒥᑦ, 
ᐃᓇᖏᓯᔪᒥᒃ ᑭᒡᒐᖅᑐᐃᔨᐅᓚᐅᑲᒃᑐᒥᒡᓘᓐᓃᑦ ᐃᖅᑲᓇᐃᔭᕐᕕᖓᓂᒃ.  
 
ᓄᖅᑲᖅᑎᑦᑎᓂᖅ  



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  

 (3) ᑲᑎᒪᖏᑎᓪᓗᒋᑦ ᒪᓕᒐᓕᐅᕐᕕᒃ, ᑲᒥᓯᓇ, ᐱᖁᔨᑎᓪᓗᒋᑦ ᐊᐅᓚᑦᑎᔨᑦ ᐊᒻᒪ 
ᐱᔨᑦᑎᕋᐃᓂᕐᒧᑦ ᑲᑎᒪᔨᖏᑦ, ᓄᖅᑲᖅᑎᑦᑎᑐᐃᓐᓇᕆᐊᓕᑦ ᑭᒡᒐᖅᑐᐃᔨᒥᒃ, ᐃᓇᖏᖅᓯᔪᒥᒃ 
ᐅᕝᕙᓘᓐᓃᑦ ᑭᒡᒐᖅᑐᐃᔨᐅᓚᐅᑲᒃᑐᒥᒃ.  
 

ᐃᓇᖏᖅᓯᔪᖅ ᐊᒻᒪ ᑭᒡᒐᖅᑐᐃᔨᓚᐅᑲᒃᑐᕐᓘᓐᓃᑦ  
 

ᐃᓇᖏᖅᓯᔪᖅ ᑭᒡᒐᖅᑐᐃᔨ  
10. (1) ᑲᒥᓯᓇ, ᐱᖁᔨᑎᓪᓗᒋᑦ ᐊᐅᓚᑦᑎᔨᖏᑕ ᐱᔨᑦᑎᕋᐃᓂᕐᒧᑦ ᑲᑎᒪᔨᖏᓐᓄᑦ, 
ᑎᒃᑯᐊᖅᓯᑐᐃᓐᓇᕆᐊᓕᒃ ᐃᓇᖏᖅᓯᔪᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ 
ᐱᓕᕆᐊᖃᕐᓗᓂ ᐱᔭᒃᓴᖏᑎᒍᑦ ᐊᒻᒪ ᐱᓕᒻᒪᒃᓴᕐᓗᓂ ᐱᔪᓐᓇᕐᓂᖓᑎᒍᑦ ᐊᑐᕐᓗᓂ ᑖᓐᓇ 
ᑭᒡᒐᖅᑐᐃᔨ ᐃᒪᓐᓇᐃᑉᐸ 

(a) ᑭᒡᒐᖅᑐᐃᔨ ᐃᖅᑲᓇᐃᔭᕈᓐᓇᖏᓚᐅᑲᒃᑎᓪᓗᒍ ᐱᓪᓗᒍ ᖃᓂᒪᓂᕐᒧᑦ 
ᐅᕝᕙᓘᓐᓃᑦ ᐊᓯᖓᓂ ᐱᔾᔪᑎᖃᕐᓗᓂ 

(b) ᐃᖅᑲᓇᐃᔮᖓᑦ ᑭᒡᒐᖅᑐᐃᔨᐅᑉ ᐃᓄᖃᖏᑎᓪᓗᒍ ᒪᓕᒐᓕᐅᕐᕕᒃ 
ᑲᑎᒪᖏᑎᓪᓗᒋᑦ;   

(c) ᓄᖅᑲᖅᑎᑕᐅᑎᓪᓗᒍ ᑭᒡᒐᖅᑐᐃᔨ ᒪᓕᒐᓕᐅᕐᕕᒃ ᑲᑎᒪᖏᑎᓪᓗᒋᑦ; 
ᐅᕝᕙᓘᓐᓃᑦ  

(d) ᑭᒡᒐᖅᑐᐃᔨ ᐲᖅᑕᐅᑎᓪᓗᒍ ᐅᕝᕙᓘᓐᓃᑦ ᓄᖅᑲᖓᓚᐅᑲᒃᑎᓪᓗᒍ, 
ᐅᕝᕙᓘᓐᓃᑦ ᐃᖅᑲᓇᐃᔮᖓᑦ ᑕᔅᓱᒪ ᐱᑕᖃᖏᑎᓪᓗᒍ ᒪᓕᒐᓕᐅᕐᕕᒃ 
ᑲᑎᒪᖏᑎᓪᓗᒍ, ᑭᓯᐊᓂ ᐃᓱᒪᒃᓴᓯᐅᖏᑎᓪᓗᒋᑦ ᒪᓕᒐᓕᐅᕐᕕᖕᒥᑦ 
ᑕᐃᑲᓂ ᐃᓚᒃᑲᓐᓂᖓᓂ 2(1) ᐃᓱᓕᒪᐅᖏᑎᓪᓗᒍ ᑲᑎᒪᓂᖅ.   

 
ᐃᓱᓕᕝᕕᖓ ᐃᖅᑲᓇᐃᔮᖓᓂᒃ  

(2) ᐱᔾᔪᑎᖓ ᐃᓚᒃᑲᓐᓂᖓᓂ (3) ᐊᒻᒪ ᐃᓚᖓ 9, ᐃᓇᖏᖅᓯᔪᖅ ᑭᒡᒐᖅᑐᐃᔨᒧᑦ 
ᑲᒪᕗᖅ ᐃᖅᑲᓇᐃᔭᕐᕕᖓᓂᒃ ᑭᓯᐊᓂ ᓯᕗᓂᐊᒍᑦ ᐅᑯᐊ ᒪᓕᒡᓗᒋᑦ:  

(a) ᐅᓪᓗᖓᓂᒃ ᐅᑎᕈᓂ ᑭᒡᒐᖅᑐᐃᔨ ᐃᖅᑲᓇᐃᔭᕐᕕᖓᓄᑦ 
ᓄᖅᑲᖓᓚᐅᑲᒃᑎᓪᓗᒍ;   

(b) ᐅᓪᓗᖓᓂᒃ ᓄᖅᑲᖓᓚᐅᑲᒃᑎᓪᓗᒍ ᑭᒡᒐᖅᑐᐃᔨ ᐃᓱᓕᑉᐸᑦ;   
(c) ᐅᓪᓗᖓᓂᒃ ᑎᒃᑯᐊᖅᓯᔪᖃᖅᐸᑦ ᐃᓄᖕᒥᑦ ᑕᐃᑲᓂ ᐃᓚᒃᑲᓐᓂᖓᓂ 2(1);  
(d) ᓇᓪᓕᐅᕐᓂᖅᓯᐅᒃᑲᓐᓂᓂᕈᓂ ᐃᖅᑲᓇᐃᔮᒥᓄᑦ ᐅᓪᓗᖓᓂᒃ 

ᑎᒃᑯᐊᖅᑕᐅᑎᓪᓗᒍ; ᐊᒻᒪ  
(e) ᐅᓪᓗᖓᓂᒃ ᐃᓱᓕᕝᕖᐊᓂᒃ ᐃᖅᑲᓇᐃᔮᖓᓄᑦ ᑭᒡᒐᖅᑐᐃᔨ 

ᐃᓇᖅᓯᔪᖃᓚᐅᖅᑎᓪᓗᒍ ᐃᓱᑉᐸᑦ.  
  

ᑎᒃᑯᐊᖅᓯᔪᖃᖅᑎᓪᓗᒍ ᓄᑖᒥᒃ ᑭᒡᒐᖅᑐᐃᔨᒥᒃ 
 (3) ᐱᖃᓯᐅᑎᖏᓪᓗᒋᑦ ᐊᓯᖏᑦ ᒪᓕᒐᐃᑦ ᑕᕝᕙᓂ ᐱᖁᔭᕐᒥᒃ, ᐃᖅᑲᓇᐃᔭᕐᕕᖓ 
ᐃᓄᖃᕈᓐᓃᖅᑐᓪᓗᒍ ᑭᒡᒐᖅᑐᐃᔨ, ᒪᓕᒐᓕᐅᕐᕕᒃ ᐃᒪᓐᓇᐅᓕᐅᕋᔭᖅᑐᖅ, ᑕᖅᑭᓂᒃ ᐊᕐᕕᓂᓕᖕᓂᑦ 
ᐅᓪᓗᖓᓂᒃ ᐃᓄᖃᕈᓐᓃᖅᑎᓪᓗᒍ, ᐃᓱᒪᒃᓴᖅᓯᐅᕋᔭᖅᑐᖅ ᑲᒥᓯᓇᒧᑦ ᑎᒃᑯᐊᖅᓯᖁᔨᓗᓂ ᓄᑖᒥᑦ 
ᑭᒡᒐᖅᑐᐃᔨᒥᑦ ᑕᐃᑲᓂ ᐃᓚᒃᑲᓐᓂᖓᓂ 2(1).   



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  

ᑭᒡᒐᖅᑐᐃᔨᓚᐅᑲᒃᑐᖅ 
11. (1) ᑲᒥᓯᓇ, ᐊᐅᓚᑦᑎᔨ ᐱᔨᑦᑎᕋᐃᓂᕐᒧᑦ ᑲᑎᒪᔨᖏᑦ ᐱᖁᔨᑎᓪᓗᒋᑦ, 
ᑎᒃᑯᐊᖅᓯᑐᐃᓐᓇᕆᐊᓕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓚᐅᑲᖕᓂᐊᖅᑐᒥᒃ 
ᐃᖅᑲᓇᐃᔭᖁᔨᓗᑎᒃ ᐃᓂᒋᔭᒥᓄᑦ ᑭᒡᒐᖅᑐᐃᔨᐅᑉ ᐱᓪᓗᒍ ᐱᔾᔪᑎᖃᕐᓂᕈᓂ ᐅᑯᓂᖓ 

(a) ᑭᒡᒐᖅᑐᐃᔨ ᓇᓗᓇᐃᖅᓯᒐᔭᖅᑐᖅ ᐊᐅᓚᑦᑎᔨᖏᑕ ᐱᔨᑦᑎᕋᐃᓂᕐᒧᑦ 
ᑲᑎᒪᔨᖏᓐᓄᑦ ᐃᖅᑲᓇᐃᔭᕈᓐᓇᖏᑲᓚᐅᕐᓂᕐᒥᓂ ᐱᓪᓗᒍ ᐱᔾᔪᑎᖃᕐᓗᓂ 
ᐱᓕᕆᐊᒥᒃ ᐊᑐᓂᕐᓘᑎᖃᕈᓂ ᐃᒻᒥᓄᑦ ᐊᓯᐊᓂᓘᓐᓃᑦ ᐱᔾᔨᑎᒥᒃ 
ᐃᖅᑲᓇᐃᔭᕈᓐᓇᖏᓚᑲᓐᓂᕐᒥᓄᑦ; ᐅᕝᕙᓘᓐᓃᑦ  

(b) ᒪᓕᒐᓕᐅᕐᕕᒃ ᐱᖁᔨᒐᔭᖅᑐᑦ, ᑭᒡᒐᖅᑐᐃᔨᓚᐅᑲᖕᓂᖅᑐᒥᒃ 
ᑎᒃᑯᐊᖅᓯᖁᔨᓗᑎᒃ.  

  
ᐃᓱᓕᕝᕕᖓ ᐃᖅᑲᓇᐃᔭᕐᕕᖓᓂᒃ   

(2) ᐱᔾᔪᑎᖓ ᐃᓚᖓ 9, ᑭᒡᒐᖅᑐᐃᔨᓚᐅᑲᒃᑐᒥᒃ ᐊᐅᓚᑦᑎᕗᖅ ᐃᖅᑲᓇᐃᔭᕐᕕᖓᓂᒃ 
ᑭᓯᐊᓂ ᓇᓗᓇᐃᕐᓂᖅᐸᑦ ᐱᔾᔪᑎᖓᑦ ᖃᓄᐃᑦᑐᓂᖓᓄᑦ ᑎᒃᑯᐊᖅᑕᐅᓚᐅᓂᕐᒥᓄᑦ.  
 
ᑐᕌᖓᔪᑦ ᐃᓚᖏᑦ ᒪᓕᒐᐃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓚᐅᑲᒃᑐᒧᑦ  
 (3) ᐃᓚᖏᑦ 3-ᒥᑦ 5-ᒧᑦ, 14-ᒥᑦ 18-ᒧᑦ ᐊᒻᒪ 23-ᒥᑦ 34-ᒧᑦ, ᐃᓚᒃᑲᓐᓂᖏᑦ 35(2)-ᒥᑦ 
(8)-ᒧᑦ ᐊᒻᒪ ᐃᓚᖏᑦ 36-ᒧᑦ 39-ᒧᑦ ᐊᑐᐊᒐᓪᓗ ᓴᓇᓯᒪᔪᑦ ᑕᕝᕙᓂ ᐱᖁᔭᕐᒥᑦ ᑐᕌᖓᕗᑦ 
ᑭᒡᒐᖅᑐᐃᔨᐅᓚᐅᑲᒃᑐᒧᑦ ᐊᔾᔨᖓᓂᒃ ᐱᓕᕆᐊᕆᖃᑦᑕᖅᑕᖓᓂᒃ ᐊᒻᒪ ᐊᔾᔨᐸᓗᖓᓂᒃ ᑐᕋᖓᔪᒧᑦ 
ᑭᒡᒐᖅᑐᐃᔨᒥᑦ.  
 

ᓱᓕᓂᐊᕐᓂᕋᕐᓂᖅ ᐃᖅᑲᓇᐃᔭᕐᕕᖓᓂᒃ   
 
ᓱᓕᓂᐊᕐᓂᕋᕐᓂᖅ  
12. ᐱᔭᒃᓴᖏᓐᓂᒃ ᐱᓕᕆᐊᖃᓚᐅᖏᑎᓪᓗᒍ ᑎᑎᕋᕐᕕᖓᓂ, ᑭᒡᒐᖅᑐᐃᔨ, ᐃᓇᖏᖅᓯᔪᖅ 
ᑭᒡᒐᖅᑐᐃᔨᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᓚᐅᑲᒃᑐᕐᓗ ᑕᔅᓱᒧᖓ ᓱᓕᓂᐊᕐᓂᕋᕋᔭᖅᑐᖅ 
ᐸᐃᑉᐹᖁᑎᒥᒃ ᐸᑎᒻᒥᒃᓯᓗᓂ, ᓯᕗᓂᐊᓂ ᐅᖅᑲᖅᑎᐅᑉ ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓂᓘᓐᓃᑦ, 
ᐱᓕᕆᑦᑎᐊᕈᓐᓇᖁᓗᒍ ᑲᙳᓇᖅᑐᓕᕆᖃᑦᑕᖁᓗᒍ ᑭᓇᒃᑐᐃᓐᓇᕐᓄᓪᓗ 
ᓇᓗᓇᐃᖅᓯᖃᑦᑕᖏᓪᓗᓂ ᑐᓴᖅᑕᐅᔭᕆᐊᖃᖏᑦᑐᓂᒃ ᐅᕝᕙᓘᓐᓃᑦ ᐱᖁᔭᐅᔪᓄᓘᓐᓃᑦ ᒪᓕᒡᓗᒍ 
ᑖᓐᓇ ᐱᖁᔭᖅ.  
 

ᐃᖅᑲᓇᐃᔭᖅᑎᑦ ᐊᓯᖏᓪᓗ ᐃᑲᔪᖅᑎᑦ  
 
ᐃᖅᑲᓇᐃᔭᖅᑎ  
13. (1) ᐱᖃᓯᐅᑎᖏᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂᒃ, ᑭᒡᒐᖅᑐᐃᔨ 
ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᐱᖃᓯᐅᑎᓗᓂ ᐱᓇᓱᐊᓪᓚᕆᒡᓗᓂ, ᐃᖅᑲᓇᐃᔭᑎᒧᑦ ᑕᑯᓇᒃᐸᒡᓗᓂ 
ᐱᓕᕆᑦᑎᐊᕋᓚᐅᕐᒪᖔᑦ ᐱᔭᒃᓴᖏᓐᓂᒃ.  
 
 
 



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  

ᓈᒻᒪᒋᔭᐅᔪᖅ 
 (2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (1), ᑭᒡᒐᖅᑐᐃᔨ 
ᐃᖅᑲᓇᐃᔭᖅᑎᑖᑐᐃᓐᓇᕆᐊᓕᒃ ᐊᑭᑦᑐᕋᐅᑎᔪᖃᖏᒃᑲᓗᐊᖅᐸᑦ, ᐃᓱᒪᒋᒍᓂᐅᒃ ᐊᑐᕐᓗᓂ 
ᑭᒡᒐᖅᑐᐃᔨ, ᑕᐃᒪᐃᑦᑕᕆᐊᖃᕐᓂᐊᕋᓱᒋᒍᓂᐅᒃ.  
ᐋᖅᑭᒋᐊᖅᑕᐅᔪᖅ: ᐱᖓᔪᙵᓐᓂᒃ ᒪᓕᒐᓕᐅᕐᕕᖕᒥᑦ, ᐋᒌᓯ 21, 2013.  
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ 

(3) ᐃᖅᑲᓇᐃᔭᖅᑖᑐᖅ ᑕᕝᕙᓂ ᐃᓚᖓᓂᒃ ᐃᓚᒋᔭᐅᕗᖅ ᑭᒃᑯᑐᐃᓐᓇᕐᓄᑦ 
ᓇᓗᓇᐃᖅᑕᐅᕗᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ. 
 
ᐱᔭᒃᓴᖏᑦ ᑭᒡᒐᖅᑐᐃᔨᐅᑉ 
 (4) ᐱᔾᔪᑎᓕᒫᑦ ᑐᕌᖓᔪᒥᒃ ᑕᔅᓱᒪ ᐃᓚᖓᓂᒃ, ᑭᒡᒐᖅᑐᐃᔨ ᐱᓕᕆᐊᖃᓯᐅᖑᕗᖅ ᑕᒪᒃᑭᑦ 
ᐊᒻᒪ ᐱᔪᓐᓇᕐᓂᓕᒫᖓᓄᑦ ᑐᒡᓕᐊᑕ ᐊᐅᓚᑦᑎᓂᕐᒧᑦ ᑕᐃᑲᓂ ᒐᕙᒪᒃᑯᒃ ᐃᖅᑲᓇᐃᔭᕐᕕᖓᓂᒃ 
ᐱᖁᔭᖅ. 
 
ᐃᑲᔪᖅᑕᐅᓇᓱᐊᕐᓂᖅ  
14. ᑭᒡᒐᖅᑐᐃᔨ ᐅᐸᓗᖓᑐᐃᓐᓇᕆᐊᓕᒃ ᐃᑲᔪᖅᑕᐅᓇᓱᐊᕐᓗᓂᓘᓐᓃᑦ ᒪᓕᒐᓕᕆᔨᒧᑦ, 
ᐱᓕᕆᔨᒻᒪᕆᓄᑦ ᐊᓯᖏᓐᓂᓗ ᐃᓄᖕᓂᑦ ᓈᒻᒪᒋᔭᒥᓄᑦ ᐱᔭᒃᓴᖏᓐᓄᑦ ᐱᓕᒻᒪᒃᓴᕐᓗᓂᓗ 
ᐱᔪᓐᓇᕐᓂᕐᒥᒍᑦ ᐊᑐᕐᓗᓂ ᑕᕝᕙᓂ ᐱᖁᔭᕐᒥᑦ.  
 
ᐃᓐᓇᑐᖃᑦ   
15. ᐃᑲᔪᖅᑕᐅᓇᓱᐊᑐᐃᓐᓇᕆᐊᓕᒃ ᐅᖃᖃᑎᖃᕐᓗᓂ ᑖᓐᓇ ᑭᒡᒐᖅᑐᐃᔨ ᐅᕝᕙᓘᓐᓃᑦ 
ᐃᑲᔪᖅᑕᐅᓇᓱᐊᕐᓗᓂ ᐃᓐᓇᕐᓂᑦ ᐊᑲᐅᖏᓕᐅᕈᑎᓂᒃ ᐃᓱᒪᒃᓴᖅᓯᐅᕋᓱᐊᕐᓗᓂ ᐱᔾᔪᑎᓂᓘᓐᓃᑦ 
ᑐᕌᖓᔪᒥᒃ ᐃᓄᐃᑦ ᐃᓕᖅᑯᓯᖏᓐᓄᑦ ᐅᒃᐱᕆᔭᖏᓐᓂᒡᓘᓐᓃᑦ ᐊᒻᒪ ᐱᔭᒃᓴᖏᓐᓄᑦ ᐱᓇᓱᐊᕐᓗᓂ 
ᐱᓕᒻᒪᒃᓴᕐᓗᓂᓗ ᐱᔪᓐᓇᕐᓂᕐᒥᒍᑦ ᑕᕝᕙᓂ ᐱᖁᔭᕐᒥᑦ ᓈᒻᒪᒋᔭᒥᒍᑦ.  
 

ᑐᓂᓯᓂᖅ ᐱᔪᓐᓇᐅᑎᕕᓂᕐᒥᒃ ᐱᔭᒃᓴᓂᒡᓗ  
 
ᑐᓂᓯᓂᖅ ᐱᔪᓐᓇᐅᑎᕕᓂᕐᒥᒃ  
16.  (1) ᑭᒡᒐᖅᑐᐃᔨ, ᓈᒻᒪᒃᓴᕈᓂ ᑕᐃᒪᐃᑦᑕᕆᐊᖃᕈᓂ, ᑐᓂᓯᑐᐃᓐᓇᕆᐊᓕᒃ 
ᐱᔪᓐᓇᐅᑎᕕᓂᕐᒥᒃ ᑭᓇᑐᐃᓐᓇᕐᒧᑦ ᐱᔭᒃᓴᒥᑎᒍᑦ ᐊᑐᕐᓗᓂ ᐱᔪᓐᓇᓂᕐᒥᒍᑦ ᑕᕝᕙᓂ ᐱᖁᔭᕐᒥᒃ 
ᑭᓯᐊᓂ 

(a) ᐱᔪᓐᓇᕐᓂᖃᕐᓗᓂ ᐅᓂᒃᑳᓕᐅᕐᓗᓂ ᐱᓪᓗᒍ ᑖᓐᓇ ᐱᖁᔭᖅ; ᐊᒻᒪ  
(b) ᐱᔪᓐᓇᕐᓂᖃᕐᓗᓂ ᑐᓂᓯᓗᓂ ᐋᖅᑭᒃᓯᒪᕗᖅ ᑕᕝᕙᓂ ᐃᓚᖓᓂ.  

 
ᑐᓂᓯᓗᓂ ᐱᔪᓐᓇᐅᑎᕕᓂᕐᒥᒃ ᑎᑎᖅᑲᑎᒍᑦ  
 (2) ᐊᑖᓂ ᐃᓚᒃᑲᓐᓂᖓᓂ (1) ᑐᓂᓯᓂᖅ ᐱᔪᓐᓇᐅᑎᕕᓂᕐᒥᒃ ᑎᑎᖅᑲᑎᒍᕆᐊᖃᖅᐳᖅ 
ᐱᔾᔪᑎᑐᐃᓐᓇᕐᒥᒃ ᐃᓗᓕᖃᑐᐃᓐᓇᕆᐊᓕᒃ ᑭᒡᓕᖏᓐᓂᒡᓘᓐᓃᑦ ᓈᒻᒪᒋᖓᔭᑕ ᑭᒡᒐᖅᑐᐃᔨᐅᑉ.  

ᓇᓗᓇᐃᕈᑎ ᐱᔪᓐᓇᕐᓂᓕᓂᖕᓘᓐᓃᑦ  
 (3)  ᐃᓄᒃ ᐸᕐᓇᒐᓱᒃᑎᓪᓗᒍ ᐱᔭᒃᓴᖏᓐᓄᑦ ᐱᓪᓕᒻᒪᒃᓴᕐᓂᒃᑯᓘᓐᓃᑦ ᐱᔪᓐᓇᓂᕐᒥᒍᑦ 
ᑖᓐᓇ ᑭᒡᒐᖅᑐᐃᔨ ᐃᑲᔪᕋᓱᒃᑲᔭᖅᑐᖅ ᑐᓂᓯᓗᓂ ᐱᔪᓐᓇᕐᓂᑖᕈᑎᒥᒃ ᑕᐃᑲᓂ ᐃᓚᒃᑲᓐᓂᖓᓂ (1) 
ᓇᓗᓇᐃᕋᔭᖅᑐᖅ ᐊᑐᐃᓐᓇᐅᑎᑦᑎᔭᕆᐊᓕᒃ ᐱᖁᔭᐅᑎᓪᓗᒍ. 

 
ᐱᓕᕆᔪᒪᖏᓐᓂᖅ 

 
ᐊᖏᖏᑦᑐᓐᓇᕐᓂᒃ ᐱᓕᕆᔪᒪᖏᓪᓗᓂ  
17.  (1) ᑭᒡᒐᖅᑐᐃᔨ ᐊᖏᖏᑐᐃᓐᓇᕆᐊᓕᒃ ᐱᔾᔪᑎᒥᒃ ᕿᒥᕐᕈᔭᕆᐊᖃᖅᑐᒥᒃ ᐅᕝᕙᓘᓐᓃᑦ 
ᖃᓄᐃᓕᐅᕐᓗᓂᓘᓐᓃᑦ ᐱᔾᔪᑎᖓᓂ ᐃᓱᒪᒋᔭᒥᒍᑦ  

(a) ᐱᔾᔪᑎᖏᑦ ᓇᓗᓇᐃᖅᓯᒪᖏᑉᐸᑕ ᕿᒥᕐᕈᔭᐅᔪᖅ, ᑲᔪᓯᑎᓪᓗᒍ 
ᕿᒥᕐᕈᔭᐅᓂᖅ ᐅᕝᕙᓘᓐᓃᑦ ᐊᓯᐊᒍᑦ ᖃᓄᐃᓕᐅᖅᑐᖃᖅᑎᓪᓗᒍ; 
ᐅᕝᕙᓘᓐᓃᑦ  

(b) ᐱᔾᔪᑎᖓ ᐊᕿᑦᑐᖓᓵᕐᓂᒍᓂ, ᐊᒡᕕᐊᕈᑎᐅᓗᓂ ᐊᑐᑎᖃᖏᓪᓗᓂᓘᓐᓃᑦ 
ᐅᕝᕙᓘᓐᓃᑦ ᕿᒥᕐᕈᖁᔭᐅᔪᖅ ᓱᓕᔪᓐᓇᑦᑎᐊᖅᑐᒃᑯᑦ ᐱᓇᓱᐊᑦᑎᐊᖏᒃᑯᓂ. 

 
ᐊᖏᖏᑦᑐᓐᓇᖅᑐᖅ ᐱᓕᕆᐊᖃᕈᒪᖏᓪᓗᓂ  
 (2) ᑭᒡᒐᖅᑐᐃᔨ ᐊᖏᖏᑐᐃᓐᓇᕆᐊᓕᒃ ᕿᒥᕐᕈᓂᕐᒧᑦ ᐱᔾᔪᑎᒥᒃ ᑲᔪᓯᓗᓂᓘᓐᓃᑦ 
ᕿᒥᕐᕈᔭᒥᓂᒃ ᐊᓯᖓᓂᒡᓘᓐᓃᑦ ᖃᓄᐃᓕᐅᕐᓗᓂ ᐱᔾᔪᑎᖃᕐᓗᓂ ᐃᓱᒪᒋᔭᒥᓂᒃ.   

 
ᐊᖏᕈᑎᑦ  

 
ᐊᖏᕈᑎᓪᓚᕆᑦ ᐊᖏᖃᑎᒌᓕᖁᓗᒋᑦ  
18.  (1) ᑭᒡᒐᖅᑐᐃᔨ ᑲᒪᓇᓱᑐᐃᓐᓇᕆᐊᓖᑦ ᑎᑎᖅᑲᑎᒍᑦ ᐊᖏᕈᑎᓂᒃ ᐱᔪᓐᓇᕐᓂᓂ ᒪᓕᒃᖢᒍ 
ᐊᒻᒪᓗ ᐱᔭᒃᓴᖅᑖᕆᓯᒪᔭᖏᑦ ᒪᓕᒃᖢᒍ ᑖᔅᓱᒧᖓ ᐱᖁᔭᕐᒧᑦ. 
 
ᐊᖏᕈᑎᑦ ᑭᒡᒐᖅᑐᐃᔨᐅᖃᑎᒌᖕᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ  

(2) ᑕᒪᐃᒃᑰᕐᓂᖓ ᒥᒃᖠᒋᐊᖅᑎᖏᓪᓗᒍ ᐃᓚᑲᓐᓂᖓ (1), ᑭᒡᒐᖅᑐᐃᔨ 
ᑲᒪᓇᓱᑐᐃᓐᓇᕆᐊᓕᒃ ᐊᖏᕈᑕᐅᓯᒪᔪᓂᒃ ᐱᓕᕆᖃᑎᖃᕐᓗᓂ ᒐᕙᒪᒃᑯᓐᓂ ᑭᒡᒐᖅᑐᐃᔨᒥᒃ 
ᓄᓇᖅᑲᑎᖓᓂᒃ ᐅᕝᕙᓘᓐᓃᑦ ᓄᓇᐅᑉ ᐊᕕᒃᑐᖅᓯᒪᓂᖏᓐᓃᑦᑐᒥᒃ ᐃᖃᓇᐃᔮᑉ ᐊᔾᔨᐸᓗᖓᓐᓂᒃ 
ᑎᒍᒥᐊᖅᑐᖃᖅᐸᑦ ᑭᒡᒐᖅᑐᐃᔨ ᕿᑐᕐᖓᕆᔭᐅᔪᓄ ᒪᒃᑯᒃᑐᓄᓪᓗ ᐃᓱᒪᒃᓴᖅᓯᐅᕈᑎᖃᖅᐸᒡᓗᑎᒃ 
ᐅᑯᓂᖓ 

(a) ᓄᑕᕋᑦ ᒪᒃᑯᒃᑐᓄᓪᓗ ᓄᓇᕘᒻᒥ ᐱᔨᑦᑎᖅᑕᐅᓯᒪᓂᖏᑦ ᓄᓇᕘᒻᒥ 
ᐅᕝᕙᓘᓐᓃᑦ ᓄᓇᓕᐅᑉ ᐊᕕᒃᑐᖅᑕᐅᓯᒪᓂᖏᓐᓂᒃ ᐅᑯᓄᖓ 
(i)  ᓄᓇᕗᒥᑦ ᒐᕙᒪᖓᓐᓂᒃ ᐅᕝᕙᓘᓐᓃᑦ ᓄᓇᕗᑦ ᐊᓯᐊᓂᒃ, 

ᐱᓕᕆᕝᕕᖏᓐᓂᒡᓘᓐᓃᑦ, 
(ii) ᑭᒡᒐᐃᔪᖅ, ᑲᑎᒪᔩᑦ, ᐊᓯᖏᑦ ᐊᐅᓚᑦᑎᔨᑦ, ᑲᑐᔾᔨᖃᑎᒌᑦ 

ᐊᓯᖏᓪᓘᓐᓃᑦ ᒐᕙᒃᖏᑦ ᑖᒃᑯᓂᖓ ᓄᓇᓖᑦ ᐊᕕᒃᑐᖅᓯᒪᔪᑦ 
ᓄᓇᑦᑎᐊᒃᓘᓐᓃᑦ ᔫᖄᓐᓗ ᐊᓯᖏᑦ ᑎᒥᐅᔪᑦ ᒐᕙᒪᖓᑕ 
ᑖᒃᑯᓄᖓ, ᐅᕝᕙᓘᓐᓃᑦ  

(iii) ᑎᒍᐊᖅᓯᙳᐊᖃᓲᑦ, ᐃᓄᒋᐊᒃᑐᒃᑯᕕᒃ, ᐊᓯᖓᓂᒡᓘᓐᓃᑦ 
ᐊᖏᕐᕋᖃᖅᑎᑦᑎᕝᕕᒃ, ᐅᕝᕙᓘᓐᓃᓐᑦ ᑐᙵᕕᖃᖅᑎᑦᑎᕙᒃᑐᓂᑦ 
ᐃᓂᖃᕐᕕᒋᔭᐅᓲᓄᑦ, ᐸᐃᕆᕕᒃ, ᐃᓕᓐᓂᐊᖅᑐᓕᕆᔨᒃᑯᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑎᒍᐊᙳᐊᖃᓲᓄᓪᓗ ᐊᓯᖏᑦ 
ᐱᔨᑦᑎᕋᐃᓲᓄᑦ ᓱᕈᓯᕐᓄᑦ ᒪᒃᑯᒃᑐᒧᓘᓐᓃᑦ ᑕᕝᕙᓂ ᐱᖁᔭᖓᑕ 
ᓄᓇᕗᒥᑦ, ᐱᕋᔭᖕᓂᕐᒧᑦ ᒪᓕᒐᖓᓂᒃ (ᑲᓇᑕᒥᑦ) ᐅᕝᕙᓘᓐᓃᑦ 
ᒪᒃᑯᒃᑐᓄᑦ ᐱᕋᔭᖃᑦᑕᖅᑐᓂᒃ ᐱᖁᔭᖓᓂᒃ (ᑲᓇᑕᒥᑦ); 

(b) ᓄᑕᕋᑦ ᒪᒃᑯᒃᑐᓄᓪᓗ ᓄᓇᕘᒻᒥ ᐅᕝᕙᓘᓐᓃᑦ ᓄᓇᓕᐅᑉ 
ᐊᕕᒃᑐᖅᑕᐅᓯᒪᓂᖏᓐᓂᒃ ᐱᔨᑦᑎᖅᑕᐅᓯᒪᓂᖏᑦ ᒐᕙᒪᒃᑯᑦ  
ᐱᓕᕆᕝᕕᖏᓐᓂᒃ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᒃᑯᒃ; ᐊᒻᒪᓗ 

(c) ᑐᓴᐅᒪᑎᑦᑎᖃᑦᑕᐅᑎᓂᖅ ᐱᔭᕆᐊᖃᖅᑐᓂ ᐊᐅᓚᑦᑎᓂᖅ ᑖᔅᓱᒧᖓ 
ᐱᖁᔭᕐᒧᑦ ᐅᕝᕙᓘᓐᓃᑦ ᒪᓕᒐᒃᓴᓕᕆᔨᒃᑯᓄᑦ ᑖᒃᑯᓂᖓ ᓄᓇᓕᖕᓂᑦ 
ᐊᕕᒃᑐᖅᓯᒪᓂᖏᓐᓂᒃ ᓄᓇᑦᑎᕐᒥᒡᓘᓐᓃᑦ ᔫᑳᓐᒥᓪᓗ. 

 
ᐃᓅᔪᓐᓃᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᖅᑐᖃᕐᔪᐊᖅᑎᓪᓗᒍ ᓄᑕᕋᕐᒥᒃ ᒪᒃᑯᒃᑐᒥᓪᓘᓐᓃᑦ 

 
ᑐᑭᒧᐊᒃᑎᑦᑎᔨ ᕿᑐᕐᖓᕆᔭᐅᔪᒧ ᐊᒻᒪᓗ ᖃᑕᙳᑎᒌᖕᓄᑦ ᐱᔨᑦᑎᕋᐅᑏᑦ ᐱᓕᕆᐊᕆᓇᔭᖅᐸᖓ 
ᐅᓂᑳᓕᐅᕐᓗᓂ ᐃᓅᔪᓐᓃᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᖅᑐᖃᕐᔪᐊᖅᑎᓪᓗᒍ 
19.  (1) ᑖᒃᑯᓄᖓ ᓱᕈᓯᖅ ᐊᒻᒪ ᖃᑕᙳᑎᒌᖕᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᕐᒥᒃ 
ᐅᓂᒃᑳᓕᐅᕆᐊᖃᖅᐳᖅ ᑭᒡᒐᖅᑐᐃᔨᒧᑦ ᐃᓅᔪᓐᓃᕐᑐᖃᖅᑎᓪᓗᒍ ᐋᓐᓂᖅᑐᖃᕐᔪᐊᖅᑎᓪᓗᒍᓘᓐᓃᑦ 
ᑭᒡᒐᖅᑐᖅᑕᒥᖕᓂ, ᓇᓗᓇᐃᕆᓯᒪᓗᓂ ᐅᓪᓗᖅ ᐃᓅᔪᓐᓃᕐᓂᕆᓚᐅᖅᑕᖓᓄᑦ 
ᐋᓐᓂᕐᔪᐊᖅᑎᓪᓗᒍᓘᓐᓃᑦ, 

(a)  ᓄᑕᕋᖅ ᒪᒃᑯᒃᑐᓘᓐᓃᒃ ᐸᖅᑭᔭᐅᑎᓪᓗᒍ ᐅᕝᕙᓘᓐᓃᑦ 
ᐱᔨᑦᑎᖅᑕᐅᓯᒪᓐᓂᕈᓂ ᑐᑭᒧᐊᒃᑎᑦᑎᔨᒧᑦ;  

(b) ᐊᖓᔪᖅᑳᕆᔭᐅᔪᖅ ᐸᖅᑭᑎᓪᓗᒍ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 
ᐱᔨᑦᑎᕐᑕᐅᓐᓂᕈᓂ ᑐᑭᒧᐊᒃᑎᑦᑎᔨᒧᑦ; ᐅᕝᕙᓘᓐᓃᑦ 

(c) ᐸᖅᑭᔨᐅᔪᖅ ᓱᕈᓯᕐᒥᑦ ᒪᒃᑯᒃᑐᒧᓪᓘᓐᓃᑦ ᐃᓅᔪᓐᓃᓚᐅᖅᑎᓪᓗᒍ 
ᐋᓐᓂᑐᖃᔪᐊᓚᐅᖅᑎᓪᓗᒍᓘᓪᓃᑦ ᐱᔨᑦᑎᕐᑕᐅᓐᓂᕈᓂ ᑐᑭᒧᐊᒃᑎᑦᑎᔨᒧᑦ. 

 
ᐅᓂᒃᑳᓕᐅᕆᐊᖃᕐᓂᖅ 

(2) ᑐᑭᒧᐊᒃᑎᑦᑎᔨ ᐅᓂᒃᑳᓕᐅᕋᔭᖅᐳᖅ ᐱᓕᕆᔭᕆᐊᖃᕐᓂᖓ ᒪᓕᒡᓗᒍ ᓇᓗᓇᐃᖅᓯᒪᔪᖅ 
ᐃᓚᒃᑲᓐᓂᖓᓐᓂᒃ (1) ᓇᓗᓇᐃᕆᔪᓐᓇᖅᓯᑐᐊᕈᓂ ᑐᑭᓯᓯᒪᓂᖓᓗ ᐊᑐᕐᓗᒍ ᐃᓅᔪᓐᓃᕐᕈᑎᐅᔪᖅ 
ᐅᕝᕙᓘᓐᓃᑦ ᐋᓐᓂᕐᔪᐊᖅᑐᖃᕐᓂᕈᓂ ᓄᑕᕋᖅ ᒪᒃᑯᒃᑐᕐᓘᓐᓃᑦ ᐊᒻᒪᓗ ᓴᕿᑕᐅᓯᒪᔪᑦ ᐱᔾᔪᑎᑦ 
ᑕᐃᑲᓂ ᑎᑎᕋᖅᓯᒪᔪᑦ (1)(a), (b) or (c). 
 
ᑐᖁᖓᔪᓕᕆᔨᐅᑉ ᐱᓕᕆᐊᒃᓴᖓ ᐅᓂᒃᑳᓕᐅᕐᓂᖅ ᐃᓅᔪᓐᓃᖅᑑᑉ ᒥᒃᓵᓄᑦ 
20.  ᑐᖁᖓᔪᓕᕆᔨ ᓇᓗᓇᐃᖅᓯᒐᔭᖅᐳᖅ ᓄᑕᕋᕐᒥᑦ ᒪᒃᑯᒃᑐᕐᓘᓐᓃᑦ ᐃᓅᔪᓐᓃᕐᓂᖓᓂᒃ 
ᑭᒡᒐᑐᖅᐃᔪᒧᑦ ᓇᓗᓇᐃᖅᓯᑲᐅᑎᒋᔭᕆᐊᖃᖅᐳᖅ ᑐᑭᓯᓯᒪᓂᖓᓗ ᐊᑐᕐᓗᒍ ᐃᓅᔪᓐᓃᕐᓂᖓ 
ᐅᓂᒃᑳᓕᐊᖑᔪᓐᓇᖅᐸᑦ ᐊᑐᕐᓗᒍ ᐃᓚᖓᑦ 8 ᑐᖁᖓᔪᓕᕆᔨᑦ ᐱᖁᔭᖓᓐᓂᒃ . 

ᑐᖁᖓᔪᓕᕆᔨᐅᑉ ᐱᓕᕆᐊᒃᓴᖓ ᑐᓴᖅᑕᐅᔾᔪᑎᓂᑦ ᓴᕿᑦᑎᑦᑎᓂᖅ 
21. ᑐᖁᖓᔪᓕᕆᔨ ᐊᐅᓚᑦᑎᓚᐅᖅᑐᖅ ᖃᐅᔨᓴᕐᓂᐅᔪᒥᒃ ᐃᓅᔪᓐᓃᕐᓂᖓᓐᓂ ᓄᑕᕋᕐᒥᒃ 
ᒪᒃᑯᒃᑐᕐᓘᓐᓃᑦ ᑐᖁᖓᔪᓕᕆᔨᑦ ᐱᖁᔭᖓᑕ ᐃᒪᓐᓇᐃᓕᐅᕋᔭᖅᐳᖅ, ᐱᔪᓐᓇᖅᓯᐊᑐᐊᖅᐸᑦ 
ᓇᓗᓇᐃᕆᓗᓂ ᐊᖓᔪᖅᑳᕆᔭᐅᔪᒧᑦ ᓄᑕᕋᕐᒥᒃ ᒪᒃᑯᒃᑐᒧᓪᓘᓐᓃᑦ, ᐅᕝᕙᓘᓐᓃᑦ ᐸᖅᑭᔨᐅᓚᐅᖅᑐᖅ 
ᓄᑕᕋᕐᒥᒃ ᒪᒃᑯᒃᑐᕐᓘᓐᓃᑦ ᐃᓅᔪᓐᓃᓚᐅᖅᑎᓗᒍ ᐋᓂᖅᑐᖃᕐᔪᐊᖅᑎᓪᓗᒍᓘᓐᓃᑦ ᑭᒡᒐᖅᑐᐃᔨ 
ᐱᑕᖃᕐᓂᖓᓂᒃ ᐊᑑᑎᖃᕐᓂᖓᓂᒡᓗ ᐊᒻᒪᓗ ᖃᓄᖅ ᓇᓗᓇᐃᖅᑕᐅᒐᔭᕐᒪᖔᑦ ᑭᒡᒐᑐᐃᔨ. 

 
ᓇᓗᓇᐃᖅᓯᓂᖅ ᓱᕈᓯᕐᓄᑦ ᒪᒃᑯᒃᑐᒧᓪᓘᓐᓃᑦ  

 
ᓇᓗᓇᐃᖅᓯᓂᖅ ᓱᕈᓯᕐᓄᑦ ᒪᒃᑯᒃᑐᒧᓪᓘᓐᓃᑦ  
22.  (1) ᐅᓇ ᒪᓕᒡᓗᒍ ᐃᓚᒃᑲᓐᓂᖏᑦ (2) ᐊᒻᒪ (3), ᓄᑕᕋᖅ ᒪᒃᑯᒃᑐᕐᓘᓐᓃᑦ 
ᐃᓂᑖᖅᑎᑕᐅᓯᒪᓕᖅᐸᑦ, ᐃᓂᒃᓴᓕᐅᖅᑕᐅᓯᒪᓕᖅᐸᓪᓘᓐᓃᑦ ᐊᖏᕐᕋᖃᕐᕕᖕᒥ, ᑲᒪᔨᐅᔪᖅ ᑕᐃᑲᓂ 
ᓱᕈᓯᒃᑯᕕᖕᒥᑦ ᒪᒃᑯᒃᑐᑯᕕᖕᒥᓪᓘᓐᓃᑦ ᐅᓂᒃᑕᐅᑎᓪᓗᒍ ᓇᓗᓇᐃᕆᔭᕆᐊᖃᖅᐳᖅ 

(a) ᑭᒡᒐᖅᑐᐃᔨ ᐱᑕᖃᕐᓂᖓᓂᒃ ᐊᑑᑎᖃᕐᓂᖓᓂᒡᓗ; 
(b) ᑖᔅᓱᒪ ᐱᔪᓐᓇᐅᑎᖓ ᐅᖃᖃᑎᖃᕈᓐᓇᕐᓂᖓ ᑭᒡᒐᖅᑐᐃᔨᒧᑦ 

ᐃᓄᑑᖃᑎᒋᓗᓂᐅᒃ; ᐊᒻᒪᓗ 
(c) ᖃᓄᖅ ᑐᓴᖅᑎᑕᐅᔪᓐᓇᕐᓂᖓ ᑭᒡᒐᖅᑐᐃᔨ.  

 
ᐃᓚᓕᐅᑎᓯᒪᔭᖏᑦ ᐃᓚᒃᑲᓐᓂᖓᓐᓂ (1) 

(2) ᐃᓚᒃᑲᓐᓂᖓ (1) ᑐᕌᖓᕗᖅ ᓱᕈᓯᕐᒧᑦ ᐅᑭᐅᖃᖅᓯᒪᒃᐸᑦ 12-ᓂᒃ ᑭᓯᐊᓂ ᑕᐃᓇ 12-
ᓂᑦ ᑐᖔᓂᒃ ᐅᑭᐅᖃᖅᐸᑦ ᑐᑭᓯᐅᒪᔪᓐᓇᖅᐸᑦ ᑐᓴᖅᑕᐅᔾᔪᑎᓂᒃ ᑐᓂᔭᐅᓯᒪᔭᕆᐊᖃᖅᑐᓂ ᑕᕝᕙᓂ 
ᐃᓚᒃᑲᓐᓂᖓᓂᒃ 
 
ᓇᓗᓇᐃᖅᓯᔭᕆᐊᖃᕐᓂᖅ ᐊᖓᔪᖅᑳᕆᔭᕐᒧᑦ ᐸᖅᑭᔪᒧᒡᓘᓐᓃᑦ  
 (3) ᓄᑕᕋᖅ ᐅᑭᐅᖃᓚᐅᖏᑎᓪᓗᒍ ᓱᓕ 12-ᓂᒃ ᓄᑕᕋᕐᓘᓐᓃᑦ ᒪᒃᑯᒃᑐᓪᓘᓐᓃᑦ 
ᑐᑭᓯᔪᓐᓇᖏᑎᓪᓗᒍ ᓇᓗᓇᐃᖁᔭᐅᔪᒥᒃ ᑕᐃᑲᓂ ᐃᓚᒃᑲᓐᓂᖓᓂ (1), ᓇᓗᓇᐃᖅᑕᐅᔭᕆᖃᖅᑐᖅ 
ᐊᔪᕈᓐᓃᑐᐊᕈᓂ ᐊᖓᔪᖅᑳᕆᔭᖅ ᓄᑕᕋᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᕝᕙᓘᓐᓃᑦ ᐸᖅᑭᔨᒋᔭᕐᒧᑦ 
ᒪᒃᑯᒃᑐᒧᓪᓘᓐᓃᑦ ᓴᖅᑭᑕᐅᑎᓪᓗᒍ, ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᓇᔪᕐᕕᒋᔭᒥᓄᓪᓘᓐᓃᑦ, 
ᑕᐃᒪᐃᑦᑕᕆᐊᖃᕐᓂᕈᓂ.  
 
ᓇᓗᓇᐃᕈᑎᒥᒃ ᓈᒻᒪᑦᑎᐊᖅᑎᓗᒍ  

(4) ᑐᓴᖅᑕᐅᔾᔪᑎ ᑐᓂᔭᐅᔭᕆᐊᓕᒃ ᐆᒪ ᐃᓚᖓᑦ ᑐᓂᔭᐅᔭᕆᐊᖃᖅᐳᖅ ᑐᓂᔭᐅᓕᒑᔫᑉ 
ᐅᖃᐅᓯᖓᑦᑕ ᓂᕈᐊᕆᔭᒥᓂᒃ. 
 
ᐱᔭᒃᓴᕆᔭᖅ ᑎᑎᖅᑲᓂᒃ ᑐᓂᓯᓂᕐᒧᑦ ᒪᒃᐱᖅᓯᒪᖏᓪᓗᓂ 
 (5) ᐸᖅᑭᔭᐅᓂᕈᓂ ᓄᑕᕋᖅ ᒪᒃᑯᒃᑐᓪᓘᓐᓃᑦ ᐅᕝᕙᓘᓐᓃᑦ ᐱᔨᑦᕋᖅᑕᐅᓐᓂᕈᓂ 
ᓄᑕᕋᒃᑯᕕᖕᒥᑦ ᒪᒃᑯᒃᑐᑯᕕᖕᒥᓘᓐᓃᑦ ᑎᑎᕋᖅᐸᑦ ᓇᓗᓇᐃᖅᓯᓇᓱᒡᓗᓂ ᑭᒡᒐᖅᑐᐃᔨᒧᑦ, 
ᐊᐅᓚᑦᑎᔪᖅ ᓄᑕᕋᒃᑯᕕᖕᒥᑦ ᑐᓂᓯᑲᐅᑎᒋᒐᔭᖅᑐᖅ, ᒪᒃᐱᖅᓯᒪᖏᓪᓗᓂᐅᒃ ᑎᑎᕋᖅ ᑭᒡᒐᖅᑐᐃᔨᒧᑦ. 

ᐊᑐᐃᓐᓇᐅᑎᑦᑎᔭᕆᐊᖃᕐᓂᖓ ᑕᔅᓱᒪ ᑭᒡᒐᖅᑐᐃᔨᐅᑉ ᓇᓗᓇᐃᕈᑎᒥᒃ 
 (6) ᑭᒡᒐᖅᑐᐃᔨ ᑐᓂᓯᒐᔭᖅᐳᖅ ᑎᑎᕋᖅᓯᒪᔪᒥᒃ ᓇᓗᓇᐃᕈᑎᒥᒃ ᐊᐅᓚᑦᑎᔨᒧᑦ ᑕᒪᒃᑭᑦ 
ᓄᑕᕋᒃᑯᕕᖕᒥᑦ ᓇᓗᓇᐃᓯᓯᒪᓗᓂ  
  (a) ᐃᖅᑲᓇᐃᔮᖓᓂᒃ ᑎᑎᕋᕐᕕᖓᓂᒃ ᑭᒡᒐᖅᐃᔨᐅᑉ;  

(b) ᐱᔪᓐᓇᐅᑎᖓᑦ ᓱᕈᓯᑐᐃᓐᓇᕐᒧᑦ ᒪᒃᑯᒃᑐᒧᓪᓘᓐᓃᑦ ᐸᖅᑭᔭᐅᔪᒥᒃ 
ᐅᕝᕙᓘᓐᓃᑦ ᐱᔨᑦᑎᕋᖅᑕᐅᔪᒥᒃ ᓄᑕᕋᒃᑯᕕᖕᒥᑦ ᐱᔾᔪᑎᑐᐃᓐᓇᕐᒥᒃ 
ᑭᒡᒐᖅᑐᐃᔨᒧᑦ;  

(c) ᖃᓄᖅ ᓄᑕᕋᖅ ᒪᒃᑯᒃᑐᓄᓪᓘᓐᓃᑦ ᐅᐸᓗᖓᐃᔭᖅᑕᐅᒐᔭᕐᒪᖔᑦ.  
 
ᐊᓯᖏᑦ ᐱᔭᒃᓴᖏᑦ ᑕᐃᓐᓇ ᐊᐅᓚᑦᑎᔪᖅ  
 (7) ᐊᐅᓚᑦᑎᔪᖅ ᐃᒪᓇᓕᐅᕋᔭᖅᐳᖅ ᑖᒃᑯᓄᖓ ᓱᕈᓯᒃᑯᕕᖕᒧᑦ ᒪᒃᑯᒃᑐᑯᕕᖕᒥᓘᓐᓃᑦ   

(a) ᑭᖑᕙᖏᑦᑎᐊᕐᓗᓂ, ᐊᑐᐃᓐᓇᐅᑎᑦᑎᓗᓂ ᓄᑕᕋᒃᑯᕕᕐᒥᒃ 
ᒪᒃᑯᒃᑐᒧᓪᓘᓐᓃᑦ ᐸᖅᑭᔭᐅᑎᓪᓗᒍ ᐱᔨᑦᑎᕋᖅᑕᐅᑎᓪᓗᒍᓘᓐᓃᑦ 
ᓄᑕᕋᒃᑯᕕᖕᒥᑦ ᐅᖃᖃᑎᖃᕈᒪᒐᔭᖅᑐᒥᒃ ᑭᒡᒐᖅᑐᐃᔨᒧᑦ 
ᐃᓄᑑᖃᑎᖃᕐᓗᓂ ᓇᖕᒥᓂᖅ; ᐊᒻᒪ   

(b) ᓴᖅᑭᑎᑦᑎᓗᓂ ᓴᖅᑭᑎᑦᑎᓐᓇᖃᑦᑕᕐᓗᓂ ᓴᖅᑭᔮᖅᑐᒥᑦ ᑕᐃᑲᓂ 
ᓇᔪᕐᕕᒋᔭᕐᒥᑦ ᑕᑯᔭᐅᖃᑦᑕᕐᓂᐊᕐᒪᑦ ᓄᑕᕈᑐᐃᓐᓇᕐᒥᒃ ᒪᒃᑯᒃᑐᒧᓪᓘᓐᓃᑦ 
ᑕᐃᑲᓂ ᓇᓗᓇᐃᕈᑎᒃᓴᒥᒃ ᑐᓂᓯᔭᖏᓐᓄᑦ ᐃᓚᒃᑲᓐᓂᖓᓂ (6).  

 
ᑭᒡᒐᖅᑐᐃᔨᐅᑉ ᐊᑐᐃᓐᓇᐅᑎᑕᖓ 
 (8) ᐱᖁᔨᑎᓪᓗᒍ ᑭᒡᒐᖅᑐᐃᔨ ᐃᓇᖏᖅᓯᔪᕐᓘᓐᓃᑦ ᐱᖁᔭᖓᑕᓘᓐᓃᑦ ᑭᒡᒐᖅᑐᐃᔨᐅᑉ, 
ᐊᐅᓚᑦᑎᔪᖅ ᓱᕈᓯᒃᑯᕕᖕᒥᑦ ᒪᒃᑯᒃᑐᑯᕕᖕᒥᓘᓐᓃᑦ ᑭᖑᕙᖏᑦᑎᐊᕐᓗᓂ, ᐊᑐᐃᓐᓇᐅᑎᑦᑎᓗᓂ 
ᑭᒡᒐᖅᑐᐃᔨᒧᑦ ᐃᓄᑑᖃᑎᖃᕈᓐᓇᕐᓗᓂ ᓇᖕᒥᓂᖅ ᓄᑕᕋᕐᒧᑦ ᒪᒃᑯᒃᑐᓪᓘᓐᓃᑦ ᐸᖅᑭᔭᐅᔪᒥᒃ 
ᐅᕝᕙᓘᓐᓃᑦ ᐱᔨᑦᑎᕋᖅᑕᐅᑎᓪᓗᒍ ᓱᕈᓯᕐᕕᖕᒧᑦ ᐅᖃᖃᑎᖃᕈᓐᓇᕐᓗᓂ ᓄᑕᕋᕐᒥᒃ ᒪᒃᑯᒃᑐᓪᓘᓐᓃᑦ.  
 

ᓇᓗᓇᐃᕈᑎᓂᒃ ᑲᙳᓇᖅᑐᓂᒡᓗ ᑐᓴᖅᑕᐅᔭᕆᐊᖃᖏᑦᑐᓂᒃ ᑭᒃᑐᐃᓐᓇᕐᒧᑦ ᑲᑎᖅᓱᐃᓂᖅ 
 
ᓇᓗᓇᐃᕈᑎᒃᓴᓂᒃ ᑲᑎᖅᓱᐃᓂᖅ  
23.  ᐱᓕᒻᒪᒃᓴᕐᓗᓂ ᐱᔭᒃᓴᖏᓐᓄᓪᓗ ᐱᓕᕆᐊᖃᕋᓱᒡᓗᓂ ᑖᓐᓇ ᑭᒡᒐᖅᑐᐃᔨ 
ᑲᑎᖅᓱᐃᑐᐃᓐᓇᕆᐊᓕᒃ ᓴᖅᑭᑦᑕᕆᐊᖃᓪᓚᕆᒃᑐᓂᒃ.  
 
ᑲᙳᓇᖅᑐᖅ ᑭᒃᑯᑐᐃᓐᓇᕐᓄᑦ ᑐᖅᓴᑕᐅᔭᕆᐊᖃᖏᑦᑐᕐᓗ 
24.  (1) ᑭᓯᐊᓂ ᐱᔪᓐᓇᖅᑎᑕᐅᑎᓪᓗᒍ ᐅᕝᕙᓘᓐᓃᑦ ᐱᖁᔭᐅᑎᓪᓗᒍ ᑕᕝᕙᓂ ᐱᖁᔭᕐᒥᑦ 
ᐊᓯᒍᓪᓘᓐᓃᑦ ᐱᔪᓐᓇᖅᑎᑕᐅᑎᓪᓗᒍ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐱᖁᔭᐅᓯᒪᑎᓪᓗᒍ, ᑭᒡᒐᖅᑐᐃᔨ 
ᐊᒻᒪ ᐃᓇᖏᖅᓯᔪᓕᒫᓄᑦ ᐅᕝᕙᓘᓐᓃᑦ ᐱᖁᔭᖓᑕ ᑭᒡᒐᖅᑐᐃᔨ ᓇᓗᓇᐃᖅᓯᖁᔨᖏᓪᓗᓂ 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᓂᒃ ᐊᒻᒪ ᓴᖅᑭᑎᑦᑎᔭᕆᐊᖃᖏᑦᑐᖅ ᐱᔭᒃᓴᒥᒍᑦ 
ᐱᓕᕆᐊᕆᔭᖓᓄᑦ. 
  
ᓇᓗᓇᐃᕆᐊᖃᕐᓂᖅ ᓄᑲᖅᖠᐅᓂᖅᓴᒃᓂᒃ ᓄᑕᖅᑲᓂᒃ 
 (2) ᐃᒪᓐᓇᐅᓕᐅᕋᔭᖅᑐᖅ ᑭᒡᒐᖅᑐᐃᔨ, ᐊᔪᕈᓐᓂᑐᐊᕈᓂ, ᓇᓗᓇᐃᖅᓯᓗᓂ 
ᐊᖓᔪᖄᕆᔭᕐᒥᒃ ᓄᑕᕋᕐᒧᑦ ᐅᑭᐅᖃᓚᐅᖏᑦᑐᒥᑦ 12-ᓂᒃ ᐸᖅᑭᔨᒋᔭᕐᒥᓘᓐᓃᑦ ᐅᑭᐅᖃᓚᐅᖏᑦᑐᒧᑦ 

12-ᓂᒃ ᐃᓄᖕᒥᓪᓘᓐᓃᑦ ᐸᖅᑭᔪᒥᒃ ᓱᕈᓯᕐᒥᒃ ᑕᐃᒪᓐᓇᑦᑕᐅᖅ ᐅᑭᐅᖃᓚᐅᖏᑦᑐᒥᒃ ᐱᔾᔪᑎᖃᑐᒥᒃ 
ᕿᒥᕐᕈᔭᐅᔪᒥᒃ ᓇᓗᓇᐃᕈᑎᖓᑦ ᕿᒥᕐᕈᔭᕆᐊᖃᓕᖅᓂᖅᐸᑦ ᓄᑕᕋᕐᒧᑦ ᐊᒻᒪ, ᐃᓱᒪᒋᔭᒥᒍᑦ 
ᑭᒡᒐᖅᑐᐃᔨ, ᐊᑐᖏᑉᐸᑦ ᐊᑲᐅᓂᖅᐹᒥᒃ ᓄᑕᕋᕐᒧᑦ. 
 
ᓴᖅᑭᑕᐅᔭᕆᐊᕆᖃᓪᓚᕆᒃᑐᑦ  
 (3) ᑭᒡᒐᖅᑐᐃᔨ ᓴᖅᑭᑎᑦᑎᑐᐃᓐᓇᕆᐊᓕᒃ, ᐱᖁᔨᓗᓂᓘᓐᓃᑦ ᐃᓇᖏᖅᓯᔪᒥᒃ ᐅᕝᕙᓘᓐᓃᑦ 
ᐱᖁᔨᓗᓂ ᓇᓗᓇᐃᕈᑎᒧᑦ ᓴᖅᑭᑎᑦᑎᖁᔨᓗᓂ ᑭᒡᒐᖅᑐᐃᔨᐅᑉ ᓈᒻᒪᒋᒍᓂᐅᒃ 
ᑕᐃᒪᐃᑦᑕᕆᐊᖃᓪᓚᕆᒃᑐᖅ  

(a) ᕿᒥᕐᕈᓇᒃᑲᓂᕆᐊᖃᖅᑐᓂᒃ; ᐅᕝᕙᓘᓐᓃᑦ  
(b)  ᐃᓕᓴᕆᓗᓂᐅᒃ ᑭᒡᓕᖏᓐᓄᑦ ᐱᔾᔪᑎᓚᕆᖏᓐᓄᑦ ᐊᒻᒪ 

ᐃᓱᒪᒃᓴᖅᓯᐅᕈᑎᓂᒃ ᐅᓂᒃᑳᓕᐊᖑᔪᒥᒃ ᑕᕝᕙᓂ ᐱᖁᔭᕐᒥᒃ.  
 
ᑭᒡᓕᖏᑦ ᓴᖅᑭᑕᐅᔭᕆᐊᖃᓪᓚᕆᒃᑐᓂ 
 (4) ᐱᔾᔪᖓ ᐃᓚᒃᑲᓐᓂᖓᓂ (5), ᑕᕝᕙᓂ ᐃᓚᖓᓂ ᐅᑯᐊ ᐱᖁᔨᖏᑉᐳᖅ 
ᓴᖅᑭᑕᐅᔭᕆᐊᖃᖏᑦᑐᓄᑦ ᓇᓗᓇᐃᕈᑎᓂᒃ 

(a) ᑎᓕᓯᔾᔪᑎᒃᑯᑦ ᑎᒍᐊᕐᓂᕐᒥᒃ ᑭᓯᐊᓂ ᑐᕌᖓᒃᐸᑦ ᓴᖅᑭᑕᐅᔪᓐᓇᖁᓪᓗᒍ 
ᑕᐃᑲᓃᑉᐳᖅ ᑎᒍᐊᕐᓂᕐᒧᑦ ᐱᖁᔭᖓᓂ; ᐅᕝᕙᓘᓐᓃᑦ  

(b) ᓇᓗᓇᐃᖅᑕᐅᓂᐊᕋᓱᒋᒃᐸᑦ ᑭᓇᐅᓂᕐᒥᓂᒃ ᑕᐃᓇ ᐅᓂᑳᓕᐅᖅᑐᕕᓂᖅ 
ᐊᑖᓂ ᐃᓚᖓᓂ 8 ᓄᑕᖅᑲᓄᑦ ᖃᑕᙳᑎᒌᓄᓪᓗ ᐃᑲᔪᖅᑕᐅᓯᐅᓄᑦ 
ᐱᖁᔭᖅ ᐅᕝᕙᓘᓐᓃᑦ ᐱᖁᔨᔪᕕᓂᕐᒥᓪᓗ ᑭᒡᒐᖅᑐᐃᔨᒥᒃ ᕿᒥᕐᕈᓇᒡᓗᓂ 
ᐱᔾᔪᑎᒥᒃ ᑕᕝᕙᓂ ᐱᖁᔭᕐᒥᑦ, ᑭᓯᐊᓂ ᑕᐃᓇ ᐊᖏᖅᓯᒪᓐᓂᕈᓂ 
ᓴᖅᑭᑎᑦᑎᖁᔨᓗᓂ.   

 
ᐊᑦᑕᕐᓇᖅᑐᒥᖁᓇᒋᑦ ᓈᒻᒪᒋᔭᐅᓂᖓ  
  (5) ᑭᒡᒐᖅᑐᐃᔨ ᓴᖅᑭᑎᑦᑎᑐᐃᓐᓇᕆᐊᓕᒃ ᓇᓗᓇᐃᕈᑎᒥᒃ ᐅᕝᕙᓘᓐᓃᑦ ᐅᒃᐱᕆᒍᓂᐅᒃ 
ᓴᖅᑭᑕᐅᓂᖓ ᐱᑕᖃᕈᓂᕋᔭᕈᓂ ᐅᕝᕙᓘᓐᓃᑦ ᒥᒃᖠᒋᐊᕋᔭᖅᐸᑦ ᐊᑦᑕᕐᓇᖅᑐᓗᓂ 
ᐃᓅᔪᓂᖅᑐᖃᕋᔭᖅᐸᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐋᓐᓂᖅᑐᖃᕐᔪᐊᕋᔭᕈᓂ.  
 
ᐱᖃᓯᐅᑎᖏᑦᑐᖅ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᔭᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐱᖁᔭᒧᑦ  
 (6) ᐱᖃᓯᐅᑎᖏᓪᓗᒍ ᒪᓕᒐᑐᐃᓐᓇᕐᒥᒃ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᔭᕆᓂᕐᒧᑦ 
ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ ᐱᖃᓯᐅᑎᖏᑦᑐᖅ ᑭᒡᒐᖅᑐᐃᔨᒧᑦ ᐅᕝᕙᓘᓐᓃᑦ 
ᑭᓇᑐᐃᓐᓇᒧᑦ ᐃᓇᖏᖅᓯᔪᒥᒃ ᐅᕝᕙᓘᓐᓃᑦ ᑭᒡᒐᖅᑐᐃᔨᐅᑉ ᐱᖁᔭᖓᓄᑦ ᐅᕝᕙᓘᓐᓃᑦ 
ᑎᑎᖅᑲᑐᐃᓐᓇᕐᒥᒃ ᐃᖅᑲᓇᐃᔭᕐᕕᖓᓂᒃ ᑭᒡᒐᖅᑐᐃᔨᐅᑉ.   
 
   ᐊᑐᖅᑕᐅᓯᐅᑦ ᓇᓗᓇᐃᕈᑎᐅᓂᒃ  
 
ᕿᒥᕐᕈᓇᒃᑕᐅᔪᓕᒫᖑᑎᓪᓗᒋᑦ ᓇᓗᓇᐃᕈᑎ   
25.  ᑕᒪᒃᑭᑦ ᕿᒥᕐᕈᓇᒃᑕᐅᔪᓕᒫᖑᓂᐊᖅᑎᓪᓗᒋᑦ ᒪᓕᒐᒃᓴᓕᐊᖑᔪᓂᒃ, ᐃᓕᓐᓂᐊᕈᑎᓂᒃ, 
ᐊᑐᐊᒐᕐᓂᒃ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᒐᕙᒪᒃᑯᑦ ᐃᖅᓇᐃᔭᕐᕕᖓᓂᒃ ᐅᕝᕙᓘᓐᓃᑦ 
ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᑕᐅᓯᒪᔪᒧᑦ, ᑭᒡᒐᖅᑐᐃᔨ ᑎᑎᖅᑲᑎᒍᑦ, ᓇᓗᓇᐃᖅᓯᒐᔭᖅᑐᖅ 

ᑐᒡᓕᐊᑕ ᒥᓂᔅᑕᒧᑦ ᑕᐃᑲᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐅᕝᕙᓘᓐᓃᑦ ᐊᖓᔪᖅᑳᖓᑕ 
ᓯᕗᓕᖅᑏᒃᑯᑦ ᐃᖅᓇᐃᔭᖅᑎᖓᓂᒃ, ᖃᓄᐃᑐᐃᓐᓇᖅ ᑕᐃᔭᐅᒍᓂ, ᐅᕝᕙᓘᓐᓃᑦ ᐱᓕᕆᔨᖓᑦ 
ᑕᔅᓱᒪ ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᑕᐅᓯᒪᔪᒧᑦ ᕿᒥᕐᕈᓇᑲᔭᖅᑐᒥᒃ.   
 
ᓇᓗᓇᐃᕈᑎᓂᒃ ᐱᓇᓱᐊᕐᓗᓂ ᐱᔪᓐᓇᐅᑎᖃᕐᓂᖅ  
26.  (1) ᑭᒡᒐᖅᑐᐃᔨ ᓇᓗᓇᐃᕈᑎᒥᒃ ᐱᔪᓐᓇᖅᐳᖅ, ᐃᓱᒪᒋᔭᒥᒍᑦ ᐱᔭᕆᐊᖃᓪᓚᕆᑯᒃᓂ 
ᐱᔭᒃᓴᖏᑎᒍᑦ ᐊᑐᕐᓗᓂ ᐅᕝᕙᓘᓐᓃᑦ ᐱᓕᒻᒪᒃᓴᕐᓗᓂ ᐱᔪᓐᓇᕐᓂᖓᓄᑦ ᑕᐃᑲᓂ ᐱᖁᔭᕐᒥᒃ.  
 
ᓇᓗᓇᐃᕈᑎ 
 (2) ᑭᒡᒐᖅᑐᐃᔨ ᐱᖁᔨᑐᐃᓐᓇᕆᐊᓕᒃ, ᐃᓱᒪᒋᔭᒥᒍᑦ ᓇᓗᓇᐃᕋᔭᖅᑐᒧᑦ ᐱᔪᓐᓇᖅᑕᒥᓂᒃ 
ᑕᐃᑲᓂ ᐃᓚᒃᑲᓐᓂᖓᓂ (1),  

(a) ᐊᑐᐃᓐᓇᐅᑎᑦᑎᓗᓂ ᓇᓗᓇᐃᕈᑎᒥᒃ ᑭᒡᒐᖅᑐᐃᔨᒧᑦ ᐊᔪᓐᓇᕈᓂᑑᐊᕈᓂ; 
ᐊᒻᒪ  

(b) ᑭᒡᒐᖅᑐᐃᔨᒧᑦ ᓴᓇᓗᓂ ᐅᔪᕈᓐᓂᑐᐊᕈᓂ, ᑎᑎᖅᑲᑐᐃᓐᓇᕐᒥᒃ 
ᐅᕝᕙᓘᓐᓃᑦ ᐱᖁᑎᒥᒡᓘᓐᓃᑦ ᐃᓱᒪᒋᔭᒥᒍᑦ ᐊᑐᖅᑎᖃᓪᓚᕆᒃᑲᔭᕈᓂ ᐊᒻᒪ 
ᐱᓯᒪᔭᐅᑐᐃᓐᓇᕆᐊᖃᕈᓂ ᐅᕝᕙᓘᓐᓃᑦ ᐊᐅᓚᑕᐅᒍᓂᒃ ᐃᓄᖕᒥᑦ 

 
ᑐᕌᖓᔪᖅ ᐃᓚᒃᑲᓐᓂᖓ (2) 
 (3) ᐃᓚᒃᑲᓐᓂᖓᓂ (2) ᑐᕌᖓᕗᖅ ᑕᐃᓐᓇᐅᒍᓂ ᐋᒃᑲᓘᓐᓃᑦ 
  (a) ᑕᐃᓐᓇ ᐊᐅᓚᑦᑎᔨᐅᒍᓂ, ᐃᖅᑲᓇᐃᔭᖅᑎᐅᒍᓂ ᐅᕝᕙᓘᓐᓃᑦ  

ᐃᓚᒋᔭᐅᒍᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᑎᑕᐅᓯᒪᒍᓂᒃ; ᐅᕝᕙᓘᓐᓃᑦ  

  (b) ᑎᑎᖅᑲᕆᔭᖅ ᐱᖁᑎᓘᓐᓃᑦ ᐱᓯᒪᑦᑎᔭᐅᒃᐸᑦ ᐅᕝᕙᓘᓐᓃᑦ ᐊᐅᓚᑕᐅᓗᓂ  
   ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ  
   ᐱᔪᓐᓇᕐᓂᖅᑖᑎᐅᑕᐅᓯᒪᔪᒧᑦ.  
 
ᖃᐅᔨᓴᖅᑕᐅᓂᖅ ᓱᓕᓂᐊᕐᓂᕋᖅᑐᒥᒃ ᐃᔾᔪᔪᒥᒃ ᐸᑎᒻᒥᓪᓗᓂ  
 (4) ᑭᒡᒐᖅᑐᐃᔨ ᐃᖅᑲᖅᑐᕐᕕᖕᒧᑦ ᖃᐅᖁᔨᔾᔪᑎᒥᒃ ᑐᓂᓯᑐᐃᓐᓇᕆᐊᓕᒃ ᐊᒻᒪ 
ᖃᐅᔨᓴᕐᓗᓂ ᓱᓕᓂᐊᕐᓂᕋᖅᑐᒥᒃ ᐃᔾᔪᔪᒥᒃ ᐸᑎᒻᒥᓪᓗᓂ ᐅᕝᕙᓘᓐᓃᑦ ᓱᓕᓂᐊᕐᓂᕋᐃᔪᒥᒃ 
ᐃᓱᒪᒋᔭᐅᒥᒍᑦ ᓇᓗᓇᐃᕆᔪᓐᓇᖅ��� ᑖᓐᓇ ᑭᒡᒐᖅᑐᐃᔨ ᐱᔪᓐᓇᖅᑎᑕᐅᕗᖅ ᑕᐃᑲᓂ 
ᐃᓚᒃᑲᓐᓂᖓᓂ (1). 
 
ᓇᓗᓇᐃᕈᑎᒥᒃ ᑭᒡᓕᖏᓐᓂᓪᓗ ᐱᔪᓐᓇᕐᓂᖓ 
 (5) ᐱᖃᓯᐅᑎᖏᓪᓗᒍ ᐃᓚᒃᑲᓐᓂᖓᓂ (1), ᑭᒡᒐᖅᑐᐃᔨ ᐱᔪᓐᓇᕐᓂᖃᖏᑦᑐᖅ 
ᓇᓗᓇᐃᕈᑎᒥᒃ ᓴᖅᑭᑕᐅᒐᔭᖅᑐᒥᒃ ᓈᓚᒃᑏᑦ ᐃᓱᒪᓕᐅᕋᓱᐊᕐᓂᖏᓐᓂᒃ ᑲᑎᒪᔨᓄᑦ 
ᓇᓕᐊᑐᐃᓐᓇᕐᓘᓐᓃᑦ ᑲᑎᒪᔨᕋᓛᓂᒃ ᑐᕌᖓᔪᒥᒃ ᐱᔾᔪᑎᑐᐃᓐᓇᕐᒧᑦ ᐃᔨᕋᖅᑐᑎᔭᐅᔪᓂᒃ 
ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᑐᖅᓴᑕᐅᔭᕆᐊᖃᖏᑦᑐᓂᒃ ᑲᙳᓇᖅᑐᓂᒃ, ᓴᖅᑭᑕᐅᒐᔭᕈᓂᓗ 
ᐊᑦᑕᕐᓇᖅᑑᒐᔭᕈᓂ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒍᓂ.  

ᒪᓕᒐᓕᕆᔨᐅᑉ ᐃᑲᔪᖅᑕᖓᓗ ᓴᐳᒻᒥᔭᖓᓂᖓ 
 (6) ᑖᓐᓇ ᐃᓚᖓᓂ ᑐᕌᖓᕗᖅ ᐱᖃᓯᐅᔾᔨᖏᖢᓂ ᓇᓕᐊᖕᓂᑐᐃᓐᓇᖅ ᐊᓯᖏᓐᓄᑦ 
ᐱᖁᔭᕐᒥᒃ ᐅᕝᕙᓘᓐᓃᑦ ᐱᖁᔭᖓᔪᒥᒃ ᐅᖃᐅᓯᖃᕈᓐᓇᖏᓂᕐᒧᑦ, ᑭᓯᐊᓂ ᐱᖁᔭᐊᔪᖅ ᐱᔾᔪᑎᖃᕈᓂ 
ᒪᓕᒐᓕᕆᔨᐅᑉ ᐃᑲᔪᖅᑕᖓᓗ ᐱᓕᕇᖃᑎᒌᒃᑯᑎᒃ.  
 
ᓴᖅᑭᑕᐅᔭᕆᐊᖃᖅᑐᖅ 
 (7) ᐃᓄᖕᒥᑦ ᐱᓯᒪᑦᑎᔪᒥᒃ ᐊᐅᓚᑦᑎᔪᒥᒡᓘᓐᓃᑦ ᓇᓗᓇᐃᕈᑎᒥᒃ ᑭᒡᒐᖅᑐᐃᔨᐅᑉ 
ᐱᔪᓐᓇᖅᑕᒥᓂᒃ ᑕᐃᑲᓂ ᐃᓚᒃᑲᓐᓂᖓᓂ (1) ᓴᖅᑭᑕᐅᒐᔭᖅᐳᑦ ᑖᔅᓱᒧᖓ. 
 
ᓴᖅᑭᑎᑦᑎᔪᓐᓇᕐᓂᖅ  
27. (1) ᑖᓐᓇ ᐱᖁᔭᖅ ᐱᔾᔪᑎᖃᖅᐳᖅ, ᑭᒡᒐᖅᑐᐃᔨ ᐱᓕᕆᐊᖃᖅᑐᖅ ᐱᖁᔭᒥᒍᓪᓘᓐᓃᑦ 
ᐃᒪᓐᓇᐅᓕᑐᐃᓐᓇᕆᐊᓕᒃ, ᐱᓪᓗᒍ ᕿᒥᕐᕈᔭᒥᒍᑦ, ᐃᑲᕐᕋᓕᐅᖅᑎᓪᓗᒍ ᓈᒻᒪᒃᑐᒥᒃ 
ᖃᓄᐃᑦᑐᑐᐃᓐᓇᕐᒥᒃ ᐱᓕᕆᐊᕆᔭᒥᒍᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᑎᑕᐅᓯᒪᔪᒧᑦ ᐊᑐᖅᑕᐅᔪᒥᒡᓘᓐᓃᑦ ᓄᑕᕋᒃᑯᕕᖕᒥᑦ ᒪᒃᑯᒃᑐᑯᒃᕕᖕᒥᓘᓐᓃᑦ.  
 
ᐃᓯᕈᓐᓇᖅᓂᖅ ᐃᒡᓗᒋᔭᐅᔪᓄᑦ ᐱᔪᓐᓇᐅᑏᑦ  
 (2) ᐱᖃᓯᐅᑎᖏᓪᓗᒍ ᐃᓚᒃᑲᓐᓂᖓᓂ (1), ᑭᒡᒐᖅᑐᐃᔨ ᐱᓕᕆᖃᖅᑐᒥᒡᓘᓐᓃᑦ 
ᐱᖁᔭᖓᑕ ᑭᒡᒐᖅᑐᐃᔨᐅᑉ ᐃᒪᓐᓇᐃᓕᐅᕋᔭᖏᑦᑐᖅ, ᐊᖏᖏᑎᓪᓗᒍ ᐃᒡᓗᖃᑎᐅᔪᑉ, 
ᐱᓕᒻᒪᒃᓴᕐᓗᓂ ᐱᔪᓐᓇᕐᓂᕐᒥᒍᑦ ᐊᑐᕐᓗᓂ ᐃᓯᕈᓐᓇᕐᓗᓂ ᐊᑐᖅᑕᐅᔪᒥᓗ ᓇᖕᒥᓂᖁᑎᒋᔭᐅᔪᒧᑦ 
ᐃᒡᓗᒥᑦ, ᑭᓯᐊᓂ ᑕᐃᑲᓂ ᐱᓐᓇᐅᑎᖃᕐᓗᓂ ᐃᓯᕈᓐᓇᐅᑎᒥᒃ ᐊᑖᓂ ᐃᓚᒃᑲᓐᓂᖓᓂ (3).   
 
ᐱᔪᓐᓇᐅᑎᑦ 
 (3) ᐃᖅᑲᑐᐃᔨᕋᓛᖅ ᓈᒻᒪᒃᓴᕈᓂ ᓇᓗᓇᐃᕈᑎᒥᒃ ᐱᑕᖃᖅᑎᓪᓗᒍ ᐸᐃᐹᖁᑎᒥᒃ 
ᐸᑎᒥᓗᓂ ᓱᓕᓂᐊᕐᓂᕋᕈᑎᒥᒃ ᐅᕝᕙᓘᓐᓃᑦ ᓱᓕᓂᐊᕐᓂᕋᕈᑎᒥᒃ ᐅᒃᐱᕆᔭᐅᒍᓂ 
ᐊᑐᕆᖃᓪᓚᕆᒃᑐᖅ ᐃᓯᕐᓗᓂ ᐃᒡᓗᒧᑦ ᐊᑐᖅᑕᐅᔪᒥᒃ ᓇᖕᒥᓂᕆᔭᕐᒧᑦ ᐃᒡᓗᒧᑦ ᐱᔾᔪᑎᒋᓗᒍ 
ᕿᒥᕐᕈᔭᐅᓂᖓᓄᑦ ᑕᕝᕙᓂ ᐱᖁᔭᕐᒥᒃ, ᑐᓂᓯᑐᐃᓐᓇᕆᐊᓕᒃ ᐱᔪᓐᓇᐅᑎᒥᒃ ᐃᓯᕈᓇᖁᓗᒍ ᑕᔅᓱᒪ 
ᐊᑎᖅᑲᑐᒧᑦ ᐱᔪᓐᓇᐅᑎᒥᒃ.  
 
ᓇᓗᓇᐃᕈᑎ ᐃᓯᕈᓐᓇᕐᓂᖓᓄᑦ ᐃᒡᓗᒋᔭᕐᒥᒃ 
 (4) ᐃᓯᖅᑎᓪᓗᒍ ᓇᒥᑐᐃᓐᓇᖅ ᐃᒡᓗᒋᔭᕐᒥᒃ ᑕᕝᕙᓂ ᐃᓚᖓᓂ, ᑭᒡᒐᖅᑐᐃᔨ 
ᐃᓇᖏᖅᓯᔪᕐᓘᓐᓃᑦ ᐱᖁᔭᖓᑕᓘᓐᓃᑦ ᑭᒡᒐᖅᑐᐃᔨᐅᑉ ᓇᓗᓇᐃᖅᓯᔭᕆᐊᖃᖅᑐᖅ, 
ᑕᐃᒪᐃᑦᑕᕆᐊᖃᕐᓂᕈᓂ,  

(a) ᑐᒡᓕᐊᑕ ᒥᓂᔅᑕᐅ ᒐᕙᒪᒃᑯᒃ ᐃᖅᑲᓇᐃᔭᕐᕕᖓᓂᒃ ᐱᓕᕆᐊᕆᔭᖓᓂᒃ 
ᐃᒡᓗᖁᑎᒋᔭᐅᔪᒧᑦ,  

(b) ᐊᖓᔪᖅᑳᖓᒃ ᓯᕗᓕᖅᑎᒃᑯᑦ ᐃᖅᑲᓇᐃᔭᖅᑎᖓᑦ, ᑭᓇᑐᐃᓐᓇᖅ 
ᐊᑎᖅᑲᑐᒥᒃ, ᐊᐅᓚᑦᑎᔨᖓᑕᓘᓐᓃᑦ ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ ᐱᓕᕆᐊᖃᖅᑐᒥᒃ ᐃᒡᓗᒋᔭᐅᔪᓄᑦ; 
ᐅᕝᕙᓘᓐᓃᑦ 

(c)  ᐊᐅᓚᑦᑎᔨᐅᔪᖅ ᓱᕈᓯᒃᑯᕕᖕᒥᑦ ᒪᒃᑯᒃᑐᑯᕕᖕᒥᓘᓐᓃᑦ.  

ᐱᔾᔪᑎᖓ ᐃᓚᖏᓐᓄᑦ ᒪᓕᒋᐊᓕᖕᓂᑦ  
28.  (1) ᐱᔾᔪᑎᖓ ᐃᓚᒃᑲᓐᓂᖏᑦ 26(5) ᐊᒻᒪ (6), ᒪᓕᒋᐊᓕᒃ ᒪᓕᒐᖅᑎᒍᑦ 
ᐱᔪᓐᓇᖅᑎᑕᐅᔪᑦ ᐱᖁᔭᐅᔪᓪᓘᓐᓃᑦ ᑎᒍᒥᐊᖅᓯᓂᕐᒧᑦ ᑎᑎᖅᑲᖁᑎᒋᔭᐅᔪᒥᒃ ᐱᖁᑎᒥᒡᓘᓐᓃᑦ, 
ᐅᕝᕙᓘᓐᓃᑦ ᑭᐅᔪᖃᕈᒥᖏᑎᓪᓗᒍ ᐊᐱᖅᑯᑎᒥᒃ, ᑭᒡᓕᖓᑎᒍᑦ ᓴᖅᑭᑎᑦᑎᓂᕐᒧᖅ ᑭᐅᓂᕐᒥᓪᓘᓐᓃᑦ 
ᐊᑦᑕᕐᓇᖅᑑᒐᔭᕈᓂ ᑭᒃᑯᑐᐃᓐᓇᓄᖅ ᑐᓴᖅᑕᐅᒍᓂ, ᑐᕌᖓᖏᑉᐸᑦ ᐱᓪᓗᒍ ᕿᒥᕐᕈᔭᖓᑕ 
ᑭᒡᒐᖅᑐᐃᔨᐅᑉ.  
 
ᐊᔾᔨᖓ  
 (2) ᐱᖃᓯᐅᑎᖏᓪᓗᒍ ᒪᓕᒐᑐᐃᓐᓇᕐᒥᒃ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᙳᓇᖅᑐᒥᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ, ᒪᓕᒐᖓᑦ ᑕᐃᑲᓂ ᐱᖁᔭᕐᒥᑦ ᐊᑐᐊᒐᕐᒥᓘᓐᓃᑦ 
ᓴᓇᓯᒪᔪᖅ ᐱᖁᔭᕐᒥᒃ ᐊᓯᐊᓂᒡᓘᓐᓃᑦ ᐱᖁᔭᐅᓯᒪᔪᒥᒃ ᐃᓄᖕᒥᑦ ᓂᓪᓕᖁᔭᐅᖏᑦᑐᒥᒃ 
ᐃᔨᕋᖅᑑᑎᓐᓇᖁᓗᒍ ᐱᔾᔪᑎᖃᖅᑐᒥᒃ, ᐅᕝᕙᓘᓐᓃᑦ ᓴᖅᑭᑕᐅᖁᔭᐅᖏᓪᓗᓂ ᓇᓗᓇᐃᕈᑎᒥᒃ 
ᑐᕌᖓᔪᒥᒃ, ᐱᔾᔪᑎᖃᖏᑦᑐᒧᑦ ᐱᓪᓗᒍ ᕿᒥᕐᕈᓂᖓᑕ ᑭᒡᒐᖅᑐᐃᔨᐅᑉ, ᐊᒻᒪ ᐃᓄᒃ ᐱᖁᔭᖓᑦ 
ᑭᒡᒐᖅᑐᐃᔨᐅᑉ ᐊᑐᐃᓐᓇᐅᖁᔭᖓᑦ ᓇᓗᓇᐃᕈᑎ ᓴᓇᓗᓂᓘᓐᓃᑦ ᑎᑎᖅᑲᒥᒃ ᐱᖁᑎᒥᒡᓘᓐᓃᑦ 
ᐃᖅᑲᖅᑐᐃᕕᖕᒥᑦ ᖃᐃᖁᔨᔾᔪᑎᒥᒡᓘᓐᓃᑦ ᑭᒡᒐᖅᑐᐃᔨᒧᑦ ᓇᓗᓇᐃᖁᔨᓗᓂ, 
ᑐᓂᓯᔪᒪᑐᐃᓐᓇᕆᐊᓕᒃ ᓇᓗᓇᐃᕈᑎᒥᒃ, ᓴᓇᓗᓂ ᑎᑎᖅᑲᒥᒃ ᐱᖁᑎᒥᒡᓘᓐᓃᑦ ᐊᖏᖏᓗᓂ 
ᑭᐅᓗᓂ ᐊᐱᖅᑐᑎᒥᒃ ᑭᒡᓕᖓᑎᒍᑦ ᒪᓕᒐᐅᑉ.  
 
ᓴᐳᔾᔭᐅᔾᔪᑎᖏᑦ ᐃᓚᖏᓐᓄᑦ ᐱᕋᔭᖕᓂᕐᒧᑦ  
29. ᐸᓯᔭᒃᓴᐅᔪᖃᖏᑦᑐᒥᒃ ᐱᕋᔭᖕᓂᕐᒧᑦ ᐊᓯᐊᓂᒃ ᐱᖁᔭᕐᒥᑦ ᐱᔾᔪᑎᖓᓄᑦ ᒪᓕᓕᖅᓯᓂᕐᒧᑦ 
ᐱᖁᔭᐅᔪᒥᒃ ᐅᕝᕙᓘᓐᓃᑦ ᐱᖁᔭᖓᓄᑦ ᑭᒡᒐᖅᑐᐃᔨ ᐊᑐᐃᓐᓇᐅᑎᑦᑎᓗᓂ ᓇᓗᓇᐃᕈᑎᒥᒃ 
ᐅᕝᕙᓘᓐᓃᑦ ᓴᓇᓇᓱᒡᓗᓂ ᑎᑎᖅᑲᖁᑎᒥᒃ ᐱᖁᑎᒥᒡᓘᓐᓃᑦ ᐅᕝᕙᓘᓐᓃᑦ ᐱᔾᔪᑎᖃᕐᓗᓂ 
ᐊᐱᖅᑯᑎᒥᒃ ᑭᐅᔭᕆᐊᒃᓴᖅ ᕿᒥᕐᕈᔭᐅᔪᒥᒃ ᑕᑯᓇᒃᑕᖓᑕ ᑭᒡᒐᖅᑐᐃᔨᑉ.  
 
ᓴᖅᑭᑎᑦᑎᓂᖅ ᓇᓗᓇᐃᕈᑎᒥᒃ 
30. ᑭᓯᐊᓂ ᐃᖅᑲᖅᑐᐃᔪᖃᖅᑎᓪᓗᒍ ᐃᓄᖕᒥᑦ ᓱᓕᓂᐊᕐᓂᕋᐃᔪᒥᒃ ᓴᒡᓗᔪᖃᖅᑎᓪᓗᒍ,  
ᐅᓂᒃᑳᓕᐅᖅᑐᖃᖅᑎᓪᓗᒍ ᑭᐅᔪᖃᖅᑎᓪᓗᒍᓘᓐᓃᑦ ᓇᓗᓇᐃᕈᑎᒥᒡᓘᓐᓃᑦ ᑐᓂᓯᔪᖃᖅᑎᓪᓗᒍ 
ᐊᓯᒥᓂᒡᓘᓐᓃᑦ ᐱᓪᓗᒍ ᕿᒥᕐᕈᔭᖓᑦ ᑭᒡᒐᖅᑐᐃᔨᐅᑉ ᓴᖅᑭᑕᐅᔭᕆᐊᖃᖏᑦᐸᑦ ᓇᓗᓇᐃᕈᑎᒥᒃ 
ᑕᐃᔅᓱᒧᖓ ᐃᓄᖕᒥᑦ ᐃᖅᑲᖅᑐᑕᐅᔪᒥᒃ ᖃᐃᔨᓴᖅᑕᐅᔪᒥᒃ ᐅᕝᕙᓘᓐᓃᑦ ᐊᓯᖓᓂᒃ 
ᐱᓕᕆᐊᕆᔭᐅᔪᒥᒃ. 
 
ᑭᒡᒐᖅᑐᐃᔨ ᖃᐅᔨᒪᔨᒋᔭᕐᒥᒃ ᐊᔭᐅᖅᓯᖏᑎᓪᓗᒍ  
31. ᑭᒡᒐᖅᑐᐃᔨ ᐊᓯᖏᓂᓗ ᐃᓄᖕᒥᑦ ᐃᖅᑲᓇᐃᔭᓚᐅᑲᒃᑐᒥᒃ ᐱᖁᔭᖓᓂᓘᓐᓃᑦ 
ᑭᒡᒐᖅᑐᐃᔨᐅᑉ ᐊᔭᐅᖅᓯᖏᑉᐸᑦ ᖃᐅᔨᒪᔨᒋᔭᕐᒥᒃ ᐱᓪᓗᒍ ᓇᓗᓇᐃᕈᑎᑐᐃᓐᓇᕐᒥᒃ 
ᓇᓗᓇᐃᕈᑎᒥᒡᓘᓐᓃᑦ ᐱᔪᒥᒃ ᐱᓕᕆᐊᖃᕐᓗᓂ ᐱᔭᒃᓴᖏᑎᒍᑦ ᐅᕝᕙᓘᓐᓃᑦ ᐱᓕᒻᒪᒃᓴᕐᓗᓂ 
ᐱᔪᓐᓇᕐᓂᕐᒥᑎᒍᑦ ᑕᕝᕙᓂ ᐱᖁᔭᕐᒥᒃ.  
 

ᑭᒡᓕᖏᑦ ᐊᓯᖏᓐᓄᑦ ᓄᓇᓖᑦ ᐊᕕᒃᑐᖅᓯᒪᔪᓄᑦ 
 
ᑭᒡᓕᖏᑦ ᐊᓯᖏᓐᓄᑦ ᓄᓇᓖᑦ ᐊᕕᒃᑐᖅᓯᒪᔪᓄᑦ 
32. (1) ᐱᑕᖃᖏᑦᑐᖅ ᑕᕝᕙᓂ ᐱᖁᔭᕐᒥᒃ ᐱᔪᓐᓇᖅᑎᑦᑎᖏᑉᐳᖅ ᑭᒡᒐᖅᑐᐃᔨ ᕿᒥᕐᕈᓗᓂ 

  (a) ᐃᓱᒪᓕᐅᕆᔭᖅ, ᐱᖁᔭᐅᔪᖅ, ᖃᓄᐃᓕᐅᕆᐊᒃᓴᖅ  
   ᑎᓕᓯᔾᔪᑎᓘᓐᓃᑦ ᖁᔭᓈᓯᑎᓗᒍᓘᓐᓃᑦ ᑲᒥᓯᓇᒧᑦ, ᒪᓕᒐᓕᐅᕐᕕᒃ  
   ᐊᓯᖏᓐᓄᓘᓐᓃᑦ ᑲᑎᒪᔨᕋᓛᓂᒃ, ᓯᕗᓕᖅᑏᒃᑯᑦ ᑲᑎᒪᔨᖏᓐᓂᓘᓐᓃᑦ  
   ᐅᕝᕙᓘᓐᓃᑦ ᑲᑎᒪᕋᓛᖏᓐᓗ;  
  (b) ᑎᓕᓯᔾᔪᑎ, ᐃᓱᒪᓕᐅᕆᔭᖅ ᖁᔭᓈᖅᓯᔪᖃᑎᓪᓗᒍᓘᓐᓃᑦ  
   ᐃᖅᑲᖅᑐᐃᕕᖕᒥᑦ ᐃᖅᑲᖅᑐᐃᔨᒥᒡᓘᓐᓃᑦ ᐃᖅᑲᖅᑐᐃᔨᕋᓛᒥᒡᓘᓐᓃᑦ  
   ᖃᓄᐃᓕᖁᔨᓂᐊᖅᑎᓪᓗᒍᓘᓐᓃᑦ ᐅᕝᕙᓘᓐᓃᑦ ᐊᓯᖏᑦ 
   ᐱᓕᕆᐊᕆᔭᑦ;  

(c)    ᐃᓱᒪᓕᐅᕆᔭᖅ, ᐱᖁᔭᐅᓯᒪᔪᖅ, ᖃᓄᐃᓕᐅᖁᔭᐅᔪᖅ    
   ᖁᔭᓈᖅᑕᐅᔪᕐᓘᓐᓃᑦ  ᓱᓕᑎᑦᐊᕐᓂᕐᒧᑦ ᑲᒥᓯᓇᖓᑦ, ᓇᓗᓇᐃᕈᑎᓂᒃ  
    ᑲᙳᓇᖅᑐᓂᓪᓗ ᑲᒥᓯᓇᖓᑦ  ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ  
    ᑲᒥᓯᓇᖓᑦ; ᐅᕝᕙᓘᓐᓃᑦ  

(d)     ᑎᓕᓯᔾᔪᑎ, ᐃᓱᒪᓕᐅᕆᔭᖅ, ᐱᖁᔭᐅᓯᒪᔪᖅ, ᖃᓄᐃᓕᐅᖁᔭᐅᔪᖅ,  
    ᖁᔭᓈᖅᑕᐅᔪᕐᓘᓐᓃᑦ ᑭᓇᑐᐃᓐᓇᕐᒧᑦ ᐱᔪᓐᓇᐅᑎᖏᓐᓄᑦ  
  ᐋᖅᑭᐊᖅᑎᑦᑎᔩᑦ.  

   
ᑭᒡᓕᖓ 
 (2) ᐃᓚᒃᑲᓐᓂᖓᓂ (1) ᐱᔪᓐᓇᖅᑎᑦᑎᖏᑉᐳᖅ ᕿᒥᕐᕈᓂᕐᒥᒃ ᒪᓕᒐᒃᓴᓕᐊᕆᓂᕐᒧᑦ 
ᕿᒥᕐᕈᔭᐅᓂᖓᓄᓘᓐᓃᑦ ᖃᓄᐃᓕᐅᖃᖅᑕᑕᖓᓄᑦ ᒪᓕᒐᒃᓴᓕᐊᕆᓂᕐᒧᑦ ᐃᓚᖓᓄᑦ ᑕᒪᒃᑭᑦ 
ᕿᒥᕐᕈᔭᓕᒫᖏᓐᓄᑦ ᑭᒡᒐᖅᑐᐃᔨᐅᑉ.  
 

ᐅᓂᑳᑦ 
 
ᐅᓂᑳᓕᐅᕆᐊᖃᕐᓚᕆᒃᑐᑦ ᕿᒥᕐᕈᓇᒃᑕᐅᑎᓪᓗᒋᑦ 
33. (1) ᕿᒥᕐᕈᔭᐅᔭᕇᑐᖃᕇᖅᑎᓪᓗᒍ, ᑭᒡᒐᖅᑐᐃᔨ ᐅᓂᒃᑳᓕᐅᕋᔭᖅᑐᖅ ᖃᓄᐃᑦᑐᓂᖓᓄᑦ 
ᕿᒥᕐᕈᔭᒥᓂᒃ ᐃᒪᓐᓇ  

(a) ᐃᓱᒪᓗᑎᒋᔭᖓᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐅᕝᕙᓘᓐᓃᑦ 
 ᑎᓕᔭᐅᓂᒃᑯᑦ ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ;   
(b) ᐃᓄᒃ ᐊᑕᐅᓯᖏᑦᑐᒥᓘᓐᓃᑦ, ᐱᑕᖃᖅᐸᑦ, ᑭᓇ ᖃᓄᐃᓕᐅᕐᓂᕐᒪᖔᑦ  
 ᖁᔭᓈᑕᐅᔪᖃᖅᑎᓪᓗᒍ ᑕᐃᒃᑯᐊ ᕿᒥᕐᕈᔭᐅᔪᑦ; ᐊᒻᒪ  
(c) ᐃᓄᒃ ᐊᑕᐅᓯᖏᑦᑐᒥᓘᓐᓃᑦ, ᐱᑕᖃᖅᐸᑦ, ᐊᑐᐃᓐᓇᐅᑎᑦᑎᔪᕕᓂᕐᒥᒃ 

ᕿᒥᕐᕈᓇᒋᐊᖃᓕᖅᑐᕕᓂᕐᒥᒃ.   
 
ᐊᓯᖏᓪᓗ ᐱᖁᔭᐅᓯᒪᔪᑦ 
 (2) ᐅᓂᒃᑳᓕᐊᖅ ᑎᑎᕋᖅᓯᒪᔪᒥᒃ (1)(a) ᐱᖃᓯᐅᔾᔨᔭᕆᐊᖃᖅᐳᖅ ᐱᔾᔪᑎᖓᓂᒃ, 
ᐊᑐᕐᓗᓂ ᐅᕝᕙᓘᓐᓃᑦ ᖃᓄᐃᑦᑐᕈᓘᔭᕐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪ ᐅᒃᐱᕆᔭᖏᓐᓂᒃ 
ᑐᕌᖓᔪᒥᒃ ᖃᓄᐃᑦᑐᓂᖓᓄᑦ ᕿᒥᕐᕈᔭᐅᔪᒥᒃ.  
  
ᐅᓂᑳᓕᐅᕆᐊᖃᓪᓚᕆᒃᑐᖅ ᕿᒥᕐᕈᔭᐅᑎᓪᓗᒋᑦ  
 (3) ᕿᒥᕐᕈᔭᕇᖅᑎᓪᓗᒋᑦ ᒫᓐᓇᑲᐅᑎᒋ, ᑭᒡᒐᖅᑐᐃᔨ ᐅᓂᒃᑳᓕᐅᕋᔭᖅᑐᖅ ᐱᓪᓗᒋᑦ 
ᕿᒥᕐᕈᔭᐅᔪᖅ ᐃᒪᓐᓇ  

(a) ᐊᖓᔪᑳᕆᔭᖅ ᕿᑐᕐᖓᖓᓂᒃ ᒪᒃᑯᒃᑐᓄᓪᓘᓐᓃᑦ ᐱᓪᓗᒍ ᑭᓇ 
ᕿᒥᕐᕈᓇᒃᑕᐅᓚᐅᕐᒪᖔᖅ ᐅᕝᕙᓘᓐᓃᑦ ᐸᖅᑭᔨᐅᔪᒥᒡᓘᓐᓃᑦ ᓄᑕᕋᕐᒥᒃ 
ᒪᒃᑯᒃᑐᒧᓪᓘᓐᓃᑦ; ᐊᒻᒪ 

(b) ᓄᑕᕋᖅ ᒪᒃᑯᒃᑐᓪᓘᓐᓃᑦ ᐱᓪᓗᒍ ᑭᓇ ᕿᒥᕐᕈᔭᐅᓚᐅᕐᒪᖔᑦ.   
 
ᑭᒡᓕᒋᔭᖅ 
 (4) ᐃᓚᒃᑲᓐᓂᖓᓂ (3) ᐱᖃᓯᐅᑎᖏᑉᐳᖅ ᐃᓱᒪᒋᔭᐅᖓᑕ ᑭᒡᒐᖅᑐᐃᔨᐅᑉ ᐊᑲᐅᓂᖅᐹᒥᒃ 
ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᓂᒃᑳᓕᐊᖅ ᓴᓇᓯᒪᖏᑐᐃᓐᓇᕆᐊᓕᒃ ᓇᓕᐊᑐᐃᓐᓇᖅ ᑕᒪᒃᑭᓪᓘᓐᓃᑦ 
ᑎᑎᕋᖅᓯᒪᔪᑦ (3)(a) ᐊᒻᒪ (b).  

 
ᖃᓄᖅ ᐅᓂᒃᑳᓕᐅᕆᐊᖃᕐᓂᖅ  
 (5) ᑭᒡᒐᖅᑐᐃᔨ ᐱᔪᒪᑐᐃᓐᓇᕆᐊᓕᒃ ᖃᓄᐃᑦᑐᓂᖓᓄᑦ ᐊᒻᒪ ᐋᖅᑭᓯᒪᔭᖓᓂᒃ 
ᐅᓂᒃᑳᓕᐊᖅ ᑕᕝᕙᓂ ᐃᓚᖓᓂ ᐊᒻᒪᓗ ᖃᓄᐃᑦᑐᒐᔭᕐᓂᕈᓂ ᐅᓂᑳᓕᐊᖅ ᑐᓂᔭᐅᔪᖅ. 
 
ᓯᕗᓂᐊᒍᑦ ᓇᓗᓇᐃᖅᓯᓂᖅ  
 (6) ᑭᒡᒐᖅᑐᐃᔨ ᐊᑐᐃᓐᓇᐅᑎᑦᑎᑐᐃᓐᓇᕆᐊᓕᒃ ᐃᓱᒫᓗᑎᖃᖅᑐᒧᑦ ᒐᕙᒪᒃᑯᒃ 
ᐃᖅᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ ᐊᔾᔨᖓᓂᒃ 
ᐅᓂᑳᓕᐊᑐᐃᓐᓇᕐᒥᒃ ᑕᐃᑲᓂ ᐃᓚᒃᑲᓐᓂᖓᓂ (1) ᑐᓂᔭᐅᓚᐅᖏᓐᓂᕐᒥᓂᒃ ᑭᓇᑐᐃᓐᓇᕐᒧᑦ.  
 
ᐅᓂᒃᑳᕆᔭᐅᓚᐅᑲᒃᑐᖅ 
 (7) ᑕᕝᕙᓂ ᐱᑕᖃᖏᑦᑐᖅ ᓄᖅᑲᑎᑦᑎᒐᔭᖏᑦᑐᖅ ᑭᒡᒐᖅᑐᐃᔨᒥᒃ 
ᐅᓂᒃᑳᓕᐅᓚᐅᑲᒃᑲᔭᕈᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ, ᑎᓕᔭᐅᓂᒃᑯᑦ 
ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ ᐃᓄᖕᒥᓘᓐᓃᑦ ᓇᓗᓇᐃᖅᓯᒪᔭᖓᓂᒃ ᐃᓚᒃᑲᓐᓂᖓᓂ (1) 
ᐅᕝᕙᓘᓐᓃᑦ (3) ᑭᓯᐊᓂ ᑭᒡᒐᖅᑐᐃᔨ ᐃᓱᒪᒋᔭᖓᑦ ᓈᒻᒪᒃᑐᒐᔭᕈᓂ.  
 
ᑕᑯᓇᖕᓂᖅ ᐃᓱᒪᒃᓴᖅᓯᐅᕈᑎᓂᒃ 
34. (1) ᑕᒪᐃᑦᑐᖃᖅᐸᑦ, ᕿᒥᕐᕈᓇᒃᑐᖃᕇᑎᓪᓗᒍ ᑭᒡᒐᖅᑐᐃᔨ ᐃᓱᒪᒃᓴᖅᓯᐅᕋᔭᖅᑐᖅ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᑎᓕᔭᐅᓂᒃᑯᑦ ᐱᔪᓐᓇᕐᓂᖅᑖᑎᑕᐅᓯᒪᔪᒥᒡᓘᓐᓃᑦ, ᑭᒡᒐᖅᑐᐃᔨ 
ᐱᖁᔨᑐᐃᓐᓇᕆᐊᓕᒃ ᑖᒃᑯᓄᖓ ᓇᓗᓇᐃᖅᓯᒐᔭᖅᑐᓂᒃ ᐃᑲᕐᕋᖃᖅᑎᐊᕐᓗᓂ ᐊᑐᕐᓂᐊᖅᑕᒥᓂᒃ 
ᐋᖅᑭᓱᖅᓯᒪᓗᑎᒃ ᐅᕝᕙᓘᓐᓃᑦ ᑐᒃᓯᕋᕈᓂ ᐊᒃᑑᑎᒐᔭᖅᑐᓂᒃ ᐃᓱᒪᒃᓴᖅᓯᐅᕈᑎᓂᒃ.  
ᓇᓗᓇᐃᖅᓯᕙᒌᖕᓂᖅ. 
 
ᐅᓂᒃᑳᓕᐅᕐᓂᖅ ᑲᒥᓯᓇᒧᑦ ᓯᕗᓕᖅᑎᒃᑯᒃ ᑲᑎᒪᔨᖏᓐᓂᒃ 
 (2) ᑕᐃᒪᑦᑐᖃᖅᐸᑦ, ᖃᓄᐃᓕᐅᖅᑐᖃᖏᒃᑯᓂ ᐃᑲᕐᕋᖃᑦᑎᐊᕐᓗᓂ ᐅᑯᓂᖓ ᐱᖁᔭᐅᔪᒥᒃ 
ᐊᑖᓂ ᐃᓚᒃᑲᓐᓂᖓᓂ (1), ᐃᓱᒪᒋᔭᖓᑦ ᑭᒡᒐᖅᑐᐃᔨ ᐊᖏᖅᑕᐅᓯᒪᒍᓂ ᓈᒻᒪᑯᓂᓗ, ᑕᐃᓐᓇ 
ᓂᐅᕈᖅᓯᑎᓪᓗᒍ, ᐅᓂᒃᑳᓕᐅᑐᐃᓐᓇᕆᐊᓕᒃ ᐱᔾᔪᑎᒥᒃ, ᐱᖃᓯᐅᔾᔨᓗᓂ ᐊᔾᔨᖓᑕ ᐅᓂᒃᑳᓕᐊᖅ 
ᐃᓚᓕᐅᑎᓯᒪᓗᓂ ᐃᓱᒪᒃᓴᖅᓯᐅᕈᑎᓂᒃ, ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓄᑦ.    
 
ᐅᖃᐅᓯᕆᔭᐅᓯᓚᔪᑦ ᐱᖃᓯᐅᑎᔭᕆᐊᖃᕐᓂᖏᓐᓄᑦ 
 (3)  ᖃᓄᐃᓕᐅᓚᖏᓐᓂᕐᒥᓂᒃ ᑕᐃᑲᓂ ᐃᓚᒃᑲᓐᓂᖓᓂ (2), ᑭᒡᒐᖅᑐᐃᔨ 
ᐃᓱᒪᒋᔭᕆᐊᖃᖅᑕᖏᑦ ᐅᖃᐅᓯᕆᔭᐅᓯᒪᔪᑦ ᐅᑯᓂᖓ ᐱᓗᒍᓘᓐᓃᑦ ᒐᕙᒪᒃᑯᑦ 



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  
 

 21 S.Nu. 2013,c.27 
 

ᐃᖅᑲᓇᐃᔭᕐᕕᖓᓂᒃ ᑎᓕᔭᓂᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᒧᓘᓐᓃᑦ ᐱᓪᓗᒍ ᐃᓱᒪᒋᔭᖏᓐᓄᑦ 
ᐅᕝᕙᓘᓐᓃᑦ ᐃᓱᒪᒃᓴᖅᓯᕈᑎᖏᓐᓄᑦ ᑭᒡᒐᖅᑐᐃᔨᐅᑉ.  
 
ᐅᖃᐅᓯᕆᔭᐅᓯᒪᔪᑦ ᐱᖃᓯᐅᔾᔨᒋᐊᓖᑦ  
 (4) ᐅᓂᒃᑳᓕᐊᖅ ᓴᓇᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ (2) ᐅᖃᐅᓯᕆᔭᐅᓯᒪᔪᑦ 
ᐱᖃᓯᐅᔾᔨᔭᕆᐊᓖᑦ ᐅᕝᕙᓘᓐᓃᑦ ᐅᖃᐅᓯᕆᔭᐅᔪᓘᓐᓃᑦ ᑭᒡᒐᖅᑐᐃᔨᔪᒥᒃ ᒐᕙᒪᒃᑯᑦ 
ᐃᖅᓇᐃᔭᕐᕕᖓᓂᒃ ᑎᓕᔭᐅᓂᒃᑯᑦ ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ.  
 
ᐊᕐᕌᒍᑕᒫᖅ ᐅᓂᒃᑳᓕᐊᖅ  
35. (1) ᑭᒡᒐᖅᑐᐃᔨ ᐃᒪᓐᓇᐃᓕᑐᐃᓐᓇᕆᓕᒃ, ᑕᖅᑭᓂᒃ ᐊᕐᕕᓂᓕᖕᓂᑦ ᖄᖏᐅᑎᓯᒪᑎᓪᓗᒍ 
ᐃᓱᓕᑎᓪᓗᒍ ᑮᓇᐅᔭᑦ ᐊᕐᕌᒍᖓᓂᒃ, ᐱᕙᒌᕐᓗᓂ ᑐᓂᓯᓗᓂᓗ ᐅᖅᑎᒧᑦ ᒪᓕᒐᓕᐅᕐᕕᖕᒥᑦ 
ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓂᒃ ᖃᓄᐃᓕᖅᐸᓪᓕᐊᓂᖓᓄᑦ ᐃᖅᑲᓇᐃᔭᕐᕕᖓᓂᒃ ᐊᒻᒪ 
ᓴᖅᑭᑎᑦᑎᓗᓂ ᐱᔭᒃᓴᖏᓐᓂᒃ ᑭᒡᒐᖅᑐᐃᔨᐅᑉ ᑲᔪᓯᔪᒥᒃ ᐊᕐᕋᒍᒋᔭᒥᓂᒃ, ᐱᖃᓯᐅᑎᓪᓗᓂ 

(a) ᐅᓂᑳᓕᐅᕐᓗᓂ ᖃᓄᐃᑦᑐᓂᖏᓐᓄᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕗᒥᑦ;   
(b) ᓇᐃᓈᖅᓯᒪᔪᓂᒃ ᐅᓂᒃᑳᓕᐅᕐᓗᓂ ᖃᓄᐃᑦᑐᓂᖏᓐᓘᓐᓃᑦ ᐃᒻᒥᒃᑯᑦ ᐊᒻᒪ 

ᐱᔾᔪᑎᓕᒫᖏᓐᓄᑦ ᓄᑕᕋᖅ ᐊᒻᒪ ᒪᒃᑯᒃᑐᓪᓗ ᐃᑲᔫᑎᓂᒃ 
ᐱᓕᕆᐊᖃᓯᐅᙳᒪᖔᑦ ᑭᒡᒐᖅᑐᐃᔨᒧᑦ ᐊᒻᒪ ᖃᓄᐃᑦᑐᓕᕋᔭᕐᒪᖔᑦ ᑖᑯᐊ 
ᐱᓕᕆᐊᕆᔭᖏᑦ.   

(c) ᓇᐃᓈᖅᓯᒪᔪᑦ ᐅᓂᑳᓕᐊᑦ ᖃᓄᐃᑦᑐᓂᖏᓐᓄᓪᓘᓐᓃᑦ ᕿᒥᕐᕈᔭᐅᔪᑦ 
ᑐᕌᖓᔪᒥᒃ ᓄᑕᕋᕐᒧᑦ ᒪᒃᑯᒃᑐᓄᓪᓘᓐᓃᑦ ᑲᑎᙵᔪᓂᒡᓘᓐᓃᑦ ᑖᒃᑯᓄᖓ, 
ᐅᕝᕙᓘᓐᓃᑦ ᐃᓅᔪᓃᖅᑐᖃᖅᑎᓪᓗᒍ ᐋᓐᓂᖅᑐᖃᕐᔪᐊᖅᑎᓪᓗᒍᓘᓐᓃᑦ 
ᑖᒃᑯᓄᖓ, ᐊᒻᒪ ᖃᓄᐃᖁᔭᒥᓂᒃ ᐅᖃᐅᔾᔨᒋᐊᕐᓂᕐᒧᑦ ᓇᓕᐊᑐᐃᓐᓇᖅ 
ᐱᖁᔭᐅᔪᓂᒡᓘᓐᓃᑦ ᐱᓪᓗᒍ ᕿᒥᕐᓂᕐᒧᑦ;  

(d) ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᓇᓗᓇᐃᕈᑎᓂᒡᓘᓐᓃᑦ ᓇᓕᐊᑐᐃᓐᓇᖅ 
ᑕᒪᒃᑭᓕᒫᖅ ᕿᒥᕐᕈᔭᐅᔪᑦ ᑕᒃᑯᐊ ᒪᓕᒐᓴᓕᐊᖑᔪᓕᕆᓂᕐᒧᑦᒪ 
ᐊᑐᐊᒐᓕᕆᓂᕐᒧᑦ, ᐃᓕᓐᓂᐊᕈᑎᓄᑦ ᐊᒻᒪ ᐱᔨᑦᑎᖅᑕᐅᔪᑦ ᐊᒻᒪ 
ᓇᓕᐊᑐᐃᓐᓇᖅ ᐅᖃᐅᔾᔨᒋᐊᖅᑕᓯᐅᓄᑦ ᖃᓄᐃᖁᔭᐅᔪᒥᒃ ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᑎ ᐱᓪᓗᒍ ᕿᒥᕐᕈᔭᐅᔪᓂᒃ;  

(e) ᓇᐃᓈᓯᒪᔪᑦ ᐅᓂᒃᑳᓕᐊᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᑦ ᓇᓕᐊᑐᐃᓐᓇᖅ 
ᐅᓂᒃᑳᓕᐊᑦ ᓴᓇᔭᐅᓯᒪᔪᑦ ᑲᒥᓯᓇᐅᑉ ᑕᐃᑲᓂ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓂᒃ ᐊᑖᓂ ᐃᓚᒃᑲᓐᓂᖓᓂ 34(2); 

(f) ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᓇᓗᓇᐃᕈᑎᓂᒡᓘᓐᓃᑦ ᓇᓕᐊᑐᐃᓐᓇᖅ 
ᕿᒥᕐᕈᔭᐅᔪᒥᒃ ᑕᐃᑲᓂ ᑭᒡᒐᖅᑐᐃᔨᐅᓚᐅᑲᒃᑐᒥᒃ;  

(g) ᐅᓂᒃᑳᓕᐊᖅ ᑭᒃᑯᑐᐃᓐᓇᕐᓄᑦ ᐃᓕᓴᕐᕕᖕᒥᑦ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᓯᐅᓄᑦ ᑕᐃᔅᓱᒪ ᑭᒡᒐᖅᑐᐃᔨᐅᑉ 
ᐱᓕᕆᐊᕆᓯᐅᖏᑦ;   

(h) ᓇᓗᓇᐃᖅᓯᒪᔪᒥᒃ ᑐᕌᖓᔪᒥᒃ, ᐊᑐᖅᑕᐅᓯᐅᑦ ᐅᕝᕙᓘᓐᓃᑦ 
ᖃᓄᐃᑦᑐᕈᓗᔭᐃᑦ ᐃᓄᐃᑦ ᐃᓕᖅᑯᓯᖏᓐᓄᑦ ᐅᒃᐱᕆᔭᕐᒥᒍᑦ 
ᐱᓕᕆᐊᕆᓯᐅᖏᑦ ᑭᒡᒐᖅᑐᐃᔨᐅᑉ;  

(i) ᑎᒃᑯᐊᖅᑕᐅᓯᒪᔪᖅ ᐊᒻᒪ ᐱᓕᕆᐊᕆᔭᐅᓯᐅᑦ ᑕᐃᔅᓱᒪ 
ᑭᒡᒐᖅᑐᐃᔨᓚᐅᑲᒃᑐᑦ; ᐊᒻᒪ  

(j)   ᑮᓇᐅᔭᓄᑦ ᐅᓂᒃᑳᓕᐊᑦ ᐃᖅᑲᓇᐃᔭᕐᕕᖓᓄᑦ ᑭᒡᒐᖅᑐᐃᔨᐅᑉ.  
 

ᐊᓯᖏᑦ ᐅᓂᒃᑳᓕᐊᑦ  
 (2) ᐱᓪᓗᒍ ᐊᕐᕌᒍᑕᐅᒫᖅᓯᐅᑎᓄᒃ ᐅᓂᒃᑳᓕᐊᓂᒃ, ᑭᒡᒐᖅᑐᐃᔨ  
ᐅᓂᒃᑳᓕᐅᑐᕆᐃᓐᓇᕆᐊᖃᖅᐳᖅ ᓈᒻᒪᒋᔭᒥᓂᒃ ᑖᒃᑯᓄᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᓄᓇᕘᒥᐅᑕᓂᒃ ᐊᒻᒪ ᐱᔨᒃᓴᖏᓐᓄᒡᓗ ᐃᖅᓇᐃᔭᕐᕕᖓᓂᒃ ᐊᒻᒪ ᑐᓂᒐᐅᔭᖅᖢᓂᒋᑦ ᐅᖅᑲᑎᒧᑦ.  
 
ᓴᖅᑭᑕᐅᓂᖏᑦ ᐅᓂᒃᑳᓕᐊᑦ  

(3) ᐅᖅᑲᑎ ᐱᒋᐊᖅᑎᑦᑎᒐᔭᖅᑐᖅ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ ᑕᐃᑲᓂ 
ᐃᓚᒃᑲᓐᓂᖓᓂ (1) ᐊᒻᒪ ᐅᓂᒃᑳᓕᐊᑦ ᐃᓚᒃᑲᓐᓂᖓ (2) ᑐᓂᓗᒋᑦ ᒪᓕᒐᓕᐅᕐᕕᖕᒥᑦ 
ᐊᔪᕈᓐᓂᑐᐊᕈᓂ.  

 
ᐊᑐᐃᓐᓇᐅᔭᕆᐊᖃᕐᓂᖏᓐᓄᑦ ᐅᓂᒃᑳᓕᐊᑦ 
 (4) ᑭᒡᒐᖅᑐᐃᔨ ᐅᓂᒃᑳᓕᐅᕋᔭᖅᑐᖅ ᐊᑖᓂ ᑕᕝᕙᓂ ᐃᓚᖓᓂ ᐊᑐᐃᓐᓇᐅᓗᓂ 
ᑭᒃᑯᑐᐃᓐᓇᕐᓄᑦ ᑕᐃᑲᙵᑦ ᖃᓄᐃᓕᖓᓚᐅᕐᒪᖔᓗ ᓈᒻᒪᒋᔭᐅᒥᓂᒃ.  
 
ᓴᖅᑭᑎᑦᑎᑕᐅᔭᕆᐊᖃᖏᓐᓂᖅ ᐅᕝᕙᓘᓐᓃᑦ ᐊᓯᖏᓪᓗ ᓇᓗᓇᐃᖅᓯᔭᕆᐊᖃᖏᓐᓂᖅ 
 (5) ᐱᔾᔪᑎᖓ ᐃᓚᒃᑲᓐᓂᖏ (6) ᐊᒻᒪ (8),  ᑭᒡᒐᖅᑐᐃᔨ ᐃᒪᓐᓇᐅᓕᐅᕆᖃᖏᑦᑐᖅ, 
ᐅᓂᒃᑳᓕᐅᕐᓂ ᐊᑖᓂ ᑕᕝᕙᓂ ᐃᓚᖓᓂ 

(a) ᐅᖃᐅᓯᕆᔭᕆᐊᖃᖏᑕᖏᑦ ᐊᑎᖓᑕ ᑭᓇᑐᐃᓐᓇᕐᒥᒃ ᓱᕈᓯᖅ 
ᒪᒃᑯᒃᑐᒧᓪᓘᓐᓃᑦ ᕿᒥᕐᕈᔭᐅᔪᒥᒃ, ᐊᖓᔪᖅᑳᕆᔭᖅ ᓱᕈᓯᕐᒧᑦ 
ᒪᒃᑯᒃᑐᒧᓪᓘᓐᓃᑦ ᐅᕝᕙᓘᓐᓃᑦ ᐸᖅᑭᔨᒋᔭᐅᔪᒥᒃ ᑖᒃᑯᓄᖓ; ᐅᕝᕙᓘᓐᓃᑦ  

(b) ᐅᖃᐅᓯᖃᕆᐊᖃᖏᓐᓂᖅ ᓇᓗᓇᐃᕈᑎᑐᐃᓐᓇᕐᒥᒃ ᐱᔾᔪᑎᖃᓕᕋᔭᖅᑐᒥᒃ 
ᖃᐅᔨᑎᑦᑎᓗᓂ ᑭᓇᐅᓂᖓ ᓄᑕᕋᑐᐃᓐᓇᕐᒥᒃ ᒪᒃᑯᒃᑐᒧᓪᓘᓐᓃᑦ 
ᕿᒥᕐᕈᔭᐅᓕᕋᔭᖅᑐᒥᒃ, ᐊᖓᔪᖅᑳᕆᔭᖅ ᓄᑕᕋᕐᒧᑦ ᒪᒃᑯᒃᑐᒧᓪᓘᓐᓃᑦ 
ᑭᓇᑐᐃᓐᓇᕐᒧᓘᓐᓃᑦ ᑖᒃᑯᓄᖓ ᐸᖅᑭᔨᐅᓕᕋᔭᖅᑐᒥᒃ. 

 
ᓴᖅᑭᑎᑦᑎᓂᖅ ᐊᖏᖅᓯᒪᔪᖃᖅᑎᓪᓗᒍ  
 (6) ᑭᒡᒐᖅᑐᐃᔨ ᓴᖅᑭᑎᑦᑎᑐᐃᓐᓇᕆᐊᓕᒃ ᐊᑎᕐᓂᒃ ᓇᓗᓇᐃᖅᓯᒪᓗᓂᒡᓘᓐᓃᑦ 
ᑎᑎᕋᖅᓯᒪᔪᓂᒃ (5)(a) ᐊᒻᒪ (b) ᐃᓄᓕᒫᖏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪᓂᒃ 
(5)(a)  ᐅᕝᕙᓘᓐᓃᑦ (b) ᐊᑐᖅᑕᐅᒐᔭᖅᑐᓂᒃ ᓴᖅᑭᑎᑕᐅᓂᖓᓄᑦ ᐊᖏᖅᓯᒪᑎᓪᓗᒍ. 
 
ᐊᖏᖅᓯᒪᑎᓪᓗᒍ ᓄᑕᕋᖅ ᒪᒃᑯᒃᑐᓄᓪᓘᓐᓃᑦ 
 (7) ᐊᖏᖅᓯᒪᑎᓪᓗᒍ ᓱᕈᓯᖅ ᒪᒃᑯᒃᑐᓘᓐᓃᑦ ᐊᑐᖅᑎᖃᖏᑉᐸᑦ ᐱᔾᔪᑎᖏᓐᓂᒃ ᑕᕝᕙᓂ 
ᐃᓚᖓᓂᒃ ᑭᓯᐊᓂ ᑭᒡᒐᖅᑐᐃᔨ ᐃᓱᒪᒋᔭᖓᑦ ᐃᒪᓐᓇ  
  (a) ᓄᑕᕋᖅ ᒪᒃᑯᒃᑐᓄᓪᓘᓐᓃᑦ ᑐᑭᓯᒃᐸᑦ ᐊᒻᒪ ᖃᓄᐃᑦᑐᓕᕋᔭᕈᓂ  
   ᓴᖅᑭᑕᐅᒍᓂ ᓇᓗᓇᐃᖅᓯᒪᔭᖓᑦ ᑕᐃᑲᓂ ᑎᑎᕋᖅᓯᒪᔪᒥᒃ 5(a)  
   ᐅᕝᕙᓘᓐᓃᑦ (b); ᐊᒻᒪ  
  (b) ᐊᖏᕈᓐᓇᑦᑎᐊᕐᓗᓂ. 

ᓴᖅᑭᑎᑦᑎᓂᖅ ᑭᒃᑯᑐᐃᓐᓇᕐᓄᑦ  
 (8) ᑭᒡᒐᖅᑐᐃᔨ ᓴᖅᑭᑎᑦᑎᑐᐃᓐᓇᕆᐊᓕᒃ ᓇᓗᓇᐃᕈᑎᒥᒃ, ᐊᓯᐊᒍᑦ ᐊᑎᕐᓂᒃ, 
ᑕᐃᒪᒃᑲᓗᐊᖅᐸᑦ ᓇᓗᓇᐃᕈᑎᐅᔪᖅ ᐅᖃᐅᓯᕆᔭᐅᒐᔭᕈᓂ ᑭᓇᐅᓂᕐᒥᓂᒃ ᓱᕈᓯᕐᒧᑦ 
ᒪᒃᑯᒃᑐᓄᓪᓘᓐᓃᑦ ᕿᒥᕐᕈᔭᐅᔪᖅ, ᐊᖓᔪᖅᑳᕆᔭᖅ ᓄᑕᖅᑲᕐᒧᑦ ᒪᒃᑯᒃᑐᒧᓘᓐᓃᑦ ᐅᕝᕙᓘᓐᓃᑦ 
ᐸᖅᑭᔨᐅᔪᒥᒃ ᑖᒃᑯᓄᖓ ᐃᒪᓐᓇᐃᑉᐸᑦ 
  (a) ᐃᓱᒪᒋᔭᐅᒥᒍᑦ ᑭᒡᒐᖅᑐᐃᔨ, ᑭᒃᑯᑐᐃᓐᓇᕐᓄᑦ ᐊᑲᐅᓂᖅᐹᒥᒃ  
   ᓴᖅᑭᑎᑦᑎᓂᖅ ᐊᑐᕆᐊᖃᓪᓚᕆᒃᑐᒥᒃ ᑲᙳᓇᖅᑐᓂᖓᓄᑦ ᑭᓇᑐᐃᓐᓇᕐᒥᒃ  
   ᐊᒃᑐᐊᓂᖃᕋᔭᕐᒪᑦ ᐊᑐᖅᑕᐅᖁᓇᒍ ᓴᖅᑭᑕᐅᒍᓂ; ᐅᕝᕙᓘᓐᓃᑦ 
  (b) ᓇᓗᓇᐃᕈᑎ ᑭᒃᑯᑐᐃᓐᓇᕐᓄᑦ ᓇᓗᓇᐃᖅᑕᒐᔭᕐᓂᕈᓂ, ᒪᓕᒐᖅᑎᒍᑦ, 
   ᐊᓯᖓᓂᒃ ᑐᑭᓕᐅᕆᓯᒪᔭᖓᓂᒃ. 
 
ᓇᓗᓇᐃᕈᑎ ᐊᕙᔾᔪᑎᓕᕋᔭᕈᓂ ᐅᓂᒃᑳᓕᐊᖅ 
36. (1) ᐃᒪᓐᓇᐅᓕᕋᔭᖅᑐᖅ ᑭᒡᒐᖅᑐᐃᔨ, ᐅᓂᒃᑳᓕᐅᓚᐅᖏᓐᓂᕐᒥᓂᒃ 
ᐃᓱᒪᒃᓴᖅᓯᐅᕐᓗᓂᓘᓐᓃᑦ ᐊᑖᓂ ᑕᕝᕙᓂ ᐱᖁᔭᕐᒥᒃ ᐊᕙᐅᑕᐅᑐᐃᓐᓇᕆᐊᓕᒃ ᐊᒃᑐᑎᒐᔭᖅᑐᒧᑦ 
ᐃᓄᖕᒥᑦ, ᒐᕙᒪᒃᑯᒃ ᐃᖅᑲᓇᐃᔭᕐᕕᖓ ᑎᓕᔭᐅᓂᒃ ᐱᔪᓐᓇᕐᓂᖅᑖᑎᑕᐅᓯᒪᔪᒥᒃ ᐃᓄᖕᒥᑦ 
ᑐᓴᖅᑎᑦᑎᓗᓂ, ᑖᒃᑯᐊᓗ ᐱᓕᕆᐊᖃᖅᑐᑦ ᐅᓂᑳᓕᐅᖅᑐᑦ ᐃᓱᒪᒃᓴᖅᓯᐅᖅᑐᓪᓘᓐᓃᑦ ᐊᒻᒪ 
ᑐᓂᓯᓗᑎᒃ ᐃᓄᖕᒥᑦ, ᑖᒃᑯᓄᖓ ᐱᓕᕆᐊᖃᖅᑐᓄᑦ ᐱᔪᓐᓇᖅᑎᑦᑎᓗᑎᒃ ᑭᒡᒐᖅᑐᐃᑎᑦᑎᓗᑎᒃ 
ᐱᓪᓗᒍ ᑖᓐᓇ.  
 
ᖃᐅᔨᓇᓱᒋᐊᖃᖏᓐᓂᖅ ᐃᓄᓕᒫᓄᑦ ᐃᖅᑲᖅᑐᐃᑎᑕᐅᓯᐅᓄᑦ ᐱᕋᔭᖕᓂᒃᑯᑦ ᐸᓯᔭᒃᓴᐅᔪᓂᒃ 
 (2) ᑭᒡᒐᖅᑐᐃᔨ ᐃᒪᓐᓇᐅᕋᔭᖏᑦᑐᖅ, ᐅᓂᑳᓕᐊᖅ ᑕᕝᕙᓂ ᐱᖁᔭᕐᒥᒃ, 
ᖃᐅᔨᓇᓱᒋᐊᖃᖏᑦᑐᖅ ᐃᓄᓕᒫᓄᑦ ᐃᖅᑲᖅᑐᐃᑎᑕᐅᓯᐅᓄᑦ ᐱᕋᔭᖕᓂᒃᑯᑦ ᐸᓯᔭᒃᓴᐅᔪᓂᒃ.  
 
ᐅᖃᐅᓯᕆᔭᐅᔪᓂᒃ ᐃᓄᑦ ᐃᓕᖅᑯᓯᖏᓐᓄᑦ, ᐊᓯᖏᓪᓗ ᑖᓐᓇ ᐱᓪᓗᒍ  
 (3) ᑭᒡᒐᖅᑐᐃᔨ ᐅᓂᒃᑳᓕᐅᑐᐃᓐᓇᕆᐊᓕᒃ ᑕᕝᕙᓂ ᐱᖁᔭᕐᒥᒃ ᐱᖃᓯᐅᔾᔨᓗᒍ 
ᐅᖃᐅᓯᕆᔭᐅᔪᓂᒃ ᑖᒃᑯᓄᖓ ᑐᕌᖓᔪᓂᒃ, ᐊᑐᕐᓗᓂ ᖃᓄᐃᓕᖓᕈᓘᔭᖅᑐᓂᒃ ᐃᓄᐃᒃ 
ᐃᓕᖅᑯᓯᖏᓐᓄᑦ ᐅᒃᐱᕆᔭᖏᓐᓄᓗ ᓇᓕᐊᑐᐃᓐᓇᖅ ᐅᓄᓂᖓ ᒪᓕᒐᒃᓴᓕᐊᕆᓂᕐᒧᑦ, 
ᐃᓕᓐᓂᐊᕐᓂᕐᒧᑦ, ᐊᑐᐊᒐᕐᓄᑦ, ᐱᔨᑦᑎᕋᕐᓂᕐᒧᓗ ᓇᓗᓇᐃᑐᐃᓐᓇᖅ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ ᑎᓕᔭᐅᓂᒃᑯᓪᓘᓐᓃᑦ ᐱᔪᓐᓇᕐᓂᖅᑖᑎᑕᐅᓯᒪᔪᓂᒃ ᑐᕌᖓᔪᓄᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᐊᑐᕆᐊᖃᓪᓚᕆᒃᑐᓂᒃ ᐱᔾᔪᑎᓂᒃ ᐅᓂᑳᓕᐊᖑᓲᓄᑦ.  
 

ᐊᑐᐃᓐᓇᐅᑎᑦᑎᓂᖅ ᑭᒃᑯᑐᐃᓐᓇᕐᓄᑦ ᐅᓂᑳᓕᐊᓂᒃ ᐊᒻᒪ ᐊᓯᖏᑦ ᑎᑎᖅᑲᑦ 
 
ᐊᑐᐃᓐᓇᐅᑎᑦᑎᓂᖅ ᑭᒃᑯᑐᐃᓐᓇᕐᓄᑦ ᑎᑎᖅᑲᓂᒃ 
37. (1) ᐅᓂᒃᑳᓕᐊᑦ ᑭᒡᒐᖅᑐᐃᔨᒥᑦ ᑐᕌᖓᔪᒥᒃ ᐃᓚᖓᓂ 35 ᐊᑐᐃᓐᓇᐅᑎᑕᐅᕗᖅ 
ᑭᒃᑯᑐᐃᓐᓇᕐᓄᑦ ᐊᑖᓂ ᐃᓚᒃᑲᓐᓂᖓ 35(4) ᑕᐃᒃᑯᐊ ᑭᒃᑯᑐᐃᓐᓇᕐᓄᑦ ᑎᑎᖅᑲᖁᑎᒋᔭᐅᔪᑦ ᐊᒻᒪ 
ᑭᒡᒐᖅᑐᐃᔨ ᐃᒪᓐᓇᐅᓕᕋᔭᖅᑐᖅ  
  (a) ᐊᑐᐃᓐᓇᐅᑎᑦᑎᓗᓂᒃ ᑭᒃᑯᑐᐃᓐᓇᕐᓄᑦ ᐊᑭᖃᖅᑎᑦᑎᖏᓪᓗᓂ  
   ᖃᕋᓴᐅᔭᒃᑯᑦ ᐃᓕᓴᕆᔭᐅᓗᓂ ᐊᒻᒪ ᐊᐅᓚᑕᖓᑦ ᑭᒡᒐᖅᑐᐃᔨᐅᑉ;  
  (b) ᐊᑐᐃᓐᓇᐅᑎᑦᑎᓗᓂᒃ ᖃᐃᔨᓴᖅᑕᐅᖃᑦᑕᕈᓐᓇᕐᓗᑎᒃ ᐊᑭᖃᑎᖏᓪᓗᓂ 
   ᐃᖅᑲᓇᐃᔭᕐᕕᖓᑕ ᑭᒡᒐᖅᑐᐃᔨᐅᑉ ᐱᖁᔨᑎᓗᒍ ᑭᓇᑐᐃᓐᓇᖅ  

   ᐃᖅᑲᓇᐃᔭᕐᕕᐅᒃ ᐃᑲᕐᕋᖓᓂᒃ ᐅᓪᓗᑯᑦ; ᐊᒻᒪ  
  (c) ᐊᑐᐃᓐᓇᐅᑎᑦᑎᓗᓂ ᐊᔾᔨᖓᓂᒃ ᓇᓕᐊᑐᐃᓐᓇᕐᒥᒃ ᐅᓂᒃᑳᓕᐊᒥᒃ  
   ᐃᓄᖕᒧᑦ ᑕᐃᓐᓇ ᐃᓄᒃ ᐱᖁᔨᑎᓪᓗᒍ.   
 
ᑐᒃᓯᕋᕐᓂᖅ ᐊᓯᖏᓐᓂᑦ ᑎᑎᖅᑲᒃᓂᒃ ᐊᑐᐃᓐᓇᐅᑎᑦᑎᓂᕐᒧᑦ 
 (2) ᑭᓇᑐᐃᓐᓇᖅ ᑐᒃᓯᕋᕐᕈᓐᓇᖅᑐᖅ ᑭᒡᒐᖅᑐᐃᔨᒧᑦ ᐊᑐᐃᓐᓇᐅᑎᑦᑎᖁᔨᓗᓂ ᑎᑎᖅᑲᒥᒃ 
ᐱᓯᒪᔭᖓᑦ ᑭᒡᒐᖅᑐᐃᔨᐅᑉ ᑭᒃᑯᑐᐃᓐᓇᕐᓄᖓᖏᑎᓪᓗᒋᑦ ᑎᑎᖅᑲᑦ.  
 
ᐊᑐᐃᓐᓇᐅᑎᑦᑎᓂᖅ 
 (3) ᑭᒡᒐᖅᑐᐃᔨ ᐊᑐᐃᓐᓇᐅᑎᑦᑎᒐᔭᖅᑐᖅ ᐃᓄᖕᒧᑦ ᑐᒃᓯᕋᖅᑐᒥᒃ ᑎᑎᖅᑲᒥᒃ ᑕᐃᑲᓂ 
ᐃᓚᒃᑲᓐᓂᖓᓂ (2) ᑕᑯᓇᒡᓗᓂᐅᒃ ᑎᑎᖅᑲᖅ, ᐅᕝᕙᓘᓐᓃᑦ ᐊᔾᔨᖓᓂᒃ ᐊᑐᐃᓐᓇᐅᑎᑦᑎᓗᓂ 
ᑎᑎᖅᑲᒥᒃ ᐃᓄᖕᒧᑦ, ᑭᓯᐊᓂ ᑭᒡᒐᖅᑐᐃᔨᐅᑉ ᐃᓱᒪᒋᔭᖓᑦ ᐃᒪᓐᓇᐃᐸᑦ 
  (a) ᑐᒃᓯᕋᖅᑕᐅᔪᖅ ᐊᕿᑦᑐᖓᓵᕐᓂᒃᑯᑦ ᐅᕝᕙᓘᓐᓃᑦ ᐸᒡᕕᓵᕆᒐᔭᕈᓂ;  
   ᐅᕝᕙᓘᓐᓃᑦ  
  (b) ᑐᒃᓯᕋᖅᑕᐅᔪᖅ ᑎᑎᖅᑲᖅ ᐃᓗᓕᖃᕈᓂ ᓇᓗᓇᐃᕈᑎᒥᒃ  
   ᐊᑐᕆᖃᖏᑕᒥᓂᒃ ᐅᕝᕙᓘᓐᓃᑦ ᓴᖅᑭᑕᕆᐊᖃᖏᒃᑯᓂ ᐅᕝᕙᓘᓐᓃᑦ  
   ᓇᓕᐊᑐᐃᓐᓇᖅ ᐊᓯᖏᓐᓂᒃ ᐱᖁᔭᕐᒥᒃ ᐅᕝᕙᓘᓐᓃᑦ ᐊᔾᔨᖓᓂᒃ  
   ᐱᔾᔪᑎᖏᓐᓂᒃ ᐱᔾᔪᑎᖃᕋᔭᕈᓂ ᑎᑎᖅᑲᓂᒃ ᑭᒃᑯᑐᐃᓐᓇᕐᓂᒃ ᑎᒥᐅᔪᓂᒃ 
   ᑕᐃᑲᓂ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ  
   ᑎᑎᕋᖅᑕᐅᓯᒪᔪᓂᒃ ᐱᖁᔭᕐᒥᒃ.  

 
ᓴᐳᒻᒥᔭᐅᓂᖏᓐᓄᑦ ᐱᓕᕆᐊᕆᔭᐅᔪᓂᒃ 

 
ᓴᐳᒻᒥᔭᐅᓂᖏᓐᓄᑦ ᐱᓕᕆᐊᕆᔭᐅᔪᓂᒃ 
38. (1) ᒪᓕᒐᑎᒍᑦ ᐊᑐᕆᐊᖃᖏᓐᓂᖅ ᖃᓄᐃᓕᐅᑕᐅᓗᓂ ᑲᔪᓯᑎᑦᑎᓱᓗᓂᒡᓘᓐᓃᑦ ᑕᔅᓱᒧᖓ 
ᑭᒡᒐᖅᑐᐃᔨᒧᑦ ᐃᓇᖏᖅᓯᔪᒧᓪᓘᓐᓃᑦ ᐱᖁᔭᓂᒡᓘᓐᓃᑦ ᐊᑐᕐᓗᓂ ᑭᒡᒐᖅᑐᐃᔨᐅᑉ ᖃᓄᑐᐃᓐᓇᖅ,  
ᓱᓕᔪᓐᓇᑦᑎᐊᖅᑐᑦᑯᑦ ᐱᓇᓱᐊᑦᑎᐊᖅᑐᕐᓗᓂ, ᐱᔭᕇᕐᓗᓂ, ᖁᔭᓈᖅᑕᐅᓗᓂ, ᐱᔾᔪᑎᖃᕐᓗᓂ, 
ᐅᓂᒃᑳᓕᐊᖅ ᐅᖃᖅᑕᐅᔪᓪᓘᓐᓃᑦ ᐊᑐᕐᓗᑎᒃ ᐱᓕᒻᒪᒃᓴᕐᓗᓂ ᐃᑲᔪᖅᓱᕐᓗᓂ ᐱᓕᕆᐊᕆᔭᖏᓐᓄᑦ 
ᐱᔭᒃᓴᖏᓐᓄᑦ ᑭᒡᒐᖅᑐᔨᐅᑉ.  
 
ᓴᐳᒻᒥᓂᖅ ᐱᔾᔪᑎᒋᓗᒍ ᓴᑲᒻᒪᑎᑦᑎᓂᕐᒧᑦ ᐅᖃᐅᓯᖃᕐᓗᓂᓐᓘᓐᓃᑦ  
 (2) ᐱᔾᔪᑎᖏᑦ ᐱᖁᔭᕐᒥᒃ ᒪᓕᒐᕐᒥᓘᓐᓃᑦ ᐱᔾᔪᑎᒋᓗᒍ ᓴᖅᔮᑲᒻᒪᑎᑦᑎᓂᕐᒧᑦ 
ᐅᖃᐅᓯᖃᕐᓗᓂᓐᓘᓐᓃᑦ, 
  (a) ᐅᖃᐅᓯᕆᔭᐅᔪᑐᐃᓐᓇᑦ, ᓇᓗᓇᐃᕈᑎᓕᒫᑦ ᑐᓂᔭᐅᓯᒪᔪᑦ ᐊᒻᒪ ᑕᒪᒃᑭᑦ  

ᑎᑎᖅᑲᑦ ᐱᖁᑎᓪᓗ ᓴᓇᔭᐅᓯᒪᔪᑦ ᕿᒥᕐᕈᓂᕐᒧᑦ, 
ᐃᖅᑲᖅᑐᐃᕕᐅᖏᑦᑐᒃᑯᑦ ᐊᑲᐅᖏᓕᐅᕈᑎᖃᖅᑐᓂᒃ ᐋᖅᓱᐃᓂᕐᒧᑦ 
ᐅᕝᕙᓘᓐᓃᑦ ᐊᓯᖏᓪᓗ ᑲᔪᓯᑎᑕᐅᔪᑦ ᑐᓂᔭᐅᓯᒪᔪᑦ ᑭᒡᒐᖅᑐᐃᔨᒧᑦ  
ᑭᒡᓕᖃᖅᑎᑕᐅᔪᑦ ᐊᔾᔨᒋᕙᖏᑦ ᐱᓕᕆᐊᕆᔭᐅᔪᓂᒃ ᐃᖅᑲᖅᑐᐃᕕᖕᒥᑦ; 
ᐊᒻᒪ 

  (b) ᐅᓂᒃᑳᓕᐊᕆᔭᖓᑦ ᑭᒡᒐᖅᑐᐃᔨᐅᑉ ᐊᒻᒪ ᓈᒻᒪᒃᑐᒥ ᑕᒪᖏᑦᑎᖅᐊᖢᑎᓗ 

ᖃᓄᐃᑦᑐᓂᖓ ᐅᓂᒃᑳᓕᐊᕆᔭᖅ ᐱᕙᓕᐊᔪᓕᓂᒃ, ᐅᖃᓕᒫᒐᓂᒃ 
ᐅᕝᕙᓘᓐᓃᑦ ᑕᕐᕋᔮᐅᓯᐊᒃᑯᑦ ᐊᔾᔨᕙᖏᑦ ᑕᔅᓱᒪ ᑭᒡᒐᖅᑐᐃᔨᐅᑉ 
ᑎᓕᓯᔾᔪᒋᕚ ᐃᖅᑲᖅᑐᐃᕕᖕᒥᑦ.  

 
ᐱᕋᔭᖕᓂᖅ ᐊᑭᓖᑎᑕᐅᓂᕐᓗ  

 
ᐱᕋᔭᖕᓂᖅ  
39. (1) ᐃᒪᓐᓇᐃᓕᐅᑐᖃᕆᐊᖃᖏᑦᑐᖅ ᐃᓄᖕᒥᑦ  

(a) ᑕᐃᒫᖅᑕᐅᓂᖅ, ᓄᖅᑲᖅᑎᑦᑎᓂᖅ, ᐊᓂᑦᑎᓂᖅ, ᐸᒡᕕᓴᕐᓂᖅ, 
ᓯᕘᕋᓵᕆᓂᖅ, ᐲᖅᓯᓂᖅ, ᐊᑭᓕᐅᑎᒋᔭᕆᐊᓕᖕᓂᑦ ᐸᒡᕕᓵᕆᓂᖅ 
ᐊᓯᖏᓐᓂᓪᓘᓐᓃᑦ ᐊᑭᓖᑎᑕᐅᓂᖅ ᐱᔾᔪᑎᓕᖕᒥᓪᓘᓐᓃᑦ 
ᐊᔾᔨᒌᙱᑎᑦᑎᓂᖅ ᐃᓄᖕᒥᑦ ᓱᖃᐃᒻᒪ ᑕᐃᓐᓇ ᐃᓄᐅᑉ ᐅᓂᒃᑳᓕᐅᕋᔭᕐᒪᑦ 
ᑭᒡᒐᖅᑐᐃᔨᒧᑦ, ᑐᒃᓯᕋᕐᓗᓂ ᕿᒥᕐᕈᓇᒋᐊᓕᖕᒥᑦ, ᓇᓗᓇᐃᖅᓯᓗᓂ, 
ᐃᑲᔫᑕᐅᒐᔭᖅᑐᒥᒃ ᕿᒥᕐᕈᓇᒃᑕᐅᔪᒥᒃ ᐅᕝᕙᓘᓐᓃᑦ ᐅᓂᑳᓕᐊᕆᔭᖅ 
ᐱᔾᔪᑎᖃᕐᓗᓂ ᑭᒡᒐᖅᑐᐃᔨᒥᒃ; 

(b) ᓇᓗᓈᕿᑎᑦᑎᓂᖅ, ᐊᕕᐊᕈᑎᖃᕐᓗᓂ ᖃᓄᖓᓴᕋᔭᕈᓐᓘᓐᓃᑦ ᑭᒡᒐᖅᑐᐃᔨ 
ᐱᓕᕆᐊᖃᖅᑎᓪᓗᒍ ᐱᔭᒃᓴᖏᓐᓂᒃ ᐅᕝᕙᓘᓐᓃᑦ ᐱᓕᒻᒪᒃᓴᕐᓗᓂ 
ᐱᔭᒃᓴᖏᓐᓂᒃ ᑕᐃᑲᓂ ᐱᖁᔭᕐᒥᒃ;  

(c) ᐊᖏᖏᓪᓗᑎᒃ ᒪᓕᓕᖅᓯᓂᕐᒧᑦ ᒪᓕᒐᖅᑎᒍᑦ ᐱᖁᔭᖓᓄᑦ ᑭᒡᒐᖅᑐᐃᔨ 
ᐅᕝᕙᓘᓐᓃᑦ ᐊᓯᖏᑦ ᐃᓄᖕᒥᑦ ᐱᓪᓗᒍ ᑖᓐᓇ ᐱᖁᔭᖅ; ᐅᕝᕙᓘᓐᓃᑦ  

(d) ᓴᒡᓗᔪᑎᖃᕐᓗᓂ ᓱᕗᕋᓵᕐᓗᓂᓘᓐᓃᑦ ᑕᐃᒻᒪᐃᓐᓇᓱᐊᕐᓗᓂᓘᓐᓃᑦ 
ᑭᒡᒐᖅᑐᐃᔨ ᐊᓯᖏᓐᓂᓘᓐᓃᑦ ᐃᓄᖕᒥᑦ ᐱᔭᒃᓴᖏᓐᓄᑦ ᐊᑐᕐᓗᓂ 
ᐱᓕᒻᒪᒃᓴᕐᓘᓐᓃᑦ ᐱᔪᓐᓇᕐᓂᕐᒥᒍᑦ ᐊᑐᕐᓗᓂ ᑕᐃᑲᓂ ᐱᖁᔭᕐᒥᒃ.  

 
ᐊᑭᓖᑎᑕᐅᑐᐃᓐᓇᕆᐊᖃᖅᑐᖅ   
 (2) A ᐃᓄᖕᒥᑦ ᓱᕋᐃᔪᖅᑲᖅᑎᓪᓗᒍ ᐃᓚᒃᑲᓐᓂᖓᓂ (1) ᐸᓯᔭᒃᓴᐅᔪᖅ ᐱᕋᔭᖕᓂᕐᒥᒃ ᐊᒻᒪ 
ᐸᓯᔭᐅᒍᓂ ᓴᙱᓗᐊᙱᑦᑐᒧᑦ ᐃᖅᑲᖅᑐᖅᑕᐅᓇᔭᖅᑐᒥᒃ ᐱᕋᔭᖕᓂᕐᒥᒃ ᐊᑭᓕᐅᑎᒋᔭᕆᐊᖃᕐᓗᓂ 
ᖄᖏᐅᑎᖏᓪᓗᒍ  

(a) ᐃᖅᑲᖅᑐᐃᕕᓕᕆᔾᔪᑎᖃᖅᐸᑦ ᐃᒻᒥᒃᑯᑦ $10,000-ᒥᑦ; ᐊᒻᒪ  
(b) $25,000 ᐃᖅᑲᖅᑐᐃᕕᓕᕆᔾᔪᑎᖃᑳᓚᒃᐸᑦ ᑖᒃᑯᐊ ᑎᒥᐅᔪᑦ 

ᑲᑐᔾᔨᖃᑎᒌᒥᒃ ᐊᓯᖓᓂᒡᓘᓐᓃᑦ ᑎᒥᐅᔪᒥᒃ ᒪᓕᒐᖅᑎᒍᑦ 
ᐱᓕᕆᐊᕆᔭᐅᔪᒥᒃ.  

 
ᕿᒥᕐᕈᔭᐅᑎᓪᓗᒍ ᐱᖁᔭᕐᒥᒃ ᐊᐅᓚᑕᖏᓂᓪᓗ  

 
ᕿᒥᕐᕈᔭᐅᑎᓪᓗᒍ ᑕᐃᑲᓂ ᑕᓪᓕᒪᓂᒃ ᐊᕐᕌᒍᓂᒃ 
40. (1) ᑕᐃᑲᓂ ᑕᓪᓕᒪᓂᒃ ᐊᕐᕌᒍᓂᒃ ᑕᕝᕙᓂ ᐱᖁᔭᖅ ᐊᑐᓕᖅᑎᓪᓗᒍ ᐊᒻᒪ 
ᖄᖏᐅᑎᑦᑎᓗᒍ ᖃᐅᑕᒫᖅ ᐊᕐᕕᓂᓕᖕᓂᒃ ᐊᑐᐅᓯᕐᒥᒡᓗ, ᒪᓕᒐᓕᐅᕐᕕᒃ ᐅᕝᕙᓘᓐᓃᑦ ᐃᓚᖓᑦ 
ᑲᑎᒪᔨᕋᓛᖏᓐᓂᒃ ᕿᒥᕐᕈᔭᐅᒐᔭᖅᑐᖅ ᒪᓕᒐᕐᓂᒃ ᐊᐅᓚᑕᐅᔪᓂᒡᓗ ᑕᕝᕙᓂ ᐱᖁᔭᕐᒥᒃ, ᐊᒻᒪ 
ᐊᓯᖏᓪᓗ ᑐᕌᖓᔪᒥᒃ ᒪᓕᒐᒃᓴᓕᐊᕆᓂᕐᒧᑦ, ᐊᑐᐊᒐᓕᕆᓂᕐᒧᑦ, ᐸᕐᓇᒃᑕᐅᓯᒪᔪᓂᒃ, 

ᐱᖁᔭᐅᓯᒪᔪᓂᒡᓘᓐᓃᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᑲᑎᒪᔨᕋᓛᖏᓐᓄᑦ 
ᐱᖁᔭᐅᑐᐃᓐᓇᕆᐊᓕᖕᓄᑦ.  
 
ᑕᑯᓇᒡᓗᒍ ᕿᒥᕐᕈᔭᖅ  

(2) ᕿᒥᕐᕈᔭᖅ ᐱᖃᓯᐅᔾᔨᔭᕆᐊᖃᖅᐳᖅ ᑕᑯᓇᒃᑕᐅᔭᖏᓐᓄᑦ ᐊᐅᓚᑦᑎᔨᓄᑦ ᐊᒻᒪ 
ᖃᓄᐃᑕᐅᕙᓕᐊᔪᓂᒃ ᑕᕝᕙᓂ ᐱᖁᔭᕐᒥᒃ ᐊᒻᒪ ᐊᒃᑐᐃᓂᖓ ᒪᓕᒐᕐᓂᒃ 
ᐱᖃᐅᓯᔾᔨᑐᐃᓐᓇᕆᐊᓕᒡᓗ ᐃᓱᒪᒃᓴᖅᓯᐅᕈᑎᓂᒃ ᐊᓯᔾᔨᖅᑕᐅᒐᔭᖅᑐᓂᒃ ᑕᕝᕙᓂ ᐱᖁᔭᕐᒥᒃ. 
 

ᐊᑐᐊᒐᑦ  
 

ᐊᑐᐊᒐᑦ  
41.  ᐅᖅᑲᑎ, ᐱᖁᔭᐅᓯᒪᑎᓪᓗᒍ ᐊᐅᓚᑦᑎᔨ ᐱᔨᑦᑎᕋᐃᓂᕐᒧᑦ ᑲᑎᒪᔨᖏᑦ, 
ᐊᑐᐊᒐᓕᐅᑐᓐᓇᕆᐊᓕᒃ ᐊᒃᑐᑎᒐᔭᖅᑐᒥᒃ ᐱᔾᔪᑎᖏᓐᓄᑦ ᑕᔅᓱᒪ ᐱᖁᔭᖅ ᐊᒻᒪ ᑭᒡᓕᖃᖏᖢᓂ 
ᖃᓄᐃᑦᑐᓂᖓᓄᑦ ᓯᕗᓪᓕᕐᒥᑦ ᓴᓇᑎᓪᓗᒋᑦ ᐊᑐᐊᒐᕐᒥᒃ  

(a) ᑕᐃᓗᒍ ᐅᕝᕙᓘᓐᓃᑦ ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᑕᐅᓯᒪᔪᓂᒃ 
ᑐᕌᖓᔪᒥᒃ ᑕᔅᓱᒧᖓ ᐱᖁᔭᕐᒥᑦ; ᐊᒻᒪ  

(b) ᑎᒃᑯᐊᖅᑕᐅᓯᒪᔪᑦ ᐊᔾᔨᒌᖏᑎᑕᐅᔪᓂᒃ ᐃᓄᖕᓂᑦ ᒪᒃᑯᒃᑐᓂᖏᓐᓂᒃ 
ᐊᑐᐃᓇᐅᕗᑦ ᑎᑎᕋᖅᓯᒪᔪᓂᒃ (b)(iv) ᑐᑭᖓ “ᒪᒃᑯᒃᑐᖅ” ᑕᐃᑲᓂ 
ᐃᓚᖓᓂ 1. 

 
ᐋᖅᑭᒋᐊᒃᑲᓂᕈᑕᐅᔪᑦ  

 
ᒪᓕᒐᓕᐅᕐᕕᒃ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐱᖁᔭᖅ 

 
42. (1) ᒪᓕᒐᓕᐅᕐᕕᒃ ᓯᕗᓕᖅᑎᒃᑯᑦ ᑲᑎᒪᔨᖏᑦ ᐋᖅᑭᒋᐊᖅᑕᐅᕗᖅ ᑕᕝᕙᓂ ᐃᓚᖓᓂ.  
 
 (2) ᐃᓚᒃᑲᓐᓂᖓᓂ 1(2) ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᖄᖏᐅᑎᓗᒍ 
ᑎᑎᕋᖅᓯᒪᔪᒥᒃ (b):  
   

(b.1)  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᒃᑯᐊᖅᑕᐅᓯᒪᕗᖅ ᐊᑖᓂ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂᒃ.  

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ 

 
43. (1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᕝᕙᓂ 
ᐃᓚᖓᓂ.  
 
 (2) ᓇᓗᓇᐃᒃᑯᑕᖅ A ᐋᖅᑭᒋᐊᖅᑕᐅᕗᖅ ᐅᑯᓂᖓ:  

(a) ᐲᖅᑕᐅᓪᓗᓂ ᐃᓱᖓᓂ ᑎᑎᕋᖅᓯᒪᔪᑉ ᐃᒪᓐᓇ ᖃᓪᓗᓈᑎᑐᑦ 
ᓇᓗᓇᐃᒃᑯᑕᖓᑦ “.” ᑎᑎᕋᖅᓯᒪᔪᖅ (f) ᐊᒻᒪ ᑭᖑᕝᕕᖅᑕᐅᓪᓗᓂ “;’  

(b) ᐃᓚᓕᐅᑎᓯᒪᔪᖅ ᐅᑯᓂᖓ ᖄᖏᐅᑎᓗᒍ ᑎᑎᕋᖅᓯᒪᔪᖅ (f):  

(f.1) ᐃᖅᑲᓇᐃᔭᖅᑎ ᑕᐃᑲᓂ ᐃᓚᖓᓂ 13 ᑕᐃᓇ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨ ᐱᖁᔭᖓᑦ.  
 

(3)  ᑖᓐᓇ ᐅᐄᕖᑎᑑᕐᑐᖅ ᓇᓗᓇᐃᑯᑕᖓᓂ A ᐋᖅᑭᒋᐊᕐᑕᐅᕗᖅ 
ᐲᖅᑕᐅᑦᓗᓂ ᐃᒪᐃᓕᖓᔪᖅ “Les organismes qui suivent font partie de la fonction 
publique :” ᐊᒻᒪ ᐊᓯᑦᔨᕐᑕᐅᑦᓗᓂ ᐃᒪᓕᖓᔪᒥᒃ “Font partie de la fonction publique :”. 
 

ᐱᒋᐊᕐᓂᖓ  
 
ᐊᑐᓕᕐᓂᐊᖅᑐᖅ  
44.  ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ ᑕᕝᕙᓂ ᐱᖁᔭᕐᒥᒃ ᐊᑐᓕᕐᓂᐊᑐᖅ 
ᐅᓪᓗᖓᓂᒃ ᐅᓪᓗᖏᓂᒡᓘᓐᓃᑦ ᐋᖅᑭᒃᓱᖅᑕᐅᓂᐊᖅᑐᖅ ᐱᖁᔭᐅᓯᒪᑎᓪᓗᒍ ᑲᒥᓯᓇ 
ᐃᓱᒪᒃᓴᖅᓯᐅᑎᓪᓗᒋᑦ ᐊᐅᓚᑦᑎᔨ ᐊᒻᒪ ᐱᔨᑦᑎᕋᖅᑎᑦ ᑲᑎᒪᔨᖓᓂᒃ.  
ᐋᖅᑭᒋᐊᖅᑕᐅᕗᖅ: ᐱᖓᔪᙵᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 16, 2013-ᒥᑦ.  
 

 
ᓇᓗᓇᐃᒃᑯᑕᖓ  

 
ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᐅᓯᒪᔪᑦ 

(ᐃᓚᖓ 1, ᑐᑭᖓ “ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᐅᓯᒪᔪᑦ”) 
 
1.  ᐅᑯᐊ ᑎᓕᔭᐅᓂᒃᑯᑦ ᐱᔪᓐᓇᖅᑎᑖᖅᑎᐅᓯᒪᔪᑦ ᐱᔾᔪᑎᖃᖅᐳᑦ ᐱᖁᔭᕐᒥᑦ:  

(a) ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᓕᒻᒪᒃᓴᖅᑐᑎᓄᑦ, ᓴᓇᔨᓪᓚᕆᖕᓄᑦ, 
ᓴᓇᔨᓪᓚᕆᖕᓄᑦ ᐃᖅᑲᓇᐃᔭᕐᓂᕐᒧᓪᓗ ᓇᓗᓇᐃᒃᑯᑦᑎᖅᓯᓂᕐᒧᑦ 
ᐃᓕᓴᕆᔭᐅᕗᖅ ᑕᐃᑲᓂ ᐃᖅᑲᓇᐃᔭᓕᒻᒪᒃᓴᖅᑐᑎᓄᑦ, ᓴᓇᔨᓪᓚᕆᖕᓄᑦ, 
ᓴᓇᔨᓪᓚᕆᖕᓄᑦ ᐃᖅᑲᓇᐃᔭᕐᓂᕐᒧᓪᓗ ᓇᓗᓇᐃᒃᑯᑦᑎᖅᓯᓂᕐᒧᑦ 

(b) ᐃᖅᑲᓇᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᑲᑎᒪᔨᖏᑦ ᐃᓕᓴᕆᔭᐅᕗᖅ 
ᑕᐃᑲᓂ ᐃᖅᑲᓇᔭᖅᑐᓕᕆᓂᕐᒧᑦ ᐊᑐᐊᒐᖏᓐᓂᒃ ᐱᖁᔭᖓᓂ.  

(c) ᐱᖁᔭᓕᕆᓂᒃᑯᑦ ᐱᔨᑦᑎᕋᐅᑎᓄᑦ ᑲᑎᒪᔨᖏᑦ ᓄᓇᕗᒥᑦ ᐃᓕᓴᕆᔭᐅᕗᖅ 
ᑕᐃᑲᓂ ᐱᖁᔭᓕᕆᓂᒃᑯᑦ ᐱᔨᑦᑎᕋᐅᑎᓄᑦ ᐱᖁᔭᖓᓂ.  

(d) ᓄᓇᕗᑦ ᓯᓚᑦᑐᖅᓴᕐᕕᒃ ᑲᔪᓯᑎᑕᐅᕗᖅ ᑕᐃᑲᓂ ᓄᓇᕗᑦ ᓯᓚᑦᑐᖅᓴᕐᕕᒃ 
ᐱᖁᔭᖓ;  

(e) ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑕᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐱᖁᔭᖓᓂ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐃᒡᓗᓕᕆᓂᕐᒧᑦ 
ᑲᑐᔾᔨᖃᑎᒌᖏᑦ ᑕᐃᑲᓂ ᐱᖁᔭᕐᒥᒃ ᑐᕌᖓᕗᖅ;  

(f) ᐱᕋᔭᒃᑕᐅᔪᓄᑦ ᐃᑲᔪᖅᑏᑦ ᑲᑎᒪᔨᕋᓛᖏᑦ ᐃᓕᓴᕆᔭᐅᕗᖅ ᑕᐃᑲᓂ 
ᐱᕋᔭᒃᑕᐅᔪᑦ ᐱᖁᔭᖓᓂ.  

(g) ᐊᐅᓚᑦᑎᔩᑦ ᐸᐃᕆᕕᓂᒃ ᐱᔪᓐᓇᐅᑎᓖᑦ ᐊᑖᓂ ᐸᐃᕆᕕᖕᒥᑦ 
ᐱᖁᔭᖓᓂᒃ;  



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ  

(h) ᐃᓕᓐᓂᐊᖅᑐᓕᕆᔨᑦ ᑲᔪᓯᔪᖅ ᐊᑖᓂ ᐅᕝᕙᓘᓐᓃᑦ ᐃᓕᓴᕆᔨᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ;  

(i) ᑎᒥᐅᔪᑦ ᐃᓕᓐᓂᐊᕐᕕᖕᒥᑦ ᐃᓕᓴᕆᔭᐅᕗᖅ ᐊᑖᓂ ᐃᓚᖓᓂ 197 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ.  

 
 
 
 
 
 
 
 
 

 
 
 
 
 
 
 
 
 
 
 

 

 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

